
I §. Ҫу кунӗсене кам мӗнле ирттерни 
ҫинчен каласа панисем.

Картина ҫинче мён ӳкерсе кӑтартнине каласа парӑр. Кар- 
тинӑна ят парӑр.

I Картина ячё кёске пулмалла.
Вӑл картинӑн тӗп содержанине пӗлтермелле тата 

астума ҫӑмӑл пулмалла. ;
Ҫу кунӗсене мӗнле ирттерни ҫинчен каласа парӑр.

1. Ҫу кунӗсене сирӗнтен кам ӑҫта ирттернӗ? Кам 
ӑҫта ҫӳренӗ? Кам вӑрманта пулнӑ? Кам хирте пулнӑ? 
Хирте мён-мён ӗҫленӗ? Кам улӑхра пулнӑ, унта мён- 
мён ӗҫленӗ? Кам шыв хёрринче пулнӑ? Кам кӳлӗ хёр- 
ринче пулнӑ? Унта мён-мён курса сӑнанӑ?

2. Кам хулара пулса курнӑ? Кам чугун ҫул стан- 
цинче пулнӑ? Кам пристань ҫинче пулнӑ? Унта мён-мён 
курса сӑнанӑ?

3. Кам утарта пулнӑ? Кам арманта пулнӑ? Кам 
тимӗрҫӗ лаҫҫинче пулнӑ? Унта мён-мён курса сӑнанӑ?

4. Кам тата ӑҫта пулнӑ? Унта мён-мён курса сӑнанӑ, 
мён ҫинчен пёлнё?

1-мӗш хӑнӑхтару. Кӑтартса панӑ ыйтусем тӑрӑх суйласа 
илсе, хӑвӑр каласа памалли япаласен ячӗсене ҫырӑр.

2- мӗш хӑнӑхтару. 1-мӗш хӑнӑхтарури каласа памалли 
япала ҫинчен хӑвӑр мӗн пӗлнине калӑр.

Тырӑ пусси. Юханшыв. Кӳлӗ. Шурлӑх. ВЗрман. 
Ҫимӗҫ пахчи. Хула. Машинапа трактор станцчйё. Чугун 
ҫул станцийӗ. Шыв арманё. Ҫил арманӗ. Вуламалли 
ҫурт. Сёг ферми. Сысна ферми.

3- мӗш хӑнӑхтару. Ҫак ыйтусем тӑрӑх йӗркипе каласа 
парӑр.

Эсир ҫулла вӑрмана кайнӑ-и? Кампа пёрле кайнӑ? 
Мӗнле япаласем илсе кайнӑ? Ҫул ҫинче мёнмён туна? 
Вӑрманта мӗн-мӗн курнӑ, мӗн тунӑ? Каялла мӗнле 
таврӑннӑ? Вӑрмантан мӗн-мӗн илсе таврӑннӑ?

4- мӗш. хӑнӑхтару. Ҫак ӳкерчӗксене пӑхса тукӑр та Ваня 
Морозов ҫу кунӗсене мӗнле ирггерни ҫинчен каласа парӑр.

Кашни ӳкерчӗке ят парӑр.

5- мӗш хӑнӑхтару. Сирӗн варианта мёнле йывӑҫсем ӳсни 
ҫинчен каласа парӑр. Хӑеӑр пёлекен йывӑҫсен ячёсене каласа 
тухӑр. Сирен варианта мёнле йывши кӑмпасем ӳсеҫҫӗ? Мёнле 
йышши ҫырласем пулаҫҫӗ? Унта мёнле вӗҫен кайаксем пурӑ- 
наҫҫӗ? Варианта мёнле тискер кайӑксем пур? Тата вӑрманта 
мёнле-мёнле япаласем пур?

6- мӗш хӑнӑхтару. Ӳкерчӗксене пӑхса тухӑр, ҫакӑнта 
ӳкерсе кӑтартиӑ япаласен ячёсене ҫырӑр.



7- мӗш хӑнӑхтару. Ыӑтусемтӑрӑх ҫавӑн пекех хӑвӑр ҫыр- 
са хунӑ ытти япаласем ҫинчен каласа парӑр (юханшыв, кӳлӗ, 
тырӑ пусси т. ыт.те).

8- мӗш хӑнӑхтару. Малтан вӑрманта ӳсекен йывӑҫсен 
ячӗсене, унган пахчара ӳсекен йызӑҫсен ячӗсене ҫотрӑр.

Юман, чӑрӑш, ӑвӑс, ҫӑка, улмуҫҫи, чие йывӑҫҫи, 
хурлӑхан, хӑмла ҫырли, тополь, груша, слива, йёлме, 
кавӑрҫ, ҫӳҫе, сирень, хурама.

9 мӗш хӑнӑхтару. Ҫак картинӑна тӗплӗн сӑнаса пӑхса 
тухӑр.

Каласа парӑр: Картина ҫинче ҫулталӑк хушшин хӑш 
вӑхӑтне ӳкерсе кӑтартнӑ?

Картина ҫинче мӗнле-мӗнле япаласене ӳкерсе кӑтартнӑ?
Мӗншӗн йывӑҫсен ҫулҫисем ҫукпа пӗрех?
Силос башнисем пушӑ-ши, тулли-ши?
Хур кайӑксем ӑҫчалла вӗҫсе каяҫҫӗ?
Ҫулталӑк хушшин мӗнле вӑхӑчӗ ҫывӑхарса килет?
Ҫак картина тӑрӑх хӑвӑр калав тӑзӑр. Калав ягне хӑвӑр 

тупса хурӑр.



2 §. I класра тата II класра 
вӗреннине аса илни.

10- мёш хӑнӑхтару. Ҫырса илӗр. Хытӑ уҫӑ сасӑсене пёр 
йӗрпе, ҫемҫе уҫӑ сасӑсене икӗ йӗрпе аялтан туртӑр.

Тӑван ҫӗршыв.

Чаплӑ та мухтавлӑ эсӗ, Тӑван ҫӗршыв! Ҫуралса кун 
ҫути курнӑ кашни эгемшӗн эсӗ тӑван аннерен те ҫы- 
вахрах, хурӑнташран та пахарах, пурнӑҫран та хак- 
лӑрах.

Сарлака та мухтавлӑ эсӗ, Тӑван ҫӗршыв! Эсӗ пирӗн 
чӗресене савӑнӑҫпа хаваслӑх тултаратӑн. Эсӗ пирӗн 
хушӑмӑртан кунсерен ҫӗнӗрен ҫӗнӗ геройсем ҫуратса 
кӑларатӑн.

11- мёш хӑнӑхтару. Предложенисенчи кашни сӑмаха 
сыпӑкӑн-сыпӑкӑн уйӑрса ҫырса илӗр. Ҫемҫе сыпӑксене пёр 
йӗрпе, хытӑ сыпӑксене икӗ йӗрпе аялтан туртӑр.

Шупашкар.
Шупашкар—Чӑваш совет ҫӗршывӗн тӗп хули. Совет 

влаҫӗ вӑхӑтӗнче Шупашкар пысӑк та илемлӗ хула пул- 
са тӑчӗ. Хулара аслӑ та такӑр урамссм, темиҫе хутлӑ 
ҫуртсем, садсем куҫа илӗртеҫҫӗ. Хунта халь пысӑк за- 
водсем, фабрикӑсем ӗҫлеҫҫӗ. Шупашкарта аслӑ шкулсем, 
пысӑк больницӑсем, театрсем, клубсем пур. Хула ҫул- 
серенех ӳссе, чаплӑланса пырать.

Т ӗ с л ӗ х. Шу-паш-кар—Чӑ-ваш со-вет ҫӗр-шы-вӗн тӗп 
ху-ли.

12- мёш хӑнӑхтару. Вуласа тухӑр, хытӑ сӑмахсене, ҫемҫе 
сӑмахсене тага хутӑш сӑмахсене кӑгартса парӑр.

Паянхи Шупашкар—ӗнерхи мар. Ыранхи хула тата 
пысӑкрах, илемлӗрех те чаплӑрах пулӗ. Хулара пурӑн- 
малли ҫуртсем, шкулсем, больницӑсем, садсем, театрсем 
хушӑнӗҫ. Паянхи ҫунатлӑ ӗмӗгсем ыран пурнӑҫа 
кӗрӗҫ.

13- мӗш хӑнӑхтару. Предложенисене ҫырса илёр, сӑмах 
варринче Ь паллӑ лартнӑ сӑмахсене аялтан йёр туртӑр, Ь 
палла мён пирки лартнине ӑнлантарса парӑр.

1. Санька ёнер нумайччен конькипе ярӑнса ҫӳрерӗ.
2. Хальхи Шупашкар—ёлёкхи мар. 3. Пирен шкула 
паян больницӑран тухтӑр килмелле. 4. Пирен районра 
культура ҫурчӗ пур. 5. Эпир ҫулла Горький хулине 
кайса килтёмёр. 6. Атьӑр тухар урама тӗрлӗ вӑйӑ 
выляма.

14- мӗш хӑнӑхтару. Предложенисене ҫырса илёр. Паллӑ 
тунӑ сӑмахсенче Ь паллӑ мёншён лартнине ӑнлантарса парӑр.'

1. Марьепе Тарье вӑрмана кӑмпа татма кайрӗҫ.
2. Эпӗ стена хаҫачӗ валли статья ҫыртӑм. „Статью 
хаҫата кӗртме юрӑхлӑ“,—терё мана редактор. 3. Паян 
шкулта кино кӑтартасси ҫинчен объявлени ҫапнӑ.

15- мёш хӑнӑхтару. Предложенисене вуласа тухӑр, паллӑ 
тунӑ сӑмахсене мёншён ҫапла ҫырнине ӑнлантарса парӑр.

1. Хӑмла шалҫа тарах явӑнса ӳсет. 2. Пулӑ вӑлчи 
тутлӑ. 3. Колхоз лашисем ҫула тухма шанчӑклӑ. 
4. Пирён колхоз кӑҫал пысӑк мунча лартрӗ. 5. Кёркунне 
йывӑҫ ҫулҫисем саралчӗҫ.

16- мӗш хӑнӑхтару. Предложение ҫырса илёр. Паллӑ 
тувӑ сӑмахсене мёншён ҫапла ҫырнине ӑнлантарса парӑр.

1. Эпӗ ҫарти пичче патне ҫыру ҫыртӑм. 2. Пирен 
вӑрманта ҫулла ҫырла нумай пулать. 3. Эпё чылайранпа 
хулара пулман. Хула пирёнтен ҫывӑх мар. 4. Ҫыртӑм, 
ҫыртӑм сӑввӑма, шӑрантартӑм юррӑма, ҫӗршывӑма 
чысласа.

3 §. Сӑмах составӗ.
17- мӗш хӑнӑхтару. Статьяна вуласа тухӑр. Вӑрман 

сӑмах кашни предложенире мёнле улшӑннине асӑрхӑр.

Вӑрман.

Пирен ял ҫумӗнчех вӑрман пур. Вӑрманпа юнашар 
шыв юхса выртать. Вӑрманӑн лаптӑкӗ чылай пысӑк. 
8



Ҫуллахи кунсенче эпир час-часах вӑрмана ҫӳретпӗр, 
Вӑрманӑн илемёпе савӑнатпӑр. Ҫырла вӑхӑтӗнче вӑр
мана ҫырла татма ҫӳретпӗр. Вӑрманта кайӑксем юрлаҫҫӗ. 
Ҫулла вӑрмантан тухас та килмест.

18-мӗш хӑнӑхтару. .Вӑрман" ятлӑ статьяран вӑрман 
сӑмаха пур предложенисенчен те ҫырса илӗр, сӑмахӗсене пёр- 
пӗрин айне туса ҫырӑр. Сӑмах вӗҫне дефиспа уйӑрса ҫырӑр_

Т ӗ с л ӗ х: Вӑрман.
Вӑрман-па.

19 мӗш хӑнӑхтару. а) „Кӑмпа* ятлӑ статьяна ҫырса илӗр. 
Паллӑ тунӑ кӑмпа сӑмахӑн кашни форма хыҫҫӑн скобкӑра 
унӑн ыйтӑвне лартӑр: мӗн? е мӗнӗн? е мӗнре? е мӗнпе?" 
т. ыт. те. б) Кӑмпа сӑмахӑн кашни формине пер-пӗрин айне 
туса ҫырса илӗр. Сӑмах вӗҫне кӗске йӗрпе—дефиспа—уйӑрса 
ҫырӑр.

К ӑмпа.

Пирен ял ҫумӗнчи вӑрманта кӑмпа нумай пулать»- 
Ҫуртырри вырса пётерсен, эпир кӑмпана ҫӳретпӗр^ 
Пирен анне кӑмпаран тӗрлӗ апат хатӗрлет.

20-мӗш хӑнӑхтару. Ҫак сӑвва вуласа тухӑр. Паллӑ туна 
сӑмах кашни предложенире мӗнле улшӑннине асӑрхӑр.

Тимӗрҫӗ.

Хёвел пахать тӳпере. 
Тимӗрҫӗ шаккать тимӗре. 
Хертнё тимӗр лапчӑнать, 
чӑнкки-чанкки янӑрать.

Тимӗрҫӗ алли пит ӑста, 
тем те тӑвать тимӗртен. 
Тимерҫӗсем колхозра— 
питӗ кирлӗ астасем.

Тимӗр, тимӗр-ҫӗ, тимӗр-тен, тимӗр-ҫӗ-сем сӑмахсене тан- 
лаштарса пӑхӑр. Тимӗр—сӑмах тӗпӗ. Тимӗр-ҫӗ, тимӗр-тен, 
тимӗр-ҫӗ-сем сӑмахсеьче виҫҫӗшӗнче те тӗпӗ тимӗр, анчах^ 
тӗпӗсӗр пуҫне, сӑмахсен вӗҫӗнче ҫӗ, тен, ҫӗсем аффикс- 
сем пур.

Аффикс хушӑнса пулнӑ сӑмаха аффикслӑ сӑмах 
теҫҫӗ. Аффикс хушӑнман сӑмаха аффикссӑр сӑмах 
теҫҫӗ. Аффикссӑр сӑмах пӗтӗмӗшпек сӑмах тӗпӗ 
пулса тӑрать. Ун ҫумне аффикссем хушса урӑх 
сӑмахсем тума пулать.
21-мӗш хӑнӑхтару. Ҫакӑнта панӑ сӑмахсене кёртсе, пред- 

ложенисем тӑвӑр.
Тӗслӗх: Пирӗн колхозӑн лагиисем лайӑх.

колхоз-ӑн 
колхоз-а 
колхоз-па 
колхоз-ра 
колхоз-ран

вӑрман-лӑ 
вӑрман-лӑх 
вӑрман-ти 
вӑрман-ӗ 
вӑрман-шӑн

Сӑмаха улӑштарма е пёр сӑмахран тепӗр сӑмах 
тума сӑмах тӗпӗ ҫумне аффикс хушмалла. Аффикс
сем—сӑмахӑн улшӑнакан пайӗ. Сӑмах тӗпӗ—сӑма- 
хӑн улшӑнман пайӗ.
22-мёш хӑнӑхтару. Ҫак сӑмахсене ҫырса илӗр. Сӑмахӑи 

тӗпне аффиксран уйӑрса ҫырӑр.
Т ё с л ё х: Пахча-сем.

пахчасем 
пахчаҫӑ 
пахчалӑх 
пахчам

шывлӑ 
шывсӑр 
шывсем 
шывӑм

чӑрӑшлӑ 
чӑрӑшӑн 
чӑрӑшлӑх 
чӑрӑшсӑр

совхоз 
совхозӑн 
совхозра 
совхоза

паянхи 
ёнерхи 
каҫхи 
кёрхи

23-мӗш хӑнӑхтару. Ҫакӑнта ҫырнӑ сӑмахсене вулаеа 
тухӑр, унтан ҫырса илӗр. Сӑмах аффиксне сӑмах тёпёнчен 
уйӑрса ҫырӑр.

1. Пӳрт, пӳрте, пӳртпе, пӳртре, пӳртрен.
2. Пӳртлӗк. Пӳртри. Пуртлё.
3. Пуҫлӑх. Пуҫла. Пуҫӑм. Пуҫри. Пуҫламӑш.
4. Ларчӑк. Хырчӑк. Шанчӑк.
5. Ӗҫле. Еҫлӗ. Ӗҫри. Ӗҫчен.

24-мӗш хӑнӑхтару. Тёп сӑмахсенчен урӑх сӑмахсем 
-тунӑ чухне час-часах ҫак аффикссемпе усӑ кураҫҫӗ:

1. ҫӑ, ҫӗ (пулӑҫӑ, кӗтӳҫӗ, пахчаҫӑ, тимӗрҫӗ, вӗҫевҫӗ).
2. лӑх, лёх (хуҫалӑх. хурӑнлӑх, вӗтлӗх, шӗшкӗлӗх, 

шурлӑх, арпалӑх, кёпелёх).

3. у, У (ҫыру, лару, суту, ӑмӑрту, вӗренӳ, ҫӗкленӳ).
4. лӑ, лё, ллӑ, ллё (ӑсдӑ, вӑйлӑ, кӗрнеклӗ, тӗреклӗ, 

аахчаллӑ, йӗркеллӗ).
5. cap, сёр (вӑрмансӑр, ҫилсӗр).
6. ла, ле, лла, лле (кайӑкла, чӗкеҫле, лапталла, 

чушкӑлла, пуканелле).
7. ра, та, ча (ялти, хулари, варринчи).
8. ха (ҫурхи, кӗрхи, хальхи, пӗлгӗрхи, ӗлӗкхи).
9. тир, тер, ттар, ттер (ҫыртар, вӗртер, ву- 

латгар, ӗҫлеттер).
25-мӗш хӑнӑхтару. Ҫак статьяна ҫырса илёр. Сӑмахӑн 

тёпне аффаксран уйӑрса ҫырӑр.

Кӗтӳ.

Хӗвел ҫӳле улӑхнӑ. Кӗтӳ тапӑрта выртать. Выльӑхсем 
хӑшӗ выртаҫҫӗ, хӑшӗ шыв ӗҫеҫҫӗ. Качакасем ҫӳллӗ 
ҫыран ҫине улӑхаҫҫӗ. Пёр-пёрне мӑйракисемпе шӑк шак! 
тӗксе илеҫҫӗ, кӗтӳҫӗ апат ҫиет. Кӑнтӑр иргрӗ. Выльӑх
сем канчӗҫ. Кӗтӳҫӗ выльӑхсене курӑк ҫитерме хирелле 
хӑваласа кайрӗ.

26-мӗш хӑнӑхтару. Ҫак сӑмахсене вуласа тухӑр. Хытӑ 
сӑмахӑн аффиксе мёнле пулать? Ҫемҫе сӑмахӑн аффиксё мёнле 
яулать?

пулӑ-ҫӑ 
пахча-ҫӑ 
ҫыру-ҫӑ 
сӑвӑ-ҫӑ

хӑват-лӑ 
хавас-лӑ 
хастар-лӑ 
паттӑр-лӑ

телей-лё 
кёрнек-лё 
тирпей-лӗ 
йӗрке-ллӗ

тимӗр-ҫӗ 
ҫӗвӗ-ҫӗ 
шереие-ллӗ 
шерепе-сӗр

!Хыгӑ сӑмахӑн аффиксё те хытӑ пулать, ҫемҫе I 
сӑмахӑн аффиксе те ҫемҫе пулать.

27-мӗш хӑнӑхтару. Ҫак сӑмахсене, ҫумне лӑ е лӗ 
аффикс хушса, ҫырса илёр. Хытӑ сӑмах ҫумне лӑ аффикс 
хушӑнать, ҫемҫе сӑмах ҫумне лӗ аффикс хушӑнать.

вӑй-лй 
тёп...
хут... 
шут...

сӗт... 
нӳр... 
сорт... 
чул...

турат...
хӑват...
ҫунат... 
кӑвар...

28 мӗш хӑнӑхтару. Ҫак аффикссӑр сӑмахсен тӗпӗсене, май 
килекен аффикссем хушса, аффикслӑ сӑмахсем тӑвӑр.

ӑрат 
ҫурт 
пӳрт 
сӑрт

хыр 
хурӑн 
вӑрман 
ҫӑка

кӗпе
арпа 
кӗрӗк 
сӑхман

29-мёш хӑнӑхтару. Ҫак сӑмахсен тӗп&сене тата аффиксӗ- 
сене асӑрхӑр. Хытӑ сӑмахсем ҫумне мӗнле аффикссем хушӑ- 
наҫҫб?

ача-сем 
ҫын сем 
паттӑр-сем 
маттур-сем

картуз-ё 
ҫӑлкуҫ-ӗ 
саппун-ӗ 
ур-и

тӑваттӑ-мӗш 
вуннӑ-мӗш 
кайнӑ-ччӗ 
ҫитнӗ-ччӗ

ҫирӗп-скер 
лайӑх скер 
паттӑр-скер 
матту р-скер

сем, ё, и, ра, ти, чи, ха аффикссем—машарсӑр | 
аффикссем. Вёсен хытӑ мӑшӑрӗ ҫук, ҫавӑнпа вӗсем | 
хытӑ сӑмахсем ҫумне те ҫемҫе формӑпах хушӑ- I 
наҫҫӗ. I

30-мёш хӑнӑхтару. Ҫакӑнти пблтерӗшӗ енчен пбрпек- 
рех предложенисен уйрӑмлӑхне кӑтартса парӑр.

Пӗрреллӗ хисеп.

Арман авӑр-ать. 
Аэроплан вӗҫ-ет.
Автомобиль чуп-ать. 
Трактор кёрл-ет.

Нумайлӑ хисеп.
Арман-сем авӑр-аҫҫӗ. 
Аэроплан-сем вӗҫ-еҫҫӗ. 
Автомобиль-сем чуп-аҫҫӗ. 
Трактор-сем кӗрл-еҫҫӗ.

сем аффикс япала нумаййине пёлтерет.
аҫҫӗ, еҫҫӗ аффиксем ӗҫе нумаййӑн тунине 

пӗлтереҫҫӗ. (Ар мане ем авӑраҫҫӗ. 7 ракторсем 
керлеҫҫӗ).

ать, ет аффикссем ӗҫе пӗччен тунине пӗл
тереҫҫӗ.

(Арман авӑрать. Трактор кӗрлет).

4 §. Пӗр тӗпрен пулнӑ сӑмахсем.
Пӗр тӗпрен, каҫ (каҫас) сӑмах тёпёнчен пулнӑ сӑ

махсене пӑхса тухӑр.

каҫӑх

каҫакан —-у

каҫма'

каҫ

каҫу 

каҫалӑк 

каҫкӑч

31-мёш хӑнӑхтару. Ҫзвнашкалах ҫыр тӗпрен сӑмах
сем тӑвӑр, ҫав сӑмахсене каҫ тӗпрен пулнӑ сӑмахсем пекех 
вырчаҫтарса тухӑр.

3'2-мӗш. хӑнӑхтару. Предложенисене ҫырса илӗр. Ас тӗп- 
рен пулнӑ сӑмахсене аялтан йӗр туртса паллӑ тӑвӑр.

Эпир аннепе хире тырӑ вырма кайрӑмӑр.
Анне мана ҫывӑхри ҫӑлтан шыв ӑсса килме хушрӗ. 

Эпӗ витре илтӗм те шыв ӑсма кайрӑм. ,,Ҫӑл тарӑн мар, 
шыва ӑсса кӑларма ӑскӑч ил“,—терӗ мана анне.

33- мёш хӑнӑхтару. Лар, аула, пуҫ тӗпсенчен пӗр тбплӗ 
сӑмахсем тӑвӑр, ҫав сӑмахсене ҫырса хурӑр.

5 §. Хутлӑ сӑмахсемпе мӑшӑр сӑмахсем.
34- мёш хӑнӑхтару. Ҫак статьяна вулаеа тухӑр. Паллӑ 

тунӑ сӑмахсем мӗнле пулнине асӑрхӑр.

Пирӗн йывӑҫ пахчи.
Пирӗн пӗчӗк йывӑҫ пахчи пур. Ана асаттепе асанне 

хӑйсем ҫамрӑк чухнех лартнӑ. Пахчара улмуҫҫисем тата 
хурлӑхан йывӑҫҫисем пур.

Пирӗн пахчара панулми ӑнса пулать. Хӑш турат- 
сем хӑйсен улмисене аран ҫӗклесе лараҫҫӗ. Асаттепе 
атте ытла усӑнса анакан туратсене йӳплӗ тӗкӗсемпе 
тӗкӗяесе хураҫҫӗ. Кашни кӗркуннех эпир пахчаран 
панулми татса кӗретпӗр.

Пирӗн панулми ҫулгалӑкӗпех ҫиме ҫитет. Анне 
хёлле те кашни апатрах пире тӗпсакайӗнчен илемлӗ 
панулмисем илсе тухса парать.

Ҫакӑнта паллӑ тунӑ сӑмахсем кашниех икӗ е виҫӗ тёрлё 
пёлтерёшлё сӑмах пӗрлешнипе пулнӑ: асатте—аслӑ атте, асан- 
не—аслӑ анне, улмуҫҫи—улма йывӑҫҫи, тёпсакай—тёп сак 
айё.

Тёрле пёлтерёшлё икё е виҫӗ сӑмах пӗрлешнипе 
пулнӑ сӑмахсене хутлӑ сӑмахсем теҫҫӗ.

Хутлӑ сӑмахсене пӗрле ҫыраҫҫӗ.
35-мӗш хӑнӑхтару. Ҫак 

хутлӑ сӑмахсем тӑвӑр.
хутсӑр сӑмахсене пӗрлештерсе,.

Тёслёх: Ура айӗ—урай.

ура айӗ 
тёшё тырӑ 
ҫӗр улми

ҫур куне 
кӗр куне 
ҫӑл куҫӗ

авӑн карти 
ҫул пуҫӗ 
шыв сикки

тунти кую 
ҫӑм атӑ 
ҫӑра уҫҫи

36-мӗш хӑнӑхтару. Кёркунне, ҫуркунне, ҫурҫӗр, кӑҫал, 
тырпул, анкарти хутлӑ сӑмахсене кёртсе предложенисем тӑвӑр-

Т ё с л ӗ х: Папанинпа унӑн юлташӗсем Ҫурҫӗр полюсӗнче 
пулнӑ.

I
Калаҫнӑ чухне час-часах, пер евӗрлӗ япаласене 

пӗрлештерсе, икӗ пӗр йышши сӑмаха мӑшӑрлатса 
калаҫҫӗ: ҫӑкӑр-тӑвар, атӑ-пушмак. Кун йышши 
сӑмахсен пёлтерёшё уйрӑм сӑмах пёлтерёшёнчен 
анлӑрах пулать. Ҫакан пек пёлтерёше анлӑлатса, 
пӗр евӗрлӗ япаласене пӗрлештерсе, мӑшӑрлатса 
калакан сӑмахсене мӑшӑр сӑмахсем теҫҫӗ.

37-мӗш хӑнӑхтару. Предложенисене ҫырса илёр. Хутл& 
сӑмахсене аялтан пёр йёрпе, мӑшӑр сӑмахсене икё йёрпе 
туртӑр.

1. Шыв-шур типичченех ҫураки пуҫпанать. 2. Лайӑх 
ӗҫлекен колхозсем ҫуракине пилӗк-ултӑ кунтах пёте- 
реҫҫӗ. 3. Колхоз уй-хирӗсенче халь тракторсем, ком- 
байнсем ӗҫлеҫҫӗ. 4. Ёлёкхи хӑрӑк-харӑк сухапуҫ вы- 
рӑнне халӗ пысӑк машинӑсемпе ӗҫлеҫҫӗ.

Астӑвӑр: Мӑшӑр сӑмахсене дефиспа ҫыхӑнтарса ҫыраҫҫӗ-

38-мӗш хӑнӑхтару. Ҫак сӑвва ҫырса илӗр. Хутлӑ сӑмах
сене аялтан пӗр йӗрпе, машӑр сӑмахсене икӗ йӗрпе туртӑр.

Ҫамрӑклӑх сӑвви.

Ҫӗршывра сӳнми ҫӑлкуҫӑн 
яшлӑх, ҫамрӑклӑх тапать. 
Харсӑр ҫамрӑклӑх! Тап уҫҫӑн, 
эсё тивӗҫ мухтава.
Ҫеҫенхир, сӑрт-ту, шыв-шурӗ, 
сывлӑш, тинӗс, вӑрмансем,— 
пур ҫӗрте те сӑвӑ-юрӑ, 
янӑраҫҫӗ юрӑсем.
Заводра та, уй-хирте те 
эп куратӑп, эп илтетёп,—• 
ҫуркунне пек пур ҫӗрте те 
ҫамрӑклӑх вӗрет пирте. 
Хум-шавпа карап пырать-и, 
парашют-и карӑнать,— 
пур ҫӗрте те эп куратӑп, 
яшлӑк, ҫамрӑклӑх, сана. 
Ҫӗнтерӳллӗн утӑмлатпӑр 
Ленин—Сталин ҫулӗпе. 
Ҫӗршыв аслӑ, ҫулӗ такӑр. 
Аслӑ ҫулпуҫ пирёнпе.

39- мӗил хӑнӑхтару. «Тӑван сӑмах" кӗнекерен «Пуканесек 
бригади* ятлӑ сӑвва вулаеа тухӑр. Сӑвӑра тӗл пулакан хутлӑ 
сӑмахсене уйрӑммӑн, мӑшӑр сӑмахсене уйрӑммӑн ҫырса илӗр.

40- мӗш хӑнӑхтару. Ҫак хутлӑ сӑмахсем мӗнле пулннне 
ӑнлантарса парӑр.

Кӑҫал, кӗҫӗр, питҫӑиарти, куҫхарши, кӗрҫип, умсӑмах, 
тымарҫииӗҫ, шывеакки, чӗрчун, алшӑлли, уйпуҫ, улмуҫҫи, 
ҫӑраҫҫи, ҫутҫанпалӑк, малъен, алкум, аслати.

41мӗш хӑнӑхтару. Ҫак мӑшӑр сӑмахсене кӗртсе пред- 
ложенисем тӑвӑр.

Чӑл-пар, уй-хир, пит-куҫ, кайӑк-кӗшӗк, выльӑх-чӗрлӗх, 
ҫӑкӑр-тӑвар, катка-пичке, савӑт-сапа.

Тёслбх: Ачасем чӑл-пар саланчӑҫ.

42-мӗш хӑнӑхтару. Картина тӑрӑх ҫырнӑ ҫак пёчёк ка- 
лава ҫырса илӗр. Хутлӑ сӑмахсене пёр йӗрпе. мӑшӑр сӑмах
сене икё йӗрпе аялтан туртӑр.

Ҫуркунне вӑрманта.

Ҫуркунне вӑрман хӗл ыйхинчен вӑранать. Иывӑҫсем 
■симёс ҫулҫӑсем кӑлараҫҫӗ. Уҫланкӑсенче сарӑ-сарӑ, 
хӗрлӗ-хӗрлӗ, кӗрен-кӑвак тата шурӑ чечексем илемлӗн 
курӑнса лараҫҫӗ. Вӑрманта кайӑк кешёк темён чухлех. 
Вёсен сасси юррипе вӑрман янӑраса тӑрать. Хӑш чухне 
аслатиллё ҫумӑр килсе ҫӑвать. Анчах вӑл нумая пымасть, 
часах иртсе каять. Ҫумӑр хыҫҫӑн вӑрманти ҫутҫанталӑк 
пушшех илемленет. Вӑрманти ҫырмасем тӑрӑх шыв 
шӑнкӑр-шӑнкӑр! туса юхать.

43 мӗш хӑнӑхтару. Ҫак картина ҫине пӑхса, хӑвӑр тӗл- 
лён „Кӗркуннехи вӑрман" ятлӑ пёчёк калав ҫырӑр.

6 §. Сӑмахсен предложенири ҫыхӑнӑвӗ.
Предложенире сӑмахсем пӗр-пӗринпе пёлтерё

шё тӑрӑх ҫыхӑнса тӑраҫҫӗ.
Ҫак ҫыхӑнӑва ыйтусем тӑрӑх пӗлме пулать.
Ыйтусем предложенири кашни сӑмах ытти 

сӑмахсемпе мёнле ҫыхӑнса тӑнине пӗлме пулӑ- 
шаҫҫӗ.

Кӑвайг патӗнче.

2. Федя вӑрмантан ҫапӑ йӑтать.
3. Ванюк вут ҫуннине сӑнать.
4. Ваҫҫа юлташӗсене пионер лагере ҫинчен каласа 

парать.

Кам?—Митя.
Митя мён тӑвать?—Митя пӗҫерет. 
Мӗн пӗҫерет?—Ҫӗрулми пеҫерет.
Мӗнпе пӗҫерет?—Котёлокпа пӗҫерет.

Кам?— Федя.
Федя мӗн тӑвать?—Федя йӑтать.
Мӗн йӑтать?—Ҫапӑ йӑтать.
Аҫтан йӑтать?— Вӑрмантан йӑтать.
44 мёш хӑнӑхтару. Ыйтусем тӑрӑх ҫак статьяра 3-мёшпе 

4-мӗш предтоженисенчи мӗн ie сӑмахсем пёр-пёринпе пӗлте- 
рёшё тёлёшёнчен ҫыхӑнса тӑнине кӑтартса парӑр.

1

45 мӗш хӑнӑхтару. Ҫак предложенисене ҫырса илёр. 
Кӑтартса панӑ тӗслӗхпе усӑ курса, кашни предложенири 
сӑмахсен ҫыхӑнӑвне пӗкӗсемпе кӑтартса парӑр.

Пӗр сӑмахран тепри патне ыйтусем парса пырӑр.

2. Вёсем хирте пунах пуҫтараҫҫе.
3. Вёсем кӗлте ҫыхаҫҫӗ.
4. Паонерсем пёр-пёринпе ӑмӑртса ӗҫлеҫҫӗ.
46-мӗш хӑнӑхтару. Ҫак предложенисене вулаеа тухӑр. 

Унтан кашни предложенири сӑмахсене ыйтусем тӑрӑх пёр- 
пёринпе мӑшӑрӑн-мӑшӑрӑн ҫыхӑнтарса ҫырӑр.

Ҫуллахи ир.
1. Хӗрлӗ шурӑмпуҫ пӗлӗте витрӗ. 2. Кӗтӳҫ кӗтӳ 

патне васкать. 3. Халӑх хире тухрӗ. 4. Ачасем ыйхӑран 
вӑранчӗҫ. 5. Хирте машинӑсем хытӑ кӗрлеҫҫӗ. 6. Кол- 
хозниксем хирте савӑнса ӗҫлеҫҫӗ.

1. (Мӗн?)... витрӗ. (Мёнле?)... шурӑмпуҫ. (Мене?)... 
витрӗ.

2. (Кам?)... васкать. и(Аҫта?)... васкать.
3. (Кам?)... тухрӗ. (Аҫта?)... тухрӗ.
4. (Камсем?),.. вӑранчӗҫ. (Мёнтен?)... вӑранчӗҫ.
5. (Мӗнсем?)... кӗрлеҫҫӗ. (Аҫта?)... кӗрлеҫҫӗ. 

(Мёнле?)... кӗрлеҫҫӗ.
6. (Камсем?)... ӗҫлеҫҫӗ. (Аҫта?)... ӗҫлеҫҫӗ. (Мёнле?)}. 

ӗҫлеҫҫӗ.
Т ё с л ё х: Шурӑмпуҫ витрӗ. Хӗрлӗ шурӑмпуҫ. Пӗлӗте 

витрӗ.

47- мӗш хӑнӑхтару. 44-мёш хӑнӑхтарури пекех тӑвӑр.

У л ӑ х р а.
1. Колхозниксем улӑха тухрӗҫ. 2. Вӗсем унта утӑ 

ҫулаҫҫӗ. 3. Аслӑ улӑх янӑраса тӑрать. 4. Ҫулакансем 
юрӑ юрлаҫҫӗ 5. Улӑхра ҫава сасси илтӗнет. 6. Пурте 
хӗпӗртесе, ӑмӑртса ӗҫлеҫҫӗ. о

1. (Камсем!)... тухрӗҫ. (Аҫта!)... тухрӗҫ.
2. (Камсем!)... ҫулаҫҫӗ. (7И^«?)... ҫулаҫҫӗ. (Аҫта!)... 

ҫулаҫҫӗ.
3. (Мён!)... янӑраса тӑрать. (Мӗнле!)... улӑх.
4. (Камсем!)... юрлаҫҫӗ.о (Мён!)... юрлаҫҫӗ.
5. (Мён!)... илтӗнет. (Аҫта)... илтӗнет.
6. (Камсем!)... ӗҫлеҫҫӗ. (Мӗнле!)... ӗҫлеҫҫӗ.
Т ё с л ӗ х: Колхозниксем тухрӗҫ. Улӑха тухрӗҫ,

Предложенири сӑмахсем пӗр-пӗринпе пӗлтерӗшӗ 
тӑрӑх мӑшӑрӑн-мӑшӑрӑн ҫыхӑнса тӑраҫҫӗ. Кашни 
мӑшӑрӗ тепӗр мӑшӑрпа ҫыхӑнса тӑрать. Пӗр мӑшӑ- 
рӑн пӗр сӑмахӗ тепӗр мӑшӑрӑн сӑмахӗпе ҫыхӑнса 
ҫӗнӗ мӑшӑр пулать. Ҫапла майпа ҫыхӑнса, сӑмахсен 
ушкӑнӗ уйрӑм шухӑша пӗлтерет, предложени 
пулса тӑрать.

48- мёш хӑнӑхтару. Ҫак предложенисенчи сӑмахсене 
мӑшӑрӑн ҫыхӑнтарса ҫырӑр.

1. Тӑрӑ пӗлӗтре тӑри юрлать. 2. Мӑн Ҫавал авка- 
ланса юхать. 3. Ешӗл улӑх сарӑлса выртать. 4. Вӗтлӗх 
вӑрман ешерсе ларать. 5. Пӗчӗк ачасем вӑйӑ выляҫҫӗ.

Тёслёх: Тӑри юрлать. Пӗлӗтре юрлать. Тӑрӑ пӗлӗтре.

49- мӗш хӑнӑхтару. Ҫак предложенисенчи сӑмахсем 
пёр-пёринпе епле ҫыхӑнса тӑнине чертёжпа тата ыйтусемпе 
кӑтартса парӑр.

Сарӑ хӗвел йӑлтӑртатса тухрӗ. Ирхи сывлӑм кӗмӗл 
пек йӑлтӑртатать. Лӑпкӑ ҫил вӗрет. Ҫутӑ шыв тӳлеккӗн 
юхать. Шывра шурӑ хурсем ишеҫҫӗ. Улӑхра пӑрусем 
ҫӳреҫҫӗ. Хирте сарӑ тулӑ хумханса ларать.

Т ё с л ӗ х:

50-мӗш хӑнӑхтару. Аялта кӑтартнӑ сӑмахсенчен пред- 
ложенисем тӑвӑр. Сӑмах вӗҫӗсене предложенире кирлё пек 
улӑштарӑр. Паллӑ тунӑ сӑмахсене ан улӑштарӑр.

1. Ҫанталӑк, ӑшӑ, тар.
2. Хир, тырӑсене, пуҫтар, кӗнӗ.
3. Колхозниксем, машина, авӑн, ҫап.
4. Ачасем, шкул, ҫӳре.

51-мӗш хӑнӑхтару. Ҫак картинӑсем тӑрӑх .Ҫумӑр айне 
■улни“ ятлӑ пёчёк калав ҫырӑр. Калавра миҫе предложени 
пулчӗ? Катни предложенире мён ҫинчен каланӑ?

52 мӗш хӑнӑхтару. Аялта кӑтартнӑ темӑсенчен пёрне 
суйласа илёр те ун тӑрӑх пёчёк калав ҫырса парӑр.

1. Эпё вӑрмана кайни.
2. Эпё хула курни.
3. Эпё поезд курни.
4. Эпӗ пароход курни.
5. Эпӗ пуҫласа кино курни.
6. Эпӗ комбайн курни.

53-мӗш хӑнӑхтару. Предложенисене вулаеа тухӑр. Пал
лӑ тунӑ сӑмахсем мӗне пӗлтереҫҫӗ, мёнле ыйтупа ыйтӑнаҫҫӗ?

1. Анлӑ Атӑл лӑпкӑн юхать.
2. Кӑтра вӑрман кашласа ларать.
3. Шура пароход васкаса иртет.
4. Пулӑҫӑ вӑлтапа ларать.

54 мӗш хӑнӑхтару. Ҫак сӑвӑран, япалана пёлтерекен 
паллӑ тунӑ сӑмахсене тата вёсемпе ҫыхӑнса тӑракан япала 
мён тунине пёлтерекен сӑмахсене ҫырса илсе, ансӑр нредло- 
женисем тӑвӑр.

Тёслёх: Хӗвел йӑлтӑртатать.

Сар хӗвел йӑлтӑртатать. 
Пӗтӗм тӗнче савӑнать. 
Эпир хире тухатпӑр. 
Эпир юрӑ юрлатпӑр.

Вӑрман кашласа ларать, 
Чӑпар куккук авӑтать. 
Шывра хурсем ишеҫҫӗ. 
Хирте ҫынсем ӗҫлеҫҫӗ.

Ут ҫулаҫҫӗ cap хӗрсем.
Ут ҫулаҫҫӗ каччӑсем. 
Хавас юрӑ янӑрать. 
Ӗҫри халӑх савӑнать.

Предложенире кам е мӗн ҫинчен каланине 
пёлтерекен сӑмаха подлежащи теҫҫӗ. Предложе
нире подлежащи мӗн тунине е унпа мӗн 
пулнине пёлтерекен сӑмаха сказуемӑй теҫҫӗ.

Подлежащие кам? е мӗн? ыйтусем тӑрӑх пё- 
леҫҫӗ.

Сказуемӑя мӗн тӑвать? мӗн тунӑ? мӗн тӑвӗ? 
ыйтусем тӑрӑх пӗлеҫҫӗ.
55-мӗш хӑнӑхтару. Ҫакӑнта кӑтартса панӑ кашни япала 

мён туни ҫинчен е унпа мён пулни ҫинчен 
каласа парӑр. Кирлӗ сказуемӑйне аялта ҫырнӑ сӑмахсенчен 
суйласа илёр.

Тимӗрҫе шамкать. Ҫӗвӗҫӗ... Писатель...
Хӗвел пӑхать. Ҫил... Пӗлӗт... Шыв...
Пӑчӑкӑ татать. Сава... Мӑлатук... Ҫӗҫӗ...
Куккук авӑтать. Хур... Шӑпчӑк... Кӑвакал...

Кир лё сӑмахсем: какалать, ҫырать, ҫелет, касать, 
шаккать, савалать, юрлать, нартлатать, юхать, вӗрет, 
шӑвать.

7 §. Ансӑр предложени.
7ул ҫутӑлчӗ. Хӗвел тухрё. Сывлӑм типет. Ка

йӑксем юрлаҫҫӗ. Хурт-кӑпшанкӑсем сӗрлеҫҫӗ.
Кашни предложенире подлежащипе сказуемӑйне кӑтартса 

парӑр.

Предложенири мӗнле те пулин ыйтура тӑракан 
сӑма<а предложени члене теҫҫӗ. Подлежащипе ска
зуемая предложении теп членӗсем теҫҫӗ.

Подлежащипе сказуемӑйран ҫеҫ тӑракан предложе
ние ансӑр предложени теҫҫӗ.

56 мӗш хӑнӑхтару. Ансӑр предложенисем тупса ҫырӑр. 
Ҫав предложенисенче подлежащисем аялта панӑ ҫак сӑмахсем 
мулччӑр.

1. Праҫник. Халӑх. Митинг. Урам. Ачасем.
2. Ир. Хӗвел. Ял. Кӗтӳ.

Т ё с л ӗ х: Урам кӗрлет.

57 мӗш хӑнӑхтару. 22 стр. ӳкерчӗк тӑрӑх икшер сӑмахлӑ 
предложенисем тӑвӑр. Предложенисенче подлежащипе ска- 
зуемӑй ҫеҫ пулччӑр.

58-мӗш хӑнӑхтару. Ҫакӑнта панӑ кашни сказуемӑй ҫумне 
подлежащи тупӑр. Подлежащипе сказуемӑйне ҫырса хурӑр.

Лаша кӗҫенет.
. . . юрлать. 
. . . кӑтиклет.
. . . мӗкӗрет.
. . . авӑтать.
. . . вилять.

Ҫерҫи чёвёлтетет. 
. .. кӑранклатать. 
... нӑйлатать.
. . . сёрлет.
. . . кваклатать.
.. . макӑрать.

К и р л ё сӑмахсем: хурт, автан, 
шапа, сурах, вӑрӑмтуна, ҫӑхан, пушек.

тара, ӗне,

59- мӗш хӑнӑхтару. Ҫакӑнта панӑ кашни подлежащи 
ҫумне сказуемӑй тупӑр та пулнӑ предложение сӑмахпа каласа 
парӑр.

Шӑнкӑрч . . . Хёвел . . . Ҫумӑр . . . Аслати . . . Ҫи- 
ҫӗм . . . Тӑри . . . Пула . . . Кӗтӳ . . . Ҫырма . . . Пан- 
улми ...Ҫерҫи ... Пулемёт ... Тупа ... Самолёт...

60- мӗш хӑнӑхтару. Ҫак предложенисене ҫырса илёр. 
Подлежащине пёр йерпе, сказуемӑйне икё йёрпе аялтан 
туртӑр.

Кӗркунне.

Ҫу иртрё. Кӗр ҫитрӗ. Кун кёскелчё. Ҫӗр вӑрӑм- 
ланчё. Хиреем ҫаралчӗҫ. Авӑн пётнё. Ҫумӑр ҫӑвать. 
Вӑрман саралчё. Ҫулҫӑсем тӑкӑнаҫҫӗ. Тӑм ӳккелет. 
Ачасем вӗренеҫҫӗ.

61 мёш хӑнӑхтару. Кашни картинка ҫинчен пёрер пред- 
ложени туса ҫырӑр. Подлежащисене пёр йёрпе, сказуемӑйсене 
икӗ йёрпе аялтан туртӑр.

62-мӗш хӑнӑхтару. Ҫак сӑвва вулаеа тухӑр. Сӑввӑв 
кашни пайӗнче миҫе предложени? Кашни пайке уйрӑм ят 
парӑр.

Ҫулталӑк вӑхӑчӗсем.

1. Юр ирӗлет. 
Ҫӗр кӗскелет. 
Шӑнкарч юрлать. 
Кура к шӑтать.

2. Хӗвел пӗҫертет. 
Ҫӗр ҫырли пиҫет. 
Ҫӑка ҫурӑлать. 
Тула пулать.

3. Кун кӗскелет. 
Ҫӗр нӳрленет. 
Шӑнкӑрчсем кайнӑ. 
Хиреем ҫаралнӑ.

4. Хӗвел ӑшӑгмасть. «> 
Курӑк курӑнмасть. 
Хир шап-шурах. 
Тӑман ахӑрать.

8 §. Анлӑ предложени.
Вёренекенсем (ӑҫта?) класра лараҫҫӗ.
(Хӑҫан?) Ыран спектакль пулать.
Эпир (мёнле?) лаӑӑх вӗренетпӗр.
Учитель (кама?) Ванюка мухтарё.
Учитель (камран?) манран (мӗн?) урок ыйтрё.
Эпӗ (мӗнпе?) карандашпа ҫыратӑп.
(Мёнле?) Кётнё праҫник ҫитрӗ.
(Ӑҫти?) Ялти письмоносец килчӗ.

Предложенисене вуласа тухӑр. Паллӑ тунӑ сӑмахсене 
асӑрхӑр.

Вӗсем предложении мӗнле членӗсене ӑнлантарса параҫҫӗ,
63-мӗш хӑнӑхтару. Предложенисене ҫырса илӗр. Под

лежащие е сказуемӑя ӑнлантарса паракан сӑмахсене аялтан 
йӗр туртса тухӑр.

Эпир хамӑрӑн тӑван ҫӗршыва юрататпӑр. Пирӗи 
ҫӗршывра ӗҫ халӑхӗ телейлӗ пурӑнать. Колхозсенче 
тырӑ ӑвса пулать. Ҫулсерен ҫӗвӗ заводсем хутшӑнаҫҫӗ. 
Ҫӗнӗ шкулсем уҫӑлаҫҫӗ. Халӗ ялсенче те электростан- 
цисем пур.

Пирӗн ҫӗршыва коммунистсен партийӗ ертсе пырать. 
Пирӗн ҫӗршыва Сталин юлташ ертсе пырать. Пирӗн 
ҫӗршыва тӑшмансенчен Совет Ҫарӗ сыхлать.

Предложенире подлежащипе сказуемӑйсӑр пуҫне 
урӑх сӑмахсем те пулаҫҫӗ. Вӗсем хӑшӗ подлежащие, 
хӑшӗ сказуемая ӑнлантарса параҫҫӗ. Ҫавӑн пек 
ӑнлантару сӑмахӗсене кӗҫӗн членсем теҫҫӗ.

Предложенире подлежащипе сказуемӑйсӑр пуҫне 
кӗҫӗн членсем те пур пулсан, ун пек предложение 
анлӑ предложени теҫҫӗ.

J{^£a~gaj^aj£(K йӗпе^сапшлӑ пумипь-..

Кёрхи, (хӑҫанхи ҫанталӑк?)—кӗҫӗн член.
Ҫанталӑк (пулать)—подлежа щи.
Иӗпе-сапаллӑ (мӗнле пулать?)—кӗҫӗн член.
Пулать (ҫанталӑк)—сказуемӑй.
64мӗш хӑнӑхтару. Ыйтусем вырӑнне кбҫӗн членсем 

кёртсе, предложенисем туса ҫырӑр. Кашни кӗҫӗн член пред
ложении мӗнле членне (подлежащие е сказуемӑя) ӑнлантарса 
панине кӑтартӑр.

Пулӑ тытни.
Ачасем (ар/па?) кайрӗҫ. Вӗсем (л/е«?) илсе кайрӗҫ.' 

(Мӗнле}) пулӑсем (ӑҫта}) ишсе ҫӳреҫҫӗ. Ачасем 
(мӗн}) шыраҫҫӗ. Пулӑсем (мене}) ҫакланаҫҫӗ. Петӗр 
(мен}) туртса кӑларчӗ. (Мӗнле}) пулӑ (ӑҫтанТ) вӗҫе- 
рӗнсе кайрӗ.

Тӗслӗх: Ачасем пулла кайрӗҫ.
65- мӗш. хӑнӑхтару. Статьяна вуласа тухӑр. Малтан 

ансӑр предложенисене, унтан анлӑ предложенисене ҫырса 
илёр.

•
Панулми татса пуҫтарни.

Кёр ҫитрӗ. Хирте ӗҫсем пӗгрӗҫ. Пахчари ҫимӗҫсем 
пулса ҫитрӗҫ. Панулми пиҫрӗ. Панулми татма вӑхӑт 
ҫитрӗ. Ӑнса пулнӑ панулмие пахчаҫасем татса пуҫта* 
раҫҫӗ. Хёлле ҫимелли улмана вёсем ещӗксем ҫине тул- 
тарса хураҫҫӗ. Ҫсмҫелнӗ улмасене пахчаҫӑсем кӗркунне 
ҫиме уйрӑм хураҫҫӗ.

66- мӗш хӑнӑхтару. Аялта панӑ предложенисене вуласа 
тухӑр, кашни предложенире кӗҫӗа членсене кӑтартса парӑр.

1. Иван кӗнеке вулать.
2. Анна ҫыру ҫырать.
3. Ачасем лайӑх вулаҫҫӗ.
4. Ачасем хитре ҫыраҫҫӗ.
5. Хурҫӑ трактор хирте кӗрлет.
6. Симӗс калча хӑвӑрт ӳсет.
7. Шурӑ хур шывра ишет.
8. Ешӗл улӑхра кӗтӳ ҫӳрет.

67- мёш хӑнӑхтару. Ҫак предложенисенчен, кӗҫӗн член- 
сем кёртсе, анлӑрах предложенисем тӑвӑр та каласа парӑр.

Хёл ҫитрӗ. Хир шуралчё. Ҫул ӳкрӗ. Ачасем савӑ- 
наҫҫӗ. Ачасем ярӑнаҫҫӗ. Ҫунашкасем вӗлтлетеҫҫӗ. Конь- 
кисем чӑнкӑртатаҫҫӗ. Шавлани илтӗнет. Юрӑ янӑрать.

68- мӗш хӑнӑхтару. Скобкӑри ыйтусем тӑрӑх кӗҫӗн член- 
сем тупса, предложенисем ҫырӑр.

Тёслёх: Кӗтӳҫӗ ҫулла хирте кӗтӳ кӗтет.

Ачасем {хӑҫан! ӑҫта! мёнле!) .. . выляҫҫӗ.
Кӗтӳҫӗ {хӑҫан! ӑҫта! мён!) ... кӗтет.
Пулӑҫӑ {хӑҫан.! ӑҫта? мен!) ... тытнӑ. 
Колхозниксем [ӑҫта! хӑҫан! мён!) ... выраҫҫӗ.
Учитель (камсене! мён-мён тума!) ... вӗрентет. 
Йывӑҫсем {хӑҫан! мёнле!) ... ӳсеҫҫӗ.
Гудок {хӑҫан? мёнле!) ... кӑшкӑрать.

69- мӗш хӑнӑхтару. Предложенисене вулаеа пӑхӑр. Точ- 
кӑсем вырӑнне подлежащие ӑнлантарса паракан кӗҫӗн членсем 
патне менле? е ӑҫти? е хӑҫанхи? е мёнён? ыйтусем 
лартӑр.

1. Хирте (...) ӑратлӑ ӗнесем ҫӳреҫҫӗ.
2. (...) Колхозри ӗҫсем ӑнӑҫлӑ пыраҫҫӗ.
3. (...) Кӗрхи тырӑсем ӑнса пулчӗҫ.
4. Савӑнтарать (...) ҫурхи ҫанталӑк.
5. (...) Лӗчӗк ҫеҫ путене сарӑ тулла юратать.
6. (...) Колхозӑн пӳлми хёлле те, ҫулла та тулли.
70- мӗш хӑнӑхтару. Предложенисене вулаеа тухӑр. 

Сказуемая ӑнлантарса паракан кӗҫӗн членсем патне камӑн? 
е мӗнӗн? кама? е мӗне? каппа? е мёнпе? камра? 
е мӗнре? камран? е мӗнрен? ыйтусем лартӑр.

1. Атте мана хулана ячӗ. 2. Ачасен тӑрӑшеа вӗ- 
ренмелле. 3. Совет Ҫарӗ пирӗн ҫӗршыва сыхлать. 
4. Зпё кёнекене тирпейлӗ тытатӑп. 5. Ваҫҫа манпа 
пёр класра вёренет. 6. Эпир шӑлсене щӗткӑпа таса- 
татпӑр. 7. Учитель манран урок ыйтрӗ. 8. Вӗренекене 
учитель кёнекесем пачё.

71 мӗш хӑнӑхтару. Предложенисене ҫырса илӗр. Точ- 
кӑсем вырӑнне сказуемая ӑнлантарса паракан кӗҫӗн членсем 
патне ӑҫта?еӑҫтан?ех ӑ ҫ а н? е мёнле? ыйтусем лартӑр.

1. Колхозниксем (...) хире йывӑҫсем лартрӗҫ.
2. Магазина (...) хуларан таварсем килчӗҫ.
3. Паян (...) клубра кино кӑтартаҫҫӗ.
4. Рабочисем (...) заводра (...) ӑмӑртса ӗҫлеҫҫӗ.
5. (...) Хёлле эпир шкулта веренетпёр. (...) Ҫул

ла эпир хирте еҫлетпӗр.

Вӗреннине аса илмелли ыйтусем.
Предложенири мёнле сӑмахсене предложени членӗсем 

теҫҫӗ?
Предложении мёнле членӗсене тёп членсем теҫҫӗ? 
Предложенири мёнле сӑмахсене кӗҫӗн членсем теҫҫӗ? 
Мёнле предложенисене ансӑр предложенисем теҫҫӗ? 
Мёнле предложенисене анлӑ предложенисем теҫҫӗ?
Подлежащие мёнле ыйтусем лартса пӗлме пулать? Тёс- 

лӗхсемпе кӑтартса парӑр.

Сказуемӑя мӗнле ыйтусем тӑрӑх пӗлеҫҫӗ? Тӗслӗхсемие 
кӑтартса парӑр.

Подлежащие ӑнлантарса паракан кӗҫӗн членсен ыйтӑвӗ- 
сем мӗнле?

Сказуемӑя ӑнлантарса паракан кӗҫӗн членсен ыйтӑвӗсем 
мӗнле?

9 §. Пӗр йышши членлӑ предложенисем.
72 мӗш хӑнӑхтару. Ҫак статьяна вуласа тухӑр. Кашни 

предложенире подлежащисене тупӑр. Шутласа тухӑр: кашни 
предложенире миҫе подлежащи?

Поезд тапранчӗ. Пӗчӗк ачасем, хӗрсем, вата ста- 
риксем вагон чӳречисенчен пӑхса пыраҫҫӗ. Вагон 
чӳречи умӗнчен телефон юписем, ҫуртсем, йывӑҫсем 
вӗлтлетсе юлаҫҫӗ. Ялсем, шывсем, вӑрмансем тӑра-тӑра 
юлаҫҫӗ.

73- мӗш хӑнӑхтару. Ҫак предложенисене ҫырса илӗр. 
Подлежащисене аялтан пёр йӗр туртса паллӑ тӑвӑр.

1. Вӑрманта юман, хыр, чӑрӑш, хурӑн, ӑвӑс ӳсет.
2. Пахчара ҫӗрулми, кишёр, ҫарӑк, хӑяр, помидор ӳсет.
3. Шывра пулӑсем, раксем, тӗрлӗ хургсем пурӑнаҫҫӗ.
4. Хирте ыраш, тулӑ, пӑрҫа, урпа, сӗлӗ пулать. 5. Ҫур
кунне хура кураксем, тӑрисем, шӑнкӑрчсем, чӗкеҫсем 
килеҫҫӗ. *

Предложенире темйҫе подлежащи пулма пул- 
тарать. Ҫавӑн пек предложение вуланӑ чухне кашни 
подлежащи хыҫҫӑн пӗчӗк чарӑну пулать, ҫырура 
кашни подлежащи хыҫҫӑн запятой лартаҫҫӗ.

74- мӗш хӑнӑхтару. Предложенисене вуласа тухӑр, унтан 
ҫырса илӗр. Кашни предложенире подлежащисене тупса 
кӑтартӑр. Подлежащисем хушшине мӗнле чарӑну палли ларт- 
нине асӑрхӑр.

Вӑрмансем, хиреем тэта улӑхсем симӗсленчӗҫ. Ӗне- 
сем те, сурӑхсем те хирте ҫӳреҫҫӗ. Ачасем те, ватти- 
сем те пӳртре лармаҫҫӗ. Арҫынсем, хӗрарӑмсем, ачасем 
хирте тата пахчасенче ӗҫлеҫҫӗ.

Темиҫе подлежащиллӗ предложенире юлашки 
подлежащи умёнче тата е та, те тӑрать пулсан, 
ун умне запятой лартмаҫҫӗ. Анчах та, те кашни 
подлежащи хыҫҫӑн тӑрать пулсан, подлежащисем 
хушшине запятойсем лартаҫҫӗ.

75- мӗш хӑнӑхтару. Ҫак предложевисене ҫырса илёр, 
кирлё ҫӗре запятой лартӑр.

1. Петюк Ванюк Энтри вӑрмана кайрӗҫ. Вӑрманта 
мӑйӑр тата кӑмпа нумай. Унта чечексем те ҫырласем 
те пур.

2. Колхоз кӗлечӗсенче тулӑ ыраш сӗлӗ пари пӑрҫа 
та пур. Колхозӑн хирте тихасем пӑрусем путексем 
ҫӳреҫҫӗ. Кайӑк-кӗшӗк ферминче чӑхсем те кӑвакалсем 
те хурсем те пур.

76- мӗш хӑнӑхтару. Ҫак предложенисенче сказуемӑйсене 
кӑтартӑр. Сказуемӑйҫем хушшине мёнле паллӑсем лартнӑ?

1. Ӗне курӑк ҫиет те сёт парать. Лаша суха суха- 
лать, сӳре сӳрелет, кӗлте турттарать.

2. Шкул ачисем ҫыраҫҫӗ, вулаҫҫӗ, шутлаҫҫӗ.
3. Машинӑпах тырпула выраҫҫӗ те ҫапаҫҫӗ. Ушкӑн- 

ушкӑн хёрёсем ӗҫлеҫҫӗ те юрлаҫҫӗ.
4. Колхозниксем выраҫҫӗ тата авӑн ҫапаҫҫӗ.
5. Комбайн вырать те, ҫапать те, сӑвӑрать те.

Предложенире темиҫе сказуемӑй пулма пулта- 
рать, ҫавӑн пек предложение вуланӑ чухне кашни 
сказуемӑй хыҫҫӑн пёчёк чарӑну пулать, ҫырура 
кашни сказуемӑй хыҫҫӑн запятой лартаҫҫӗ.

Юлашки сказуемӑй умёнче тата е та, те 
тӑрать пулсан, ун умне запятой лартмаҫҫӗ. Анчах 
та, те татӑк кашни сказуемӑй хыҫҫӑн тӑрать пул
сан, сказуемӑйсем хушшине запятойсем лартаҫҫӗ.

77- мӗш хӑнӑхтару. Ҫак предложенисене ҫырса илёр. 
Сказуемӑйсене аялтан йёр туртса паллӑ тӑвӑр.

Эпир ӗнер вечера кайрӑмӑр. Вечерта эпир юрларӑ- 
мӑр, ташларӑмӑр, вылярӑмӑр. Аслӑ классенче вёрене- 
кенсем спектакль лартрӗҫ, музыка каларӗҫ, физкультура 
вӑййисем турӗҫ.

78мӗш хӑнӑхтару. Ҫак сӑвва ҫыреа илӗр. Кирле ҫӗре 
запятойсем лартӑр.

* *
*

Силленет шавлать саралнӑ вӑрман. 
Сулӑнать кашлать авалхи юман.
Ват юман кӳрши—ҫатрака ҫӑка 
ҫаралчӗ ӗнтӗ, кайрӗ ыйӑха.
Пӗр ват хыр анчах, хулӑм тӑрлӑскер, 
тайӑлмасть сикмест тумтирне хывмасть 
кӗрген хӑраса ӑна пуҫҫапмасть.

79- мӗш хӑнӑхтару. Ҫак предложенисенче пёр йышши 
кӗҫӗн членсене паллӑ тӑвӑр. Кӗҫӗн членсем хушшине мёнле 
паллӑ лартнӑ?

1. Улӑхра шурӑ, сарӑ, хӗрлӗ чечексем ӳсеҫҫӗ. 2. Вё- 
ҫен кайӑксем вӑрманта та, хирте те, ялта та пурӑнаҫҫӗ.
3, Хелле хире, улӑха, ҫырмасене шурӑ юр витет.
4. Пирӗн йытӑ мулкача та, тилле те тытать. 5. Эпир 
пахчана ҫарӑк, кишӗр тата хӑяр акрӑмӑр.

Предложенире темиҫе пёрйышши кӗҫӗн член 
пулма пултарать. Вуланӑ чухне кашни пёрйышши»» 
кӗҫӗн член хыҫҫӑн пёчёк чарӑну пулать, ҫырура 
пёрйышши кӗҫӗн членсем хушшине запятойсем 
лартаҫҫӗ.

Юлашки кӗҫӗн член умӗнче тата е та, те 
тӑрать пуласан, ун умне запятой лартмаҫҫӗ.

Та, те кашни кӗҫӗн член хыҫҫӑн тӑрать пул- 
сан, кӗҫӗн членсем хушшине запятойсем лартаҫҫӗ.

80- мӗш хӑнӑхтару. Предложенисене ҫырса илӗр. Пӗр- 
йышши членсем хушшине кирлӗ ҫӗре запятойсем лартӑр.

1. Эпӗ Шупашкзра та Канаша та Ҫӗрпӗве те кайса 
курнӑ. 2. Эпё поездпа пароходпа автобуспа ҫуресе 
курнӑ. 3. Пирӗн атте Варшавӑра Берлинра Прагӑра 
■улнӑ. Вӑл нимӗҫсене румынсене тата финсене хирӗҫ. 
ҫапӑҫса курнӑ.

81- мӗш хӑнӑхтару, Ҫак предложенисене ҫырса илӗр.- 
Кашни предложенире пӗрйышши членсене аялтан туртӑр, вӗсем 
мӗнле член пулнине калӑр. Кирлӗ ҫӗре запятой лартӑр.

Пирӗн хула ӳсет сарӑлать. Хулара ҫӗнӗ илемлӗ те 
пысӑк ҫуртсем нумайланчӗҫ. Хулара театр кино тэта 
клубсем пур. Заводсем фабрикӑсем йышлӑланчӗҫ. 
Хулара вырӑссем те чӑвашсем те тутарсем те пурӑ
наҫҫӗ.

Предложенире темйҫе подлежащи е темйҫе 
сказуемӑй, е темйҫе пӗрйышши кӗҫӗн член пулсан, 
ун пек предложение пӗрйышши членлӑ 
предложени теҫҫӗ.

Пӗрйышши членсем мӗне те пулин шутласа 
тухнине кӑтартаҫҫӗ.

82- мёш хӑнӑхтару. Ҫак предложенисенче многоточи 
вырӑнне хӑвӑр сӑмахсем тупса ҫырса парӑр. Кирле ҫӗре за- 
пятойсем лартӑр.

Мана атте тетрадь ручка... илсе пачӗ. Анне кӗпе... 
ҫӗлесе пачӗ. Anna мана картинӑллӑ кӗнеке хуг... пачӗ. 
Агте анне... мана юратаҫҫӗ. Эпё аттене аннене... тӗрлӗ 
ӗҫсенче пулӑшатӑп.

83-мӗш хӑнӑхтару. .Ҫак сӑвӑри предложенисенче пӗр
йышши членсене кӑтартӑр, вӗсем мӗнле член пулнине каласа 
парӑр. '

Айта, Ванюк, урама, 
унта сана кӗгеҫҫӗ.
Петя, Анна, Хӗвекла 
вылямашкӑн чӗнеҫҫӗ

Ҫемҫе юра кустарса, 
юр кӗлетки тӑвӑпӑр. 
Алла-аллӑн тытӑнса, 
выльӑпӑр та кулӑпӑр.

84-мӗш хӑнӑхтару. 83-мӗш хӑнӑхтарури пекех тӑвӑр.

Пирӗн колхоз электростанци, армансем, клуб, пысӑк 
мунча лартнӑ. Колхоз хирӗнче тулӑ та, ыраш та, пӑрҫа 
та, сӗлӗ те лайӑх пулать. Лашасем, ӗнесем, сурӑхсем, 
сыснасем тутӑ ҫӳреҫҫӗ.

Колхоз ачасем валли ясли тата ача сачӗ уҫнӑ.

10 §. Япала ячӗсем.
85- мӗш хӑнӑхтару. Предложенисене ҫырса илӗр. Кам? 

е мӗн? камсем е мӗнсем? ыйтупа ыйтӑнакан сӑмахсене 
аялтан йёр туртса паллӑ тӑвӑр.

Павӑл кӗнеке вулать. Маня ҫырать. Эпӗ задача 
шутлатӑп. Анне мана пулӑшать. Атте хаҫат вулать. 
Пӗчӗк ачасем выляҫҫӗ. Вӗсене пуканесем илсе панӑ.

Павӑл, Маня, анне, атте сӑмахсем кам? ыйтупа ыйтӑ- 
иаҫҫӗ.

Ачасем сӑмах камсем? ыйтупа ыйтӑнать.
Пуканесем сӑмах мӗнсем? ыйтупа ыйтӑнать.
Кӗнеке, задача, хаҫат сӑмахсем мӗн? ыйтупа ыйтӑнаҫҫӗ.

Ҫак сӑмахсем пурте тӗрлӗ япаласен ятне пӗлтереҫҫӗ.
86- мӗш хӑнӑхтару. Предложенисене ҫырса илёр. Кам! 

Камсем? ыйтусем вырӑнне кирлё сӑмахсене кёртсе ҫырӑр.

Пурана (кам?) пурать.
Тимере (кам?) шаккать. 
Пулла (кам?) ты тать.
Кӗрӗке (кам?) ҫӗлет.

Тырра (камсем?) выраҫҫӗ.
Кӗлтене (камсем?) ҫыхаҫҫӗ. 
Шкулта (камсем?) вӗренеҫҫӗ, 
Тырра (камсем?) хураллаҫҫӗ,

87-мӗш хӑнӑхтару. а) Килти савӑт-сапа ячёсене, сӗ- 
тел-пукан ячёсене ҫырӑр. б) Выльӑх-чӗрлӗхсен, тискер кайӑк- 
сен, вӗҫен кайӑксен ячёсене ҫырӑр.

88- мӗш хӑнӑхтару. Хӑвӑр пёлекен ултӑ ял тата ултӑ 
хула ятне ҫырса хурӑр. Кашни ял, хула ятне пысӑк саспал- 
липе пуҫласа ҫырӑр.

Тёслёх: Етӗрне хули, Тивӗш ялӗ.
89- мӗш хӑнӑхтару. Хӑвӑр пӗлекен юханшывсен ячёсене 

ҫырӑр. Кашни юханшывӑн ятне пысӑк саспаллипе пуҫласа 
ҫырӑр.

Тёслёх: Пала шывӗ, Сӑрӑ шывӗ.
90- мӗш хӑнӑхтару. Хӑвӑр пӗлекен колхозсен ячёсене 

ҫырӑр. Кашни колхоз ятне пысӑк саспаллипе пуҫласа ҫырӑр.

Тёслёх: „Самолёт* колхоз, „Трактор* колхоз.

91-мӗш хӑнӑхтару. «Ҫумӑр хыҫҫӑн“ ятлӑ сӑвӑран ҫут- 
ҫанталӑкри пулӑмсене пёлгерекен сӑмахсене ҫырса илӗр.

Ҫумӑр хыҫҫӑн.

Акӑ тӑвӑл чарӑнать, 
аслати те йӑвашрах.
Вӑйлӑ ҫумӑр тек ҫумасть— 
уя тухас хӑвӑртрах.
Ытла аван, пит тӳлек 
ҫумӑр хыҫҫӑн улӑхра.

Хаяр тӑвӑл пулман пек, 
аслати те аякра.
Пёлёт хёрри уҫӑлать, 
ҫиҫӗм ҫурмасть сывлӑша.
Пӑх—асамат кӗперӗ, 
мён пур ун пек чиперри?

Ҫынсене, чӗрчунсене, тӗрлӗ хатёрсене, ҫӗршыври 
пулӑмсене грамматикӑра пурне те япала теҫҫӗ.

Тӗрлӗ япаласен ятне пёлтерекен сӑмахсене 
япала ячӗсем теҫҫӗ.

92-мӗш хӑнӑхтару. „Ака ҫинче“ ятлӑ сӑвӑран этеме 
пёлтерекен сӑмахсене тата чӗрчунсемпе чёрё мар япаласене 
пёлтерекен сӑмахсене ҫырса илёр.

А к а ҫинче.

Вӑшӑлтатать ӑшӑ ҫил, 
юлашки юр ирёлет. 
Хӗвел панӑ ҫӗнӗ пил 
ҫӗре-шыва чун кӗртет. 
Ватӑ йӑмра сарӑлса 
урам туллин ешерет. 
Вёлле хурчӗ, пыл пухса, 
ун тӑрринче сӗрлешет.

Таса уйра, ял тавра, 
этем сасси ӗрлешет, 
халӑх унта акара 
тырӑ акать, сӳрелет. 
Симӗс вӑрман хушшинчен 
куккук сасси илтӗнет. 
Ҫерем ҫинче, улӑхра, 
путек сурӑх сиккелет.

93-мӗш хӑнӑхтару. Асӑрхӑр: хӑҫан кам? тесе, хӑҫан мӗн? 
тесе ыйтаҫҫӗ?

Кам калаҫать?—Ҫын. Кампа вылятӑн?—Яккупа.
Мӗн авӑтать?—Автан. Мӗнпе вылятӑн?—Пӳскепе.

Этеме пёлтерекен япала ячӗсене кам? камӑп? 
кама? кампа?камра?камран? тесе ыйту параҫҫӗ, 
ытти япала ячӗсене мӗн? мӗнӗн? мёне? мӗнпе? 

I мёнре? мёнрен? тесе ыйту параҫҫӗ.

И §. Япала ячӗсен хисепӗсем.

Чӑх. ЧӑхсемКишӗр. Кишӗрсем.

Кролик. Кроликсем. Кӑвакарчӑн. Кӑвакарчӑнсем.

Япала ячёсем икӗ хисепре пулма пултараҫҫӗ: 
пӗрреллӗ хисепре тата нумайлӑ хисепре пулаҫҫӗ.

Пӗрреллӗ хисеп япала пёрре анчах пулнине е 
япаласен пӗр пӗтӗм ушкӑнне пӗлтерет: лаша, урапа, 
пӳрт, юлташ, ял, халӑх.

Нумайлӑ хисеп икӗ япалана е япаласем нумай- 
йине пӗлтерет: лашасем, урапасем, пӳртсем, юлташ- 
сем, ялсем, хуласем.

Нумайлӑ хисеп сӑмах тёпё ҫумне сем аффикс * 
хушӑннипе пулать.
94- мӗш хӑнӑхтару. Ҫакӑнта панӑ сӑмахсенчен малтан 

япала пёрре ҫеҫ иккенне пӗлтерекен сӑмахсене, кайран 
япаласем нумаййине пёлтерекен сӑмахсене ҫырса илӗр.

Пӳртсем, хӑяр, капансем, сурӑх, ӗне, качакасем, хурӑн, 
чӑрӑш, йӑмрасем, ачасем, вӑрман, пӗве, тырӑсем, шывсем.

95- мӗш хӑнӑхтару. „Тӑри юрри* ятлӑ сӑвӑран нумайлӑ 
хисепри япала ячӗсене ҫырса илӗр.

Тӑри 
Ҫак ҫӗршыва аса илтӗм, 
хӑвӑрт вӗҫсе эп килтём; 
пин ҫухрӑмсем ярӑнтӑм, 
тем те курса сааӑнтӑм.

to р р и.
Ялсем, шывсем, вӑрмансем 
тӑра-тӑра юлчӗҫӗ;
чёрёлекен хир-уйсем 
мана курса кулчӗҫӗ.

Ушкӑн-ушкӑн ар.ҫынсем 
акаҫҫӗ те сӳреҫҫӗ, 
хӗрарӑмсем, ачасем 
пахчасенче еҫлеҫҫӗ.

Манан ҫӑмӑл юррӑмсем 
янтра-янтра юлчӗҫӗ.
Хна илтсе, ҫыннисем 
савӑнӑҫпа тулчӗҫӗ.

96-мӗш хӑнӑхтару. Ҫак япала ячёсене нумайлӑ хисепре 
туса ҫырӑр. Нумайлӑ хисепри япала ячӗсен аффиксёсене 
аялтан йёр туртса паллӑ тӑвӑр.

Ача—ачасем,
калча — ... 
кӗлте — ... 
вӗлле — ... 
турат — ... 
кӗтӳ — ... 
тӑри — ... 
урай — ...

куккукӑн—куккуксен(ӗн)
куракӑн —
автанӑн —
мулкачӑн —
чавкан(ан) — чавкасен(ӗн)
путенен —
ҫырман(ан) —
сарайӑн —

97-мӗш хӑнӑхтару. Ҫак предложенисене, паллӑ тунӑ 
япала ячёсене нумайлӑ хисепре туса, улӑштарса ҫырса илёр.

1. Пирӗн ялта йывӑҫ ну май.
2. Ҫулла, вӑрманта ҫӳренӗ чухне, выльӑх мӑнтӑр.
3. Колхоз пахчинче ҫимӗҫ йышлӑ.
4. Вӗренекенӗн, рабочи пекех, ӗҫе вӑхӑтра тытӑн- 

малла.
5. Колхоз вӑрлӑха тасатса хатӗрлерӗ.
Ь. Совет Союзӗнче тӗрлӗ халӑх пурӑнать: вырӑс, 

тутар, чӑваш, мари тата ыттисем те.

12 §. Япала ячӗсен падежӗсем.
98-мӗш хӑнӑхтару. Ҫак статья ран паллӑ тунӑ ял сӑмах а 

пур предложенисенчен те ҫырса илӗр, сӑмахӗсене пӗр-пӗрин 
айне туса ҫырӑр. Кашни сӑмахпа юнашар скобкӑра унӑн ый- 
тӑвне лартӑр.

Тёслёх: Ял (мӗн ?)

[1 и р ӗ н я лӑ

Пирӗн ял вӑрман хӗрринче ларать. Ялӑн урамӗсем 
тӳл-гӳрӗ, илемлӗ. Яла кӗнӗ ҫӗртех шкул ларать. Ялпа

35



юнашар печӗк шыв юхса выртать. Ялта йывӑҫ пахчи
сем нумай. Ялтан инҫе мар
I. Кам вӗренет?
1. Мӗн ӳсет?
2. Камӑн кёнеке пур?
2. Мӗнӗн ҫулҫӑ пур?
3. Кама тетрадь панӑ?
3. Мӗне ҫумӑр кирлӗ?
4. Кама куртӑн?
4. Мӗн куртӑн?
5. Кампа лартӑн?
5. Мӗнпе савӑнатӑн?
6. Камра линейка?
6. Мӗнре (ӑҫта) сухӑр ҫук?
7. Камран хут илтӗн?
7. Мӗнрен арча турӑн?

чугун ҫул станцийё пур.
йӑмӑк ача
хурӑн ҫӑка
йӑмӑк-ӑн ача-н(ӑн)
хурӑн-ӑн ҫӑка-н(ӑн)
йӑмӑк-а ача-на
хурӑн-а ҫӑка-на
йӑмӑк-а ача-на
хурӑн ҫӑка
йӑмӑк-па ача-па
хурӑн-па ҫӑка-па
йӑмӑк-ра ача-ра
хурӑн-та ҫӑка-ра
йӑмӑк-ран ача-ран
хурӑн-тан ҫӑка-ран

Япала ячёсем кам! мӗн! камӑн! мӗнӗн! кама! 
мёне! мӗн! кампа! мӗнпе! камра! мёнре! ӑҫта! 
камран! мёнрен! ӑҫтан! ыйтусем тӑрӑх улшӑнаҫҫӗ.

Япала ячӗсен ҫакӑнта кӑтартнӑ ыйтусенчен киле- 
кен кашни формине падеж теҫҫӗ.

Япала ячесем падежсем тӑрӑх улшӑннине вӗҫ
ленни теҫҫӗ.

Падежсем ҫиччӗ:

1. Ят падежӗ, унӑн
2. Камӑнлӑх падежӗ, ,
3. Пару падежӗ,
4. Тӑву падежӗ, „
5. Пӗрлелӗх падежӗ, „
6. Вырӑн падежӗ, „
7. Туху падежӗ,

ыйтӑвӗсем кам! мён! 
камӑн! мёнён! 
кама! мёне! ӑҫта! 
кама! мёне! мён! 
кампа! мӗнпе! 
камра! мӗнре! ӑҫта! 
камран! мёнрен! ӑҫтан!

99-мӗш хӑнӑхтару. Ҫак предложенисене вулаеа тухӑр, 
кашни предложенире юр сӑмахӑн падежне тата унӑн ыйтӑвне 
кӑтартса парӑр.

Шурӑ юр ҫӑвать те ҫӑвать. Пӗтӗм хир юрпа витӗн- 
чӗ. Эпир шкула утатпӑр. Юрӑн ҫемҫе пёрчисем пирӗн 

тумтир ҫине лараҫҫӗ. Шкула ҫитрӗмӗр. Тумтир ҫинчи 
юра силлерӗмӗр. Шкултан таврӑнсан, эпир юртан 
кӗлетке тумалла вылярӑмӑр.

100-мӗш хӑнӑхтару. Ҫакӑнта кӑтартнӑ сӑмахсемпе пред- 
ложенисем тӑвӑр. Пулна предложенисене ҫырса хурӑр. Кӑтарт
нӑ сӑмахӑн кашни форми ҫине падеж ятне, ыйтӑвне ҫырса 
хурӑр.

Вырӑн п., ӑҫта?
Т ӗ с л ӗ х: Ачасем шкулта вӗренеҫҫӗ.

шкула 
шкулта 
шкул 
шкултан 
шкулпа 
шкулӑн

ҫырма 
ҫырмара 
ҫырмана 
ҫырмаран 
ҫырмапа 
ҫырман

13 §. Хупӑ сасӑпа пӗтекен япала 
ячӗсем вӗҫленни.

Пбрреллӗ хисеп.
Вӗҫленӗвӗн тӗслӗхӗсем.

Ят Кам? юлташ пӗлӗш.
К. Камӑн? юлталиӑн пёлёисён
П. Кама панӑ? юлтаиса пёлёисе
Т. Кама куртӑн? юлтаиса пёлёисе
Пӗр. Кампа? юлтаита пёлёиспв
В. Камра? юлташра пёлёисре
Тух. Кам ран? юлтасиран пӗлӗисрен

Нумайлӑ хисеп.

Ят Камсем?
К. Камсен(ӗн)?
П. Камсене преии панӑ?, 
Т. Камсене куртӑн? 
Пӗр. Камсемпе?
В. Камсенче?
Тух. Камсенче н?

юлташсем 
юлташ.сен(ён) 
юлташсене 
юлташсене 
юлташсемпе 
юлпгашсенче 
юлтаиссекчен

пёлёшсем 
пёлёшсен{ён) 
пёлёшсене 
пӗлӗшсене 
пелӗшсемпе 
пёлёшсенче 
пёлёшсенчен

JJ, н, p, ль, нь, ръ сасзсемпе пӗтекен сӑмахсем 
вырӑн падежӗпе туху падежӗнче ра, ре, ран, рен 
аффикссем вырӑнне та, те, тан, тен аффикссе- 
не йышӑнаҫҫӗ.

Ят Мён ӳ с е т?
К. Мӗнӗн турачё?
П. Мёне ӑшӑ кирлё?
Т. Мён(е) курнӑ?
Пӗр. М ӗ н п е?
В. Мӗнре?
Тух. Мёнрен?

йывӑҫ 
йывӑҫан 
йывӑҫа 
йывӑҫ(а) 
йывӑҫпа 
йывӑҫра 
йывӑҫран

кишёр 
кишерён 
килиӗре 
Kuiuep(e) 
кишӗрпе 
кишӗрте 
\кии1ӗртен

палан 
паланӑн 
палана 
палан(а) 
паланпа 
паланта 
палантан

Хытӑ сӑмахсен падеж аффиксӗсем те хытӑ 
пулаҫҫӗ. Ҫемҫе сӑмахсен падеж аффиксӗсем те 
ҫемҫе пулаҫҫӗ.

Ят ҫеҫпел 
К. ҫеҫпӗл-ен 
П. ҫеҫпӗл-е 
Т. ҫеҫпел[е) 
Пӗр. ҫеҫпӗл-пе 
В. ҫеҫпӗл-те 
Тух. ҫеҫпӗл-тен

Ят Мӗнсем? 
К. Мӗнсен(ӗн)?
П. Мёнсене?
Т.
Пӗр. Мӗнсемпе? 
В. Мёнсенче?
Тух. Мёнсенчен?

Мӗнсем, мӗнсене?

хурлӑхан 
хурлӑхан-ӑн 
хурлӑхан-а 
хурлӑхан{а) 
хурлӑхан-па 
хурлӑхан-та 
хурлӑхан-тан

йывӑҫсем 
йывӑҫсен(ӗн) 
йывӑҫсене 
йывӑҫсем(сене') 
йывӑҫсемпе 
йывӑҫсенче 
йывӑҫсенчен

хӑяр 
хӑяр-ӑн 
хӑяр-а 
хӑяр(а) 
хӑяр-па 
хӑяр-та 
хӑяр-тан

*
ҫӗмелсем 
ҫемелсен(ӗн) 
ҫӗмелсене 
ҫӗмелсем(сене) 
ҫемелсемпе 
ҫемелсенче 
ҫемелсенчен

Япала ячёсене нумайлӑ хисепре вӗҫленӗ чухне 
сӑмах тӗпӗ ҫумне малтан сем аффикс, унтан падеж 
аффиксё хушӑнать.

Камӑнлӑх, пару, тӑву, вырӑн, туху падежӗсенче 
сем аффикс вырӑнне сен аффикс пулать.

Нумайлӑ хисепён падеж аффиксӗсем пур сӑ
махсен те пӗр пекех ҫемҫе пулаҫҫӗ.

101- мёш хӑнӑхтару. Тёслёхсене пӑхса, ҫак япала ячӗсене 
вӗҫлесе тухӑр:

арман, йӗлтӗр, тумтир, сехет, курӑк, пӳлӗм.
102- мӗш хӑнӑхтару. Ҫак статьяна ҫырса илӗр. Точкӑсем 

выр ӑнне кирлӗ падеж аффиксёсене ҫырӑр.

Кӗрӗк.

Манӑн кӗрӗк ҫӗнӗ. Кӗрӗк... мана кӑҫал ҫӗлетсе 
пачӗҫ. Кӗрӗк... ҫухине путей тирёнчен туса пачӗҫ. 
Халӗ эпӗ шкула кӗрӗк... ҫӳретӗп. Кӗрӗк... эпӗ тир- 
пейлё тытатӑп: йёпетместёп, вараламастӑп. Шкула ҫит- 
сен, кӗрӗк... хывса ҫакатӑп.

14 §. Л, е уҫӑ сасӑсемпе пётекен япала 
ячӗсем вӗҫленни.

Вӗҫленӗвӗн тёслёхёсем.

Ят арча
К. арча-н(ӑн)
П. арча-на
Т. арча(на) 
Пӗр. арча-па
В. арча-ра 
Тух. арча-ран

кӗпе 
кӗпе-н(ӗн) 
кӗпе-не 
кепе(не) 
кӗпе-пе 
кӗпе-ре 
кӗпе-рен

А. е уҫӑ сасӑсемпе пётекен япала ячӗсем ка- 
мӑнлӑх падежӗнче н(ан), н(ён) аффикссем, пару 
падежӗнче (хӑш чухне тӑву падежӗнче те) на, не 
аффикссем йышӑнаҫҫӗ.
103-мӗш хӑнӑхтару. Тёслёхсене пӑхса, ҫак япала ячӗсене 

вӗҫлесе тухӑр:

ҫава, эрне, юпа, вӗрене.

104-мӗш хӑнӑхтару. Ҫак статьяна ҫырса илӗр. Точкӑсем 
вырӑнне кирлӗ падеж аффиксёсене ҫырӑр.

Купӑста.
Купӑста—питё усӑллӑ ҫимӗҫ. Купӑста... этеме 

кирлӗ япаласем нумай. Пахчара эпир ҫулсеренех купӑста 
лартса ӳстеретпӗр. Купӑста... шӑварса тӑратпӑр, купа- 
латпӑр. Купӑста... тӑварласа та, тӑварламасӑр яшка ҫине 
ярса пӗҫерсе те ҫиетпӗр. Тӳнӗ купӑста... кукӑль тӑ- 
ватпӑр.

105-мӗш хӑнӑхтару. Кӗрпе сӑмаха тӗрлӗ падежра лартса, 
предложенисем тӑвӑр.

15 §. У, у уҫӑ сасӑсемпе пӗтекен япала 
ячӗсем вӗҫленни.

Вӗҫленӗвӗн тӗслӗхӗсем.
Ят ӑмӑрту
К. ӑмӑртӑв-ан 
П. ӑмӑртӑв-а
Т. ӑмӑрту(ӑв-ӑ) 
Пёр. ӑмӑрту-па
В. ӑмӑрту-ра 
Тух. ӑмӑрту-ран

вӗренӳ 
вёренёв-ён 
вӗренӗв-е 
вӗренӳ(ев-е) 
вӗренӳ-пе 
вӗренӳ-ре 
вӗренӳ-рен

У, ӳ уҫӑ сасӑсемпе пӗтекен япала ячёсен ка- 
мӑнлӑх падежӗнче тата пару, тӑву падежёсенче 
вӗҫӗнчи у, у сасӑсем вырӑнне ӑв, ёв пулать.
106- мӗш хӑнӑхтару. Вӗҫленӗвӗн тӗслӗхӗсене пӑхса, 

ҫак япала ячӗсене вӗҫлесе тухӑр:
ҫыру, чӗнӳ, ҫыхӑну, ҫӗнтерӳ, ӑру, пӗлӳ.

107- мӗш хӑнӑхтару. Ҫак статьяна ҫырса илӗр. Точкӑсем 
вырӑнне, пуху сӑмах ҫумне, кирлӗ падеж аффиксӗсене ҫырӑр.

Пуху.

Паян колхоз пуху... пулчӗ. Пуху...ҫын нумай 
пуҫтарӑнчӗ. Пуху председательне Иванов юлташа суйла- 
рӗҫ. Пуху... ҫуракине хатёрленесси ҫинчен сӳтсе яврӗҫ. 
Пуху... тухсан, ҫынсем кино курма кайрӗҫ.

16 §. Л, ӗ уҫӑ сасӑсемпе пётекен япала 
ячӗсем вӗҫленни.

Вӗҫленӗвӗн тӗслӗхӗсем.
Пӗрреллӗ хисеп.

Ят пулӑ
К. пулл-ӑн
П. пулл-а
Т. пулӑ(пулл-а) 
Пӗр. пулӑ-па
В. пулӑ-ра 
Тух. пулӑ-ран

кёвё 
кёвв-ён 
кёвв-е 
кёвё (кёвв-е) 
кӗвӗ-пе 
кӗвӗ-ре 
кёвё-рен

хурҫӑ
хурҫ-ӑн 
хурҫ-а
хурҫӑ (хурҫ-а) 
хурҫӑ-па 
хурҫӑ-ра 
хурҫӑ-ран

Нумайлӑ хисеп.

Ят пулӑ-сем
К. пулӑ-сен-ӗн
П. пула-сен-е
Т. пулӑ-сем(сене) 
Пӗр. пулӑ-сем-пе
В. пулӑ-сен-че 
Тух. пулӑ-сен-чен

кёвё-сем 
кёвё-сен-ён 
кёвё-сен-е 
кёвё-сем(сене) 
кёвё-сем-пе 
кӗвӗ-сен-че 
кёвё-сен-чен

хурҫӑ-сем 
хурҫӑ-сен-ӗн 
хурҫӑ-сен-е 
хурҫӑ-сем(сене) 
хурҫӑ-сем-пе 
хурҫӑ-сен-че 
хурҫӑ-сен-чен

Ӑ, ё уҫӑ сасӑсемпе пётекен аффикссӑр япала 
ячӗсен а, ё умӗнче пӗр хупӑ сасӑ анчах тӑрать 
пулсан, ҫав хупӑ сасӑ камӑнлӑх падежӗнче тата 
пару, тӑву падежӗнче пӗрреллӗ хисепре вӑрӑм- 
ланать; нумайлӑ хисепре вӑрӑмланмасть; а, ё умӗнче 
икӗ хупӑ сасӑ тӑрать пулсан, хупӑ сасӑсем пӗрреллӗ 
хисепре те вӑрӑмланмаҫҫӗ.

108- мӗш хӑнӑхтару. Вӗҫленӗвӗн тӗслӗхӗсене пӑхса, ҫак 
япала ячӗсене веҫлесе тухӑр:

алӑ, сӑвӑ, тилӗ, хуралҫӑ, пуртӑ, пӗкӗ, тупӑ.

109- мёш хӑнӑхтару. Ҫак статьяна ҫырса илӗр. Тула 
сӑмах ҫумне кирлӗ падеж аффиксёсене ҫырӑр. Камӑнлӑх тата 
пару, тӑву падежӗсенче л сасса вӑрӑмлатса ҫырӑр.

Тула.

Революциччен пирен енче тулӑ... акманпа пӗрех. 
Пирён енче тулӑ пулмасть тесе шухӑшланӑ. Колхозсем 
организациленӗ хыҫҫӑн тулӑ... ытларах та ытларах ака 
пуҫларӗҫ. Тулӑ пите паха тырӑ. Тулӑ... ҫӑнӑх та, кёрпе 
те пулать.

110- мӗш хӑнӑхтару. Кӳлӗ ятлӑ статьяна ҫырса илёр. 
Кӳлӗ сӑмах ҫумне кирлё падеж аффиксӗсене лартса пырӑр. 
Камӑнлӑх тата пару, тӑву падежӗсенче л сасса вӑрӑмлатса 
ҫырӑр.

Кӳлӗ.
Пирён колхоз ҫӗр чавса пысӑк кӳлӗ тунӑ. Кӳлӗ... 

тӗрлӗ пулӑсем янӑ. Ҫуллахи хёвеллё кунсенче кӳлӗ... 
пулӑсем выляни курӑнать. Кӳлӗ... тёпё хӑйӑрлӑ. Эпир 
ҫулла час-часах кӳлӗ... шыва кӗретпӗр. Шӑрӑх кун
сенче кӳлӗ... тухас та килмест. Хёлле «кӳлӗ шӑнать. 
Вара эпир кӳлӗ... пӑрӗ ҫине конькипе ярӑнма ҫӳ- 
ретпёр.

111- мёш хӑнӑхтару. 110-мёш хӑнӑхтарури пекех тӑвӑр. 
Вӑрҫӑ сӑмахра ӑ сасӑ умёнче икӗ хупӑ сасӑ тӑрать, ҫавӑнпа 
®ӗсем вӑрӑмланмаҫҫӗ.

Аслӑ Отечественнӑй вӑрҫӑ.
1941-мёш ҫулта нимӗҫ фашисчӗсем пирӗн Тӑван 

ҫӗршыва вӑрҫӑ... килсе тапӑнчӗҫ. Пётём совет халӑхӗ 
тӑшмансене хирӗҫ Аслӑ Отечественнӑй вӑрҫӑ... кар 
тӑчӗ. Ҫав вӑрҫӑ. .. совет халӑхӗн ывӑлӗ-хӗрӗсем калама 
ҫук пысӑк паттӑрлӑх кӑтартрӗҫ. Аслӑ Отечественнӑй 
вӑрҫӑ ... эпир пысӑк ҫӗнтерӳсем туса тухрӑмӑр. Вӑр
ҫӑ... тӑваттӑмӗш ҫулӗ пӗтнӗ ҫӗре тӑшмана тӗппипех 
пӗтерсе тӑкрӑмӑр.

112-мёш хӑнӑхтару. Пулӑҫӑ, кӗтӳҫӗ сӑмахсем мёнле 
вӗҫленнине асӑрхӑр.

Ят пулӑҫӑ
К. пулӑҫ-ӑн 
П. пулӑҫ-а
Т. пулӑҫ-а

кӗтӳҫӗ 
кӗтӳҫ-ӗн 
кӗтӳҫ-е 
кӗтӳҫ-е

Пёр. пулӑҫӑ-па 
В. пулӑҫӑ-ра
Тух. пулӑҫӑ-ран

кетӳҫе-пе 
кӗтӳҫӗ-ре 
кӗтӳҫе-рен

Ӑ, ё уҫӑ сасӑсемпе пӗтекен аффикслӑ сӑмахсенче | 
й, ё умӗнче пӗр хупӑ сасӑ ҫеҫ тӑрать пулсан та, 
сӑмаха вӗҫленӗ чухне ҫав хупӑ сасӑ вӑрӑмланмасть. I

17 §. И уҫӑ сасӑпа пӗтекен япала 
ячӗсем вӗҫленни.

Ят Мӗн ӳсет?
К. Мӗнӗн?
П. Мӗне?
Т. Мӗне?
Пӗр. М ё н п е ?
В. Мӗнре(ӑҫта)? 
Тух. Мӗнрен (ӑҫтан)?

пӑри 
пӑри-н{йӗн) 
пӑри-е 
пӑри(е) 
пӑри-пе 
пӑри-ре 
пӑри-рен.

тӑри 
тӑри-н(йӗн) 
тӑри-е 
тӑри(е) 
тӑри-пе 
тӑри-ре 
тӑри-рен

И уҫӑ сасӑпа пӗтекен япала ячёсем камӑнлӑх 
падежӗнче к е йён аффикс йышӑнаҫҫӗ, пару, тӑву 
падежёсенче е аффикс йышӑнаҫҫӗ. Аффикссем пур 
падежсенче те ҫемҫе пулаҫҫӗ (и сасӑ ҫемҫе уҫӑ 
сасӑ пирки).
113- мёш хӑнӑхтару. Пӑри, тӑри сӑмахсем мӗнле вӗҫ- 

леннине пӑхса, ҫак япала ячӗсене вӗҫлесе тухӑр:

Кӗркури, Варвари, ҫерҫи, шӑши.
114- мёш хӑнӑхтару. Ҫак статьяна вуласа тухӑр. Пӑши 

сӑмах тӗрлӗ предложенисенче хӑш падежра танине каласа 
парӑр.

Пӑши.

Вӑрманта пӑши ҫӳренӗ. Пӑшие сунарҫӑ курнӑ. Пӑ
ши те сунарҫа сиснё. Пӑшийӗн урисем ҫивчӗ. Пӑшие 
вӗсем тискер кайӑксенчен, этемрен тарса хӑтӑлма 
пулӑшаҫҫӗ. Сунарҫӑ пӑширен аякра та мар пулнӑ. 
Анчах, сунарҫӑ пӑшалне ҫӗклесе иличчен, пӑши тапса 
сикнӗ те куҫран ҫухалнӑ.

18 §. Й сасӑпа пётекен япала ячӗсем 
вӗҫленни.

Ят сарай телей
К. сарай- ӑн телей-ён
п. сара-я теле-е
т. сарай {сара-я) телей (теле-е)
Пӗр. сарай-па телей-пе
в. сарай-ра телей-ре
Тух. сарай-ран телей-рен

Й сасӑпа пётекен сӑмахсем пару, тӑву падежӗ- 
сенче а, е (э) аффикс йышӑнаҫҫӗ, й саспалли ку 
падежсенче а, е (э) сасӑсемпе пӗрлешет; пӗрлешнӗ 
сасӑсене я, е саспаллисемпе кӑтартаҫҫӗ.
115мӗш. хӑнӑхтару. Сарай, телей япала ячӗсем мӗнле 

вӗҫленнине пӑхса, ҫак япала ячӗсене вӗҫлесе тухӑр: 
какай, сӑрнай, вӑй, чей, туй, мӑй.

116- мӗш хӑнӑхтару. Ҫак сӑвва вулаеа тухӑр. Уй сӑмах 
кашни предложенире мӗнле падежра тӑнине, унӑн ыйтӑвве 
кӑтартса парӑр.

Колхоз уйӗ.

Уя тухрӑм, ай, уй куртӑм,— 
уйӑн вӗҫӗ-хӗрри те ҫук. 
Уйпа утса эп савӑнтӑм, 
тулли-сӗлли, ай, пулнӑ чух. 
Йӑрансӑр уй, ай, куҫ тулли 
таҫта ҫити, ай, сарӑлать. 
Уйра ылттӑн пек cap тулли 
cap тинӗс пек, ай, хумханать.

117- мӗш хӑнӑхтару. Вӑй сӑмаха тӗрлӗ падежра лартса, 
предложенисем тӑвӑр.

Т ӗ с л е х: Вӑя хурса ӗҫле.

118- мӗш хӑнӑхтару. Ҫак предложенисенче паллӑ тунӑ 
сӑмахсем мёнле падежра тӑнине тата ыйтӑвне кӑтартса парӑр.

1. Эп хӑмаран шӑнкӑрч йӑви турӑм.
2. Ачасем уйра йӗлтӗрпе ярӑнаҫҫӗ.

3. Лаша колхоза пысӑк усӑ парать.
4. Трактор лашаран темиҫе хут вӑйлӑрах.
5. Сортлӑ тырӑ пысӑк тухӑҫ парать.
6. Радио ҫӗнӗ хыпарсем пӗлтерет.
7. Пирён ҫӗршывра ӗҫ ҫынни телейлӗ пурӑнать.

19 §. Япала ячӗсем предложенире 
подлежащи е кӗҫӗн член пулни.

I Япала ячёсем предложенире подлежащи е кӗ- I 
ҫӗн член пулаҫҫӗ.
119-мӗш хӑнӑхтару. Чертёжсемпе кӑтартнӑ предложе

нисене пӑхса тухӑр. Кашни уйрӑм предложенире хӗл сӑмах 
мёнле член пулса тӑрать? Пирвайхи предложенире мёнле 
ыйтупа ыйтӑнать? Иккӗмӗш предложенире?

120- мӗш хӑнӑхтару. а) Ҫак статьяна вуласа тухӑр. Завод 
сӑмах кашни предложенире мёнле улшӑннине асӑрхӑр.

ӑ) Завод сӑмах подлежащи пулса тӑракан предложенисене 
ҫырса илӗр.

Завод.
Пирён ял ҫывӑхӗнче завод ларать. Вӑл завод крах

мал туса кӑларать. Заводра ман пичче те ӗҫлет. Эпӗ 
пичче патне завода темиҫе те кайса курнӑ. Заводӑн 
ҫурчӗсене электричество ҫутатать. Заводӑн машинисем 
электричествӑпа ӗҫлеҫҫӗ.

121- мӗш хӑнӑхтару. Ҫак статьяран пахча сӑмах кӗҫӗн 
член пулса тӑракан предложенисене ҫырса илӗр.

Пахча.
Пирён пысӑк мар пахча пур. Пахчан усси питӗ 

пысӑк. Ҫуркунне пахчана эпир тӗрлӗ ҫимӗҫсем лартат- 
пӑр. Пирён пахчара арбуз та ӳсет. Кёркунне пахчаран 
тӗрлӗ ҫимӗҫ хӗл каҫмалӑхах пухса илетпӗр.

122- мӗш хӑнӑхтару. Ҫак статьяна вуласа тухӑр, ӗҫ 
сӑмах хӑш предложенире подлежащи, хӑш предложенире 
кбҫӗн член пулнине кӑтартса парӑр.

Ӗҫ.
Елӗк ӗҫ ҫынна тарӑхтарнӑ. Пирӗн ӗҫпе ӗлӗк капи- 

талистсемпе помещиксем оуйса пынӑ.
Халь ӗҫ ҫыннине ӗҫ хаваслантарать. Ӗҫ пире телейле 

пурӑнма май парать. Ӗҫ ҫӗршыва тӗреклетет. Эпир ӗҫе 
хисеплетпӗр. Ӗҫпе мухтава тухатпӑр.

123- мӗш хӑнӑхтару. Ҫак предложенисене ҫырса илӗр. 
Паллӑ тунӑ япала ячӗсем мӗнле падежра тӑнине тата вӗсем 
предложенире мӗнле член пулса тӑнине кӑтартса парӑр.

Пирӗн ҫӗршыва коммунистсен партийӗ ертсе пы- 
рать. Партире пирӗн ҫӗршывӑн чи лайах ывӑлӗ-хӗрӗсем 
тӑраҫҫӗ. Чи лайӑх ударниксем, стахановецсем партие 
кӗреҫҫӗ. Партин вунсаккӑрмӗш съезчӗ ҫӗнӗ устав 
йышӑнчӗ. Пирӗн ҫӗршыври мӗнпур ӗҫ ҫынни партие 
юратса хисеплет.

Ят падежӗнчи япала ячё предложенире подле- I 
ж а щи пулать. Ытти падежсенчи (ят мар падежсенчи) 
япала ячӗ предложенире кӗҫӗн член пулать.
124- мӗш хӑнӑхтару. Предложенисене вуласа тухӑр.* 

Паллӑ тунӑ япала ячӗсенчен хӑшӗ ят падежӗнче, хӑшӗ тӑву 
падежӗнче тӑраҫҫӗ?

1. Сӗтел ҫинче кӗнеке выртать. Эпӗ Петӗре кӗнеке 
патам.

2. Ҫырмана юр тулнӑ. Эпир нӳхрепе юр тултар- 
тӑмӑр.

3. Ҫырмара шыв юхать. Эпӗ шыв ӑсса килтём.
Ят падежӗнче тӑракан япала ячӗпе тӑву паде

жӗнче тӑракан япала ячӗ час-часах форма енчен 
пӗр-пӗринпе пӗр пекех пулаҫҫӗ. Вӗсене пӗр-пӗрин- 
чен икӗ майпа уйӑрма пулать:

1. Сӑмах предложенире подлежащи пулать пул- 
сан, вӑл ят падежӗнче тӑрать; ҫав формӑри сӑмахах 
предложенире кӗҫӗн член пулать пулсан, вӑл тӑву 
падежӗнче тӑрать.

2. Ят падежӗнчи сӑмахӑн падеж аффиксё пул- 
масгь, тӑву падежӗнчи сӑмахӑн падеж аффиксӗ 
пулма пултарать. Сӑмахран, Сӗтел ҫинче кёнеке 
выртать предложенире кӗнекене теме май кил- 
мест, иккӗмӗш предложенире: Эпӗ Петере кӗнекене 
патӑм теме те май килет.
125- мӗш хӑнӑхтару. Ҫак предложенисене вулаеа тухӑр. 

Паллӑ тунӑ япала ячӗсем хӑшӗ пару падежӗнче, хӑшӗ тӑву 
падежӗнче тӑнине кӑтартса парӑр.

1. Эпӗ ӗнене утӑ патӑм. Эпӗ кӗтӳре ӗнене куртӑм.
2. Эпӗ сӗтеле кӗнеке хутӑм. Эпӗ сӗтеле куҫарса 

лартрӑм.
3. Эпӗ юлташа кӗнеке патӑм. Эпӗ юлташа куртӑм.

Пару падежӗнче тӑракан япала ячӗ час-часах 
тӑву падежӗнче тӑракан япала ячёпе пёр формӑллӑ 
пулать. Ун пек чухне вӗсене пӗр-пӗринчен ҫапла 
уйӑрма пулать: пару падежӗнче тӑракан япала ячӗ 
падеж аффиксӗсӗр пулма пултараймасть, тӑву 
падежӗнче тӑракан япала ячӗн падеж аффиксне 
кӑларса пӑрахсан та предложенири шухӑш улшӑн- 
масть. Сӑмахран, Эпе ене утӑ патӑм теме май 
килмест, Эпӗ кӗтӳре ёне куртӑм теме май килет.

20 §. Та, те, тан, тен аффикссене 
ҫырасси.

126- мӗш хӑнӑхтару. Ҫак предложенисене вулаеа тухӑр, 
Мӗнле сӑмахсенче ра, ре, ран, рен ҫырнине, мӗнле сӑмах- 
сенче та, те, тан, тен ҫырнине асӑрхӑр.

1. Пирӗн атте колхозран лаша илчӗ те вӑрмантан 
вутӑ тиесе килчӗ. Аттепе пӗрле вӑрманта эпӗ те пултӑм.

2. Эпӗ шкулта вӗренетӗп. Атте колхозра брига- 
дирта ӗҫлет. Пирӗн килтен виҫҫӗн вӗренеҫҫӗ.

3. Пирӗн пӳртре илемлӗ картинӑсем пур. Тӗпелте 
патефон ларать. Кӗтесре радио репродукторӗ пур.

4. Ман шӑллӑмӑн букварь пур. Букварьте тӗрлӗ 
картинӑсем нумай. Шӑллӑм букваре вулать. Букварь- 
тен илемлӗ картинӑсем ӳкерсе идет.

Л, н, р сасӑсемпе пӗтекен япала ячӗсем вырӑн 
падежӗнче та, туху падежӗнче тан аффикссене 
йышӑнаҫҫӗ. Ытти сасӑсемпе пӗтекен япала ячӗсем 
ҫак падежсенче ра, ран аффикссене йышӑнаҫҫӗ.

Ль, нь, рь сасӑсемпе пӗтекен япала ячӗсем 
вырӑн падежӗнче те, туху падежӗнче тен аффикс 
йышӑнаҫҫӗ. Камӑнлӑх, пару падежӗнче ҫемҫетекен 
паллӑ (ь) тукса ӳкет (букварӗн, букваре-, мӑкӑнӗн, 
мӑкӑне; кукӑлен,, кукӑле).
127- мёш хӑнӑхтару. Ҫак предложенисене ҫырса илӗр. 

Точкӑсем вырӑнне ра, ре, ран, рен, та, те, тан, тен 
аффикссенчен кирлине кӗртсе ҫырӑр.

1. Пахча... ҫимӗҫ нумай. 2. Кӗлет... тырӑ нумай.
3. Ачасем шкул... вӗренеҫҫӗ. 4. Колхозниксем вӑр
ман... таврӑнаҫҫӗ. 5. Пичче пасар... таврӑнчӗ. 
6. Ҫӑка вӗрене... ҫемҫерех. 7. Кӗпер... анатарах мӑн 
ҫурт ларать. 8. Хир... трактор сасси илтӗнчӗ. 9. Пирён 
кил... шкул аякра мар. 10. Пирён ял Шупашкар... 
аллӑ километрта ларать.

21 §. Та тата те татӑксене ҫырасси.
128- мёш хӑнӑхтару. Предложенисене вуласа тухӑр, 

вӗсенче та, те аффикссемпе пёр пек уйрӑм пӗчӗк сӑмахсем 
пуррине асӑрхӑр.

1. Вӑрманта йывӑҫ нумай. Вӑрман та, хир те чӗрӗлчӗ.
2. Ялта халь хут пёлменнисем ҫукпа пӗрех. Ял та 

хула пекех культурӑланса пырать.
3. Эпӗ килте час-часах радио итлетёп. Кунтан пирён 

кил те инҫе мар.
4. Кашни пинте вунӑ ҫӗр. Ленин пин те тӑхӑрҫӗр 

ҫирӗм тӑваттӑмӗш ҫулта вилнӗ.
Та, те падеж аффиксӗсемпе пёр пек та тата 

те пур. Вӗсене грамматикӑра союз теҫҫӗ. Вӗсем 
предложенире сӑмахсене ҫыхӑнтараҫҫӗ е икё пред
ложение пёр-пёринпе ҫыхӑнтараҫҫӗ.

Та, те падеж аффиксӗсене сӑмахпа пёрле 
ҫычӑҫтарса ҫыраҫҫӗ, пӗр йышши сӑмахсене е пред
ложенисене ҫыхӑнтаракан та, те союзсене сӑ- 
махсенчен уйрӑм ҫыраҫҫӗ.

129- мёш хӑнӑхтару. Ҫак предложенисене ҫырса илӗр. 
Скобкӑра панӑ та, те-сене кирлӗ ҫӗрге сӑмахпа пӗрле 
ҫыпӑҫтарса, кирлӗ ҫӗрте сӑмахран уйрӑм ҫырӑр.

Ҫуркунне ҫывхарать. Ҫӗр (те) кӗскелчӗ, хӗвел (те) 
ӑшшине ытларах пара пуҫларӗ. Ял (та) хӗрсе ҫуракине 
хатӗрленеҫҫӗ. Колхозра (та), совхозра (та) ака хатӗрӗ- 
сене хатӗрлеҫҫӗ. Акӑ часах юр (та) хускалӗ. Вӑрман (та) 
кайӑксен юрри янӑра пуҫлӗ. Хир (те) тракторсем 
кӗрлеме тапратӗҫ. Эпир (те) йӗлтӗрсене, конькисене 
пуҫтарса хурӑпӑр.

130- мӗш хӑнӑхтару. 129-мӗш хӑнӑхтарурк пекех тӑвӑр.

1. Кашни ял (та) тенӗ пекех халӗ клуб е вуламалли 
ҫурт пур. 2. Ял (та) та, хулара (та) пысӑк стройка 
пырать. 3. Совет Союзӗнчи пур халах (та) пӗр тан 
праваллӑ. 4. Хир (те) халь сухапуҫтӗсне (те) кураймӑн.
5. Атӑл (та) пулӑ нумай. 6. Шкул ҫулне ҫитнисем пур 
(те) шкул (та) вӗренеҫҫӗ. 7. Ҫуркунне хир (те), вӑрман 
(та), улӑх (та) чӗрӗлеҫҫӗ. 8. Аякра-аякра, пит ҫӳл (те) 
аэроплан вӗҫет.

22 §. Хӑш-пӗр хупӑ сасӑсем 
пӗрпекленни.

131- мёш хӑнӑхтару. Статьяна вуласа тухӑр. Паллӑ тунӑ 
сӑмахсене каланипе ҫырни хушшинчи уйрӑмлӑха асӑрхӑр.

Э к с к у р С И.
Юлташсем! Паян эпир вӑрмана экскурсие каят- 

пӑр,—терӗ пире учитель. Вӑрманти йывӑҫсен, чӗрчун- 
сен хӗллехи пурнӑҫне сӑнама эпир экскурсие кайрӑмӑр. 
Вӑрманпа пыратпӑр, шакӑлтатса калаҫатпӑр. Йывӑҫсем 
ҫулҫисене пӗтӗмпех тӑкнӑ. Йывӑҫсен турачӗсене пас 
тытнӑ. Чӑрӑшсем, хырсем йӗпписене тӑкман, ытти 
йывӑҫсем хушшинче вӗсем сип-симӗссӗн курӑнса 
лараҫҫӗ. Акӑ пӗр йывӑҫ ҫинчен пас тӑкӑнма пуҫларӗ. 
«Кунга пакша йӑви пулмалла',—терӗ учитель. Йывӑҫ 
ҫинелле тинкерсе пӑхатпӑр. Часах пакшине те куртӑмӑр. 
Вӑл пире йӑви патӗнчен аяккала илӗртсе каясшӑн, 
йывӑҫ ҫинчен йывӑҫ ҫине сиксе пирӗнтен тарать.

Хӑш-пӗр хупӑ сасӑсем, юнашар тӑрсан, пёрпек- 
ленеҫҫӗ. С сасӑ ш сасӑпа юнашар тӑнӑ чухне ш 
сасӑ пек илтӗнет, ҫ сасӑпа юнашар тӑнӑ чухне ҫ 
сасӑ пек илтӗнет. Т сасӑ п сасӑ умӗнче тӑнӑ чухне 
п сасӑ пек илтӗнет.

Ҫапла, юлташсем вырӑнне юлташшӗм, каяс- 
шӑн вырӑнне каяшшӑн, йывӑҫсем вырӑнне йывӑҫ- 
ҫем, пыратпӑр вырӑнне пыраппӑр илтӗнет. Анчах 
ҫырассине, сӑмах пулӑвне пӑхса, юлташсем, каяс- 
шӑн, йывӑҫсем, пыратпӑр тесе ҫырмалла.

132-мӗш хӑнӑхтару. Ҫак сӑмахсене каланипе вӗсене 
ҫырни хушшинче менле уйрӑмлӑх пуррине кӑтартса парӑр:

тантӑшсем, пёлёшсем, хурӑнташсем, карӑшсем; 
каясшӑн, килесшӗн, ҫырасшӑн, пёлесшён, ӳсесшӗн; 
вӗренесшӗн, ӑмӑртасшӑн, палӑртасшӑн, пырасшӑн; 
чӗкеҫсем, ҫимӗҫсем, кавӑрҫсем, куҫсем;
вулатпӑр, ҫыратпӑр, шутлатпӑр, вёренетпёр, ӗҫлетпӗр, 
ӑмӑртатпӑр.
133-мӗш хӑнӑхтару. Ҫак сӑмахсем мёнле илтӗннине 

тата вёсене мӗнле ҫырмаллине астӑвӑр.

Калаҫҫӗ: Ҫыраҫҫӗ: Калаҫҫӗ: Ҫыраҫҫӗ:

юлташшем 
пӗлӗшшем

юлташсем 
пӗлӗшсем

хурӑнташшем хурӑнташсем
тантӑшшем 
чӑрӑшшем 
карӑшшем 
акӑшшем 
вулашшӑн 
ҫырашшӑн 
пӗлешшӗн 
вӗренешшӗн 
ӳсешшӗн 
ӑмӑрташшан 
уташшӑн 
чупашшӑн

тантӑшсем 
чӑрӑшсем 
карӑшсем 
акӑшсем 
вуласшӑн 
ҫырасшӑн 
пёлесшён 
вёренесшён 
ӳсесшӗн 
ӑмӑртасшӑн 
утасшӑн 
чупасшӑн

чухлашшӑн 
курашшӑн 
пуҫҫем 
ҫӑлкуҫҫем 
чӗкеҫҫем 
куҫҫем 
хӑлаҫҫем 
каҫҫем 
пиҫҫе 
куҫҫа 
ҫыпӑҫҫа 
каҫҫерен 
ҫыраппӑр 
калаҫаппӑр 
каҫаппӑр 
хӗлӗртеппӗр

чухласшӑн 
курасшӑн 
пуҫсем 
ҫӑлкуҫҫем 
чӗкеҫсем 
куҫсем 
хӑлаҫҫем 
каҫсем 
пиҫсе 
куҫса 
ҫыпӑҫса 
каҫҫерен 
ҫыратпӑр 
калаҫатпӑр 
каҫатпӑр 
хӗпӗртетпӗр

каяшшӑн 
килешшён 
пы paw шан 
илешшӗн

каясшӑн 
килесшӗн 
пырасшӑн 
илесшён

килеппӗр 
чӗнеппӗр 
ҫӳреппӗр 
хавасланаппӑр

килетпӗр 
чӗнетпӗр 
ҫӳретпӗр 
хавасланатпӑр

23 §. Паллӑ ячӗсем.

Т ё с л ё х: Кӑвак лаша.

134-мёш хӑнӑхтару. Ҫакӑнта ӳкернӗ япаласем мӗнлине 
пёлтерекен сӑмахсене тупӑр.

. . . лаша. . . . мулкач.

. . '. кашкӑр. . упа.

135-мёш хӑнӑхтару. Ҫак сӑвва вуласа тухӑр. Сӑвӑран 
япала мёнлине пёлтерекен сӑмахсене япала ячёсемпе пӗрле 
ҫырса илӗр.

Шартлама хӗл иртсе кайрё. 
Ҫитрӗ ырӑ ҫуркунне. 
Чёвёлти чӗкеҫ янратрӗ 
хӑйӗн савӑк юррине.
Тара шыв юхать васкавлӑн 
ешӗл улӑх варрипе.
Аслӑ хир кёрлет янравлӑн 
хурҫӑ трактор сассипе.

136- мӗш хӑнӑхтару. Ҫак предложенисене вуласа тухӑр. 
Паллӑ тунӑ сӑмахсем япалан мӗнле паллисене пӗлтернияе 
каласа парӑр.

1. Хӗрӳ хӗвел тухрӗ. 2. Ялти ҫынсем вӑранчӗҫ.' 
3. Ҫуркуннехи ҫанталӑк илемӗпе савӑнтарать. 4. Вӑр- 
манги кайӑксем илемлӗ юррисене шарангараҫҫӗ. Аслӑ 
хирте ирхи ӗҫ вӗрет.

Япала мӗнлине пӗлтерекен сӑмахсене паллӑ 
Ячӗсем теҫҫӗ.

Паллӑ ячёсем япала мӗнлине, ӑҫтине, хӑҫанхине 
пӗлтереҫҫӗ. Весен ыйтӑвӗсем: мӗнле? ӑҫти? ха- 
ҫанхи? (илемлӗ юра, вӑрманти каӑӑк, ирхи ӗҫ}.

137- мӗш хӑнӑхтару. Ҫак статьяна ҫырса илӗр. Паллӑ 
ячӗсене аялтан йӗр туртса паллӑ тӑвӑр. Кашни паллӑ ячё 
ҫине унӑн ыйтӑвне лартӑр.

Ҫуркуннехи вӑрман.
Ҫуркуннехи в ӑрман хӗллехи вӑрман пек мар. Йы

вӑҫсем симӗс, ачаш ҫулҫӑсем кӑлараҫҫӗ. Йывӑҫсен айёнче 
илемлӗ чечексем ҫурӑлаҫҫӗ. Савӑнӑҫлӑ кайӑксен хаваслӑ 
юрри кӑмӑла ҫӗклентерет. Уҫӑ сывлӑш кӑкӑра уҫать. 
Менпур чёрчун хӗллехи ыйхӑран вӑраннӑ. Пурте ырӑ 
ҫуркуннене саваҫҫӗ.

138- мёш хӑнӑхтару. Ҫак статьяра паллӑ тунӑ япала 
ячӗсене весен умӗнче тӑракан, вӗсем кмёнлине пӗлтерекен 
ааллӑ ячӗсемпе пӗрле ҫырса илӗр.

Асӑрхӑр: япала ячӗ улшӑннӑ май паллӑ ячӗ улшӑнать-и?

Анлӑ Атӑл.

Темйҫе пин километр юхса выртать анлӑ Атӑл. Анлӑ 
Атӑлӑн сылтӑм ҫыранӗ ҫӳллӗ, сулахай ҫыранӗ айлӑм. 
Анлӑ Атӑлтан пысӑкрах шыв Европӑра урӑх ҫук. Анлӑ 
Атӑлта темен чухлӗ пулӑ пур. Анлӑ Атӑл тӑрӑх темӗн 
чухлӗ пароход, баржӑсем, кимӗсем ҫӳреҫҫӗ, тавар турт- 
тараҫҫӗ. Анлӑ Атӑлӑн ҫыранӗсем хёррипе улӑхсем 
сарӑлса выртаҫҫӗ.

I Паллӑ ячӗ япала ячӗпе пӗрле тӑрать. Паллӑ ячӗ 
падежсем тӑрӑх улшӑнмасть (вӗҫленмест). ’

139-мӗш хӑнӑхтару. Ҫакӑнти япала ячёсене кӑтартнӑ 
паллӑ ячёсемпе пёрле илсе вӗҫлесе тухӑр. Паллӑ ячӗсем 
падежсем тӑрӑх улшӑннипе улшӑнманнине асӑрхӑр.

Ят Аслӑ хир
К....................
П....................

Ирхи сывлӑм.

140-м ӗш
ячӗн хисепё

хӑнӑхтару. Ҫак тӗслӗхсене пӑхса тухӑр. Япала 
улшӑннӑ май ун ҫумӗнчи паллӑ ячё улшӑнать-и?

Сара кайӑк. 
Ешӗл калча.
Кӑтра хурӑн. 
Тутлӑ улма.
Хӗрлӗ чечек. 
Тарӑн ҫырма. 
Хирти тырӑ. 
Хӗллехи ҫул.

Сарӑ кайӑксем. 
Ешӗл калчасем. 
Кӑтра хурӑнсем. 
Тутлӑ улмасем. 
Хӗрлӗ чечексем. 
Тарӑн ҫырмасем. 
Хирти тырӑсем. 
Хӗллехи ҫулсем.

141-мӗш хӑнӑхтару. Ҫак пӗрреллӗ хисепре тӑракан сӑ
махсене нумайлӑ хисепе куҫарӑр.

Тёслёх: Ҫурхи ҫилсем.

Ҫурхи ҫил. 
Ҫуллахи кун. 
Лапсӑркка хурӑн.
Шурӑ чечек.
Хура вӑрман. 
Ватӑ йӑмра. 
Пысӑк кӳлӗ. 
Ҫирӗп юман.
Йӑрансӑр хир. 
Ҫӗнӗ ҫурт.

Тӗрӗс сехет. 
Уяр кун. 
Атӑлти сулӑ.
Улӑхри хӑмӑш. 
Ҫырмари хӑва. 
Ҫамрӑк чӑрӑш, 
Тутлӑ ҫырла.
Яка йӗлтӗр. 
Еӑрӑм вӗрен.
Аслӑ урам.

Паллӑ ячӗсем хисепсем тӑрӑх та улшӑнмаҫҫӗ: 
ҫенӗ пӳрт, ҫӗнӗ пӳртсем.

142-мёш хӑнӑхтару. Точкӑсем вырӑние кирлё паллӑ 
ячёсене лартса, ҫырса илёр.

Ҫур *
Килчӗ ... ҫуркунне, 
килчӗ, ячӗ ӑшӑтса.
Хӗвел савать тӗнчене, 
хӗл ыйхинчен вӑратса.
... вӑрман чӗрӗлет,
... тумтир тӑхӑнать.
... хир те ешерет, 
илемӗпе мухтанать.

Кирле паллӑ ячӗс 
лайӑх, ҫемҫе, ҫеҫен, ырӑ, euii

143-мӗш хӑнӑхтару. 14;

Ҫь
Ҫырма юхать кӗрлесе 
... ялӑн ҫумӗгте.
Хӗвел, тӗрӗ тёрлесе, 
вылять унӑн шывӗпе.

у н н е.
... чечексен
... шӑрши сарӑлать. 
Пур ҫӗрте те кайӑксен
... юрри янӑрать. 
Ҫӳлте, пӗлӗт айӗнче, 
тӑри юрри илтӗнет.
... курӑк ҫийӗнче 
пугек сурӑх сиккелет.

е м: хура, ырӑ, тӗрлӗ-тӗрлӗ, 
’Л.
2-мӗш хӑнӑхтарури пекех тӑвӑр.

I р м а.
... шывӑн ӑшӗнче
... пӗлӗт явӑнать.
... йӑмра, тайӑлса, 
тӗсне пӑхса савӑнать.

Кирле, паллӑ ячёсем: кӑвак, вата, тӑрӑ, аслӑ.

144- мӗш хӑнӑхтару. Ҫак япала ячёсем ҫумне май киле- 
кен паллӑ ячӗсене тупӑр. Тупнӑ паллӑ ячӗсене япала ячё- 
семпе перле ҫырса хурӑр.

Ҫӑлтӑр. Ҫил. Ҫул. Кӑвар. Лаша. Шӑнкӑрч. Автан. 
Кашкӑр. Мулкач. Упа. Курак. Кӑвакарчӑн. Комбайн. 
Автомобиль. Трактор. Плуг. Сӳре. Сенӗк.

145- мёш хӑнӑхтару. Ҫак сӑмахсене кӗртсе, предложе
нисем тӑвӑр.

Кӑвак пӗлӗт. Вӑоманти кайӑк. Вӑйлӑ ҫумӑр. Аслӑ 
тинӗс. Такӑр ҫул. Шыври пулӑ. Ҫурхи ӗҫ. Ирхи апат. 
Паянхи хаҫат. Юлашки хыпарсем.

Т 6 с л ё х: Кӑвак пӗлӗтре тӑри юрӑ шӑрантарать.

146 мӗш, хӑнӑхтару. Ҫакӑнта кӑтартнӑ тёслёхсене пӑхса, 
хӑвӑр пёрпекрех пёлтерёшлё паллӑ ячёсем тупӑр.

1. Вӑйлӑ, паттӑр, хастар, ҫирӗп.
2. Хӑюллӑ, харсӑр, парӑнусӑр.
3. Илемлӗ, ...
4. Хаваслӑ, ...
5. Тирпейлӗ, ...
6. Шанчӑклӑ, ...
7. Яштак, ...
8. Лайӑх, ...
147-мӗш хӑнӑхтару. Ҫакӑнта кӑтартнӑ паллӑ ячӗсене 

хирӗҫ пӗлтерӗшлӗ паллӑ ячӗсем тупса ҫырӑр.

Тӗслӗх: Вӗри, шыв—сивӗ шыв.

Вӗри шыв. Ҫамрӑк лаша. Тӳрӗ ҫул.
Вӑйлӑ ҫил. Пысӑк ӗне. Анлӑ улӑх.
Уяр кун. Ҫӑмлӑ сурах. Ҫӗнӗ пӳрт.
Ӑшӑ ҫанталӑк. Хратлӑ сысна. Ҫывӑхри ял.
Тарӑн кӳлӗ. Пӗчӗк путек. Тӑрӑ шыв.
Ансӑр урам. Пысӑк пахча. Шывлӑ ҫырма.

24 §. Паллӑ ячӗсем предложенире 
кӗҫӗн член пулни.

Хаяр хӗл ҫитрӗ. Вӑйлӑ савёсем тапранчеҫ. Шурӑ 
юр ҫӑвать. Пӑрлӑ йывӑҫсем шавламасӑр лараҫҫӗ.

Паллӑ ячӗсем предложенире кӗҫӗн членсем 
пулаҫҫӗ; вӗсем япала ячӗсемпе ҫыхӑнса тӑраҫҫӗ, 
япала ячӗсене ӑнлантарса параҫҫӗ.

148-мӗш хӑнӑхтару. Предложенисене вуласа тухӑр. Пал
лӑ ячӗсем мӗнле япала ячӗсемпе ҫыхӑнса тӑнине кӑтартӑр. 
Паллӑ ячӗсен ыйтӑвбсене каласа парӑр.

1. Пӗчӗк ачасем урамра выляҫҫӗ. Пысӑкрах ачасем 
шкула кайнӑ.

2. Таран кӳлӗ йӑлтӑртатса выртать. Ҫивчӗ пулӑ- 
■сем кӳлӗре выляҫҫӗ. Ҫамрӑк ачасем пулӑ тытаҫҫӗ.

3. Анлӑ Атӑл пӑрла витӗннӗ. Шурӑ пароходсем 
затонра тӑраҫҫӗ.

149-мёш хӑнӑхтару. Ҫак предложенисенче подлежащи- 
не, сказуемӑйне, кӗҫӗн членсене кӑгартса парӑр. Аялтан 
туртнӑ паллӑ ячӗсем мёнле япала ячӗсемпе ҫыхӑнса тӑнине 
каласа парӑр.

Кёрхи ҫумӑр вӑрӑма пырать.
Хирти ӗҫсем пӗтнӗ.
Анкартинче мӑнтӑр капансем лараҫҫӗ. 
Ирхи хӗвел кантӑкран пахать. 
Симӗс калча ешёрсе ҫитӗнет.

I Кашни япала ячӗ ҫумне май килекен наллӑ i 
ячёсене темиҫе те ҫырса хума пулать.
150-мӗш хӑнӑхтару. Ҫакӑнта панӑ кашни япала ячӗ 

ҫумне пёрер паллӑ ячӗ тупса ҫырса хурӑр.

Хӗл, ҫул, йывӑҫсем, юр, ҫанталӑк.
151-мӗш хӑнӑхтару. Ҫакӑнта панӑ кашни япала ячӗ ҫум

не май килекен наллӑ ячёсене пурне те ҫырса хурӑр.

Лётчик, тракторист, тимӗрҫӗ, пионер.
Тёслёх: Маттур, хӑюллӑ... лётчик.

25 §. -Лӑ, -лӗ аффикс хушӑнса пулнӑ 
паллӑ ячёсене ҫырасси.

152-мӗш хӑнӑхтару. Сулахай енчи паллӑ тунӑ сӑмахсене 
ҫырнине сылтӑм енчи паллӑ тунӑ сӑмахсене ҫырнипе танлаш- 
тарӑр.

Анлӑ кӳлӗ 
Ҫӑмлӑ сурах 
Пёлётле кун 
Ӑ:лӑ пионер 
Тирпейлӗ ҫурт 
Хастарлӑ ҫын 
Илемлё йывӑҫ 
Хаваслӑ ӗҫ

Пулӑллӑ кӳлӗ 
Мӑйракаллӑ сурӑх 
Тётреллё кун 
Пултаруллӑ пионер 
Йёркеллё ҫурт 
Хӑюллӑ ҫын 
Ҫулҫӑллӑ йывӑҫ 
Амӑртуллӑ ӗҫ

Лӑ, лё аффикс хушӑннипе пулнӑ паллӑ ячӗ- 
сенче сӑмах тепе уҫӑ сасӑпа пётет пулсан, ллӑ е 
ллё ҫырмалла.



153-мӗш хӑнӑхтару. Ҫак предложенисене ҫырса илёр, 
Точкӑсем вырӑнне лӑ, -лӗ, -ллӑ, -ллӗ аффикссенчен пёр 
аффиксне, кирлине, кӗртсе ҫырӑр.

Пирӗн социализм... ҫӗршывра хӗрӳ ӗҫ пырать- 
Пирӗн савӑнӑҫ..., телей... пурнӑҫа пӗтересшӗн тӑрӑ— 
шакан тӑшмана хирӗҫ пӗтӗм ҫӗршыв тӑчӗ. Кашни за- 
водра, колхозра ӑнлану... дисциплина ҫирӗпленсе 
пырать. Пирӗн хӑват..., хастар..., ҫӗнтерӳ... Совет 
Ҫарӗ фашистла ҫынҫиенсене ҫапса ҫӗмӗрчӗ.

154-мёш хӑнӑхтару. Ҫак сӑвва ҫырса илӗр. Точкӑсем 
вырӑнне -лӑ, -лӗ, -ллӑ, -ллӗ аффикссенчен пӗрне, кирлине,. 
кӗртсе ҫырӑр.

Ем-ешӗл ҫеҫ вӑрман, 
чечек... улӑх.
Шӑпчӑк юрри янӑрать 
кунта хӑюллӑн.
Ман ҫамрӑклӑх ҫав улӑх пек
чечек...,
ман ҫамрӑклӑх ҫав юрӑ пек
хаю... •

26 §. Сӑпатлӑ местоименисем.
155-мёш хӑнӑхтару. Сулахай енчипе сылтӑм енчи пред

ложенисене танлаштарса пӑхӑр. Вёсен хушшинче мӗнле 
уйрӑмлӑх пур? Сылтӑм енче Верук, Верука, ачасем вырӑнне
мёнле сӑмахсем тӑраҫҫӗ.

1. Пӗчӗк Верук урампа 
пынӑ.

2. Сасартӑк Верука 
йытӑ хӑвалама пуҫланӑ.

3. Верук йытӑран; 
тарма тытӑннӑ.

4. Верук йытӑран 
тарнине ачасем курнӑ.

Ачасем йытта хӑва; 
янӑ.

Пӗчӗк Верук урампа 
пынӑ.

Сасартӑк ӑна йытӑ 
хӑвалама пуҫланӑ.

Вӑл йытӑран тарма 
тытӑннӑ.

Вӑл йытӑран тарнине 
ачасем курнӑ.

Весем йытта хӑваласа 
янӑ.

Предложенире япала ячӗсем вырӑнне эпӗ, эсӗ, 
вӑл, эпир, эсир, вӗсем йышши сӑмахсем (ят 
вырӑнне калакан сӑмахсем) пулма пултараҫҫӗ. 
Вӗсене местоименисем теҫҫӗ.
Эпӗ, эпир—1-мёш сӑпат местоименийӗсем. 
Эсӗ, эсир—2-мӗш сӑпат местоименийӗсем. 
Вӑл, вӗсем—3-мӗш сӑпат местоименийӗсем.

1- мёш сӑпат—кам калаҫаканни.
2- мӗш сӑпат—кама калатпӑр, ҫавӑ.
3- мӗш сӑпат—кам е мён ҫинчен калатпӑр, ҫавӑ.

156-мӗш хӑнӑхтару, Ҫак предложенисене ҫырса илёр. 
.Местоименисене аялтан йёр туртса паллӑ тӑвӑр.

1. Эпӗ Павӑлтан аслӑрах. 2. Эпӗ вунӑ ҫулта, вӑл 
£аккӑрта анчах.

2. Атте вӑрмантан таврӑнчӗ. Вӑл мана: „Эсӗ лашана 
колхоза илсе кайса пар-ха“,—терӗ.

3. Эпир виҫҫӗн, эсир иккён: пурӗ пӗрле пиллӗкӗн.
4. Павӑл килте ҫук, вӑл кинона кайнӑ.

27 §. Сӑпатлӑ местоименисем вӗҫленни.
Пӗрреллӗ хисеп.

Ят Кам пионер?
К. Камӑн галстук пур? 
fl. Кама значок кирлӗ?
Т. Вожатӑй кама чӗнчӗ? 
Пӗр. Кампа лагере каятпӑр? 
В. Ялав камра?
Тух. Камран кӗнеке илнё?

эпӗ
ман-(ӑн) сан (ан) ун (ӑн)

вал

ман-а 
ман-а 
ман-па 
ман-ра 
ман-ран

сан-а 
сана 
сан-па 
сан-ра 
сан-ран

ан-а 
ӑна 
ун-па 
ун-ра 

\Ун-ран
Нумайлӑ хисеп.

Ят эпир
К. пи-рӗн
П. пи ре 
Т. пи-ре

эсир 
сир ӗн 
си-ре 
сир-е

вӗсем 
вӗ-сен-(ӗн) 
вӗ-сен-е 
вӗ-сен-е



Пӗр. пирён-пе 
В. пирӗн-те 
Тух. пирён-тен.

сирён-пе 
сирӗн-те 
сирӗн-тен

её с ем-пе 
вӗ-сен-че 
вӗ-сен- чен

Сӑпатлӑ местоименисем, падежсем тӑрӑх ул- 
шӑннӑ чухне, япала ячӗсем йышӑнакан аффикссе- 
нех йышӑнаҫҫӗ.

Виҫҫӗмӗш сӑпатӑн пӗрреллӗ хисепри парупа 
тӑву падежӗсенче у на вырӑнне ӑна ҫыраҫҫӗ.

157- мӗш хӑнӑхтару. Ҫак сӑвва ҫырса илёр. Сӑпатлӑ 
местоименисене аялтан йӗр туртса паллӑ тӑвӑр. Сӑпатлӑ ме- 
стоименисен вӗҫленӗвӗн тёслёхёсене пӑхса, сӑвӑри местоиме
нисем кашни мёнле падежра тӑнине кӑтартса парӑр.

Партизанка.
— Эсӗ-и ҫав тӗртсе ҫунтартӑн 
пирён витене ӗнер?
— Эпӗ!—тет хӗр лӑпкӑн хирӗҫ. 
Нимӗҫсем пӗрнепӗри 
тӗлӗнсе кӑшг пӑхса илчӗҫ...
— Пултаратӑн!—тет штабри.— 
... А миҫемӗш ҫын эсӗ 
партизан отрядӗнчен? 
Ыттисем ӑҫта ӗҫлеҫҫӗ, 
тӗп йӑви ӑҫта вёсен?
— Каламастӑп!,.—терӗ хыттӑн, 
касса татрё ҫамрӑк хӗр.

Хусанкай („Таня* поэмӑран.)
158- мӗш. хӑнӑхтару. Ҫак предложенисенче местоименн- 

сем мёнле хисеприне, мёнле сӑпатрине каласа парӑр.
1. Манӑн пичче тракторист. Вӑл питӗ тӗплӗ ӗҫлет. 

Унпа ӗҫлекенсем ӑна питӗ мухтаҫҫӗ. Вёсем унран 
ударлӑ ӗҫлеме вӗренеҫҫӗ.

2. Манӑн аппа кслхозра ӗнесем пӑхать. Вӑл удар
ница. Унӑн ятне хӗрлӗ хама ҫине ҫырнӑ.

159- мӗш хӑнӑхтару. Ҫак предложенисенчи местоимени- 
■сен хисепне, сӑпатне, падежне кӑтартса парӑр.

1. Пирен килте радио пур, сирен пур-и?
2. Эсӗ ман пата пыр ха, санпа перле урока хатӗр-: 

ленме ҫӑмӑл.



3. Эпӗ сире вулама кӗнеке панӑччӗ, эсир ӑна идее 
килтӗр-и?

4. Эснр хӑяр вӑррисене шӑтарса .пӑхман, вӗсене 
акиччен шӑтарса пӑхас пулать.

160- мӗш хӑнӑхтару. а) Эпӗ, эсӗ, вӑл местоименисене 
кӗртсе, предложенисем тӑвӑр. ӑ) Эпир, эсир, весем местои
менисене кӗртсе, предложенисем тӑвӑр.

161- мӗш хӑнӑхтару. Точкӑсем вырӑнне вӑл местоимение 
кирлӗ падежра лартса ҫырӑр.

Ясли.
Анна аппа заводра ӗҫлет. Завода ... 8 сехетре 

каять. .. .пӗчӗк хӗрача пур. Кашни ир, ӗҫе кайнӑ чухне, 
Анна аппа хӑйпе пӗрле хӗрне идет те ... яслине кӗртсе 
хӑварать. Яслире ... пӑхаҫҫӗ, апат ҫитереҫҫӗ. Ӗҫрен 
тухсан, Анна аппа, яслине кёрсе, хӗрне илсе тухать- 
те ... пӗрле килне таврӑнать.

162- мӗш хӑнӑхтару. Ҫак предложенисенчи местоимени
сене пӗрремӗш сӑпатран иккӗмӗш ксӑпата куҫарса, предложе
нисем тӑвӑр.

Тӗслӗх: Эсӗ вунӑ ҫулта. Санӑн аҫу, анн$, пиччу, инкҪ 
пур.

Эпӗ вунӑ ҫулта. Манӑн атте, анне, пичче, инке пур. 
Эпӗ ҫичӗ ҫул тултарсан, мана шкула ячӗҫ. Мана ӑсатма 
шкула анне пычӗ. Манпа пӗрле вӑл шкул заведующийӗ 
патне кӗчӗ. Мана шкула илчӗҫ. Ҫав ҫулта манпа пӗрле 
39 ача вӗренме кӗчӗ. Эпӗ ун чухне вулама, ҫырма 
пӗлместӗм. Халь ӗнтӗ эпӗ вулама та, ҫырма та, шутлама 
та пӗлетӗп. Ҫутҫанталӑк ҫинчен те аЕан пӗлетӗп. Эпӗ 
лайӑх вӗренетӗп. Мана шкулта отличник теҫҫӗ.

28 §. Сӑпатлӑ местоименисен 
предложенири вырӑнӗ.

Эпё виҫҫӗмӗш класра вӗренетӗп.
Ҫуркунне эпе тӑваттӑмӗис класа куҫатӑп.
Тепӗр ҫултан эпё пуҫламӑис шкултан еёрепсе 

тухатӑп.
Мана атте календарь илсе пачӗ.

|Сӑпатлӑ местоимени предложенире е подлежа
щи е кӗҫӗн член пулать.

163-мӗш хӑнӑхтару. Ҫак предложенисене вуласа тухӑр. 
Предложенире подлежащи пулса тӑракан местоименисене 
кӑтартса парӑр.

Эпир шӑллӑмпа пӗрле шыв хӗррине кайрӑмӑр. Эпӗ 
вЗлтапа кӗсменсем илтӗм, вӑл кимӗ патне чупрӗ. Вӑл 
кимме салтса илчӗ. Эпӗ ӑна вӑлтапа кӗсменсене па- 
тӑм. Вӑл вӗсене кимӗ ҫине хучё те мана алӑ пачӗ. 
Эпӗ кимӗ ӑшне сикрӗм те, эпир ишсе кайрӑмӑр.

164-мӗш. хӑнӑхтару. Предложенисене ҫырса илёр. Под
лежащи пулса тӑракан местоименисене аялтан йёр туртса 
паллӑ тӑвӑр.

1. Эпир сочинени ҫыртӑмӑр. 2. Атте мана ҫӗнӗ 
коньки илсе пачӗ. 3. Ҫулла эпӗ Шупашкара каятӑп.
4. Манпа пӗрле йӑмӑк та пырать. 5. Эпир тӑван ҫӗр
шыва юрататпӑр. Унтан пахи пирӗншӗн нимӗн те ҫук.

Вёреннине аса илмел’ли ыйтусем.

1. Местоименисем тесе мӗнле сӑмахсене калаҫҫӗ?
2. Местоименисем мӗнле улшӑнаҫҫӗ?
3. Местоимени предложенире мӗнле член пулать?

29 §. Глаголсем.
165-мӗш хӑнӑхтару. Ҫак сӑвва вуласа тухӑр. Паллӑ 

тунӑ сӑмахсене ҫырса илӗр.

Ҫурхи юра.

Кайӑксем ҫунат ҫапса юрлаҫҫӗ, 
сывлӑмпала сассисене уҫаҫҫӗ. 
Ту хыҫӗнчен ҫурхи хӗвел тухать. 
Ҫӗршывӑмӑр хастарлӑхпа тулать.

Улмуҫҫисем кӗрнеклӗн хумханаҫҫӗ. 
Чечекёсем ҫеҫкисене сараҫҫӗ.

Ҫӗре сырса илет им-пыл шӑрши, 
хаваслӑн та тулли сывлать ҫӗршыв.

Тӳпе урлӑ самолӗтсем каҫаҫҫӗ, 
ҫӳл тӳпене шӑн ҫурмаран касаҫҫӗ. 
Вёсен ҫинче ылттӑн хӗвел кулать. 
Ҫӗршывӑмӑр хастарлӑхпа тулать.

Ҫак сӑвӑра паллӑ тунӑ сӑмахсем япала мён тунине пёл1- 
тереҫҫӗ.

Япала мӗн тунине е выртнине-тӑнине пёлтере
кен сӑмаха глагол теҫҫӗ.

Юрлаҫҫӗ, хумханаҫҫӗ, сывлать, кулать сӑмах
сем—глаголсем.

166- мӗш хӑнӑхтару. Ҫак сӑвва ҫырса илёр. Глаголсене 
аялтан йёр туртса паллӑ тӑвӑр.

Мотор пекех тапать чӗрем, 
хавасланать ҫак ирӗкшӗн. 
Пирӗншӗн ешерет ҫерем. 
Ҫут шыв та юхать пирӗншӗн.

Йӗри-тавра пӑхатӑп эп— 
чечекленет ҫӗршывӑмӑр. 
Хавас юрра юрлатӑп эп. 
Сывӑ пултӑр ҫулпуҫӑмӑр!

167- мӗш хӑнӑхтару. Калава вулаеа тухӑр. Ӑна ҫырса 
илёр. Глаголсене аялтан йёр туртса паллӑ тӑвӑр.

Ҫил-тӑман.
Мана службӑна янӑ вырӑналла ҫитсе пыратпӑр. 

Таврара пушхирсем сарӑлса выртаҫҫӗ. Пӗтем тавра 
шурӑ юрпа витӗнне. Хресченсен ҫуни йӗрӗ тӑрӑх кӳме 
кӑнпӑртатса шӑвать.

Таҫта аякра пӗр шурӑ пӗлӗт татӑкӗ курӑнать. Мал- 
тан эпӗ ӑна пӗр пӗр пӗччен сӑрт е тӗмеске пулӗ терӗм. 
Ямшӑк мана ку пӗлӗт ҫил-тӑман тухасса палӑртни ҫин
чен пӗлтерчӗ.

Ямшӑк чуптарма пуҫларӗ. Учёсем маттуррӑн юртаҫ- 
ҫӗ. Ҫил вӑйланчӗ. Вӗгӗ юр вӗтӗртетме тытӑнчӗ. Унтан 
сасартӑк ҫерҫи пуҫӗ пек чӑмаккасем лаплатма пуҫла- 
рӗҫ. Ҫилӗ улать. Тӑман ҫавӑрттарса тухрё. Нимӗн те 
курӑнмасть. (А. С. Пушкин).

30 §. Глаголсем сӑпатланни.
163-мӗш хӑнӑхтару. Статьяна ҫырса илёр. Точкӑсеи- 

вырӑнне кирлё сЯмахсем хушӑр.

Красноармеец, тракторист тата тимӗрҫӗ.

(Кам мёнле калать).

Красноармеец тракториста калать: „Эпӗ ССР Со- 
юзне.,., эсӗ тракторпа..., вӑл (тимӗрҫӗ) тимёртет.

Тимӗрҫӗ красноармееца калать: „Эпӗ тимер..., эсӗ 
Совет Союзне..., вӑл (тракторист) тракторпа...",—тет.

Тракторист тимӗрҫӗ калать: „Эпӗ тракторпа..., эсё 
тимӗр..., вӑл (красноармеец) Совет Союзне...",—тет.

Кирлё сӑмахсем:

сихлатӑп 
сыхлатӑн. 
сыхлать

шаккатӑп 
шаккатӑн, 
шаккать

ӗҫлетӗп 
ӗҫлетӗн. 
ӗҫлет.

169мӗш хӑнӑхтару. 168-мёш хӑнӑхтарӑва тепёр хут 
ҫырса илёр: эпӗ, эсӗ, вӑл местоименисене нумайлӑ хисепре 
лартса, точкЯсем вырӑнне ҫак глаголсене кёртсе пырӑр.

сыхлатпӑр 
сыхлатӑр 
сыхлаҫҫӗ

шаккатпӑр 
исаккатӑр 
шаккаҫҫӗ

еҫлетпӗр 
ӗҫлетӗр 
ӗҫлеҫҫӗ

Глагол пӗрремӗш, иккӗмӗш тата виҫҫӗмӗш сӑпат- 
ри местоимеьипе пӗрле тӑрать пулсан, унӑн вӗҫӗ 
улшӑнса пырать.

Глагол сӑпат тӑрӑх улшӑннине сӑпатланни теҫҫӗ.

31 §. Глаголан вӑхӑчӗсем.
Эпӗ ҫыру ҫыоатӑп. 
Эпӗ ҫыру ҫыртӑм.
Эпӗ ҫыру ҫырӑп.

Эпӗ вёренетёп.
Эпӗ вёрентём.
Эпӗ вёренёп.

Эпӗ кӗнеке вулатӑп. 
Эпӗ кӗнеке вуларӑм.
Эпӗ кӗнеке вулӑп.

Эпӗ шкула ҫӳретӗп.
Эпӗ шкула ҫӳрерӗм,
Эпӗ шкула ҫӳрӗп.

Глаголсем хальхи вӑхӑта, иртнӗ вӑхӑта, пулас 
вӑхӑта пӗлтерме пултараҫҫӗ.

Хальхи вӑхӑтри глагол ӗҫ халь, калаҫнӑ вӑ
хӑтра пулнине пӗлтерет: ҫыратӑп, вулатӑп,, вёре
нетёп, ӗҫлӗтеп.

Иртнӗ вӑхӑтри глагол пулса иртнӗ ӗҫе пӗл
терет: ҫыртӑм, ҫырнӑ, вуларӑм, вуланӑ, вёрен
тём, вӗреннӗ.

Пулас вӑхӑтри глагол ӗҫ калаҫнӑ вӑхӑтран к а ft- 
ран пуласса пӗлтерет: ҫырӑп, вулӑп, вёренёп, 
ҫӳрӗп.

170- мӗш хӑнӑхтару. Ҫак глаголсене хальхи вӑхӑтра 
лартса ҫырӑр.

Т ё сл ё х: Канатӑп. Ёмётленетёп.

Кан ... Выля ... Пыр ... Ҫӗкле ... Кёр ... Йӗркеле ... 
Елӗтлен... Шутла...

171- мӗш хӑнӑхтару. Ҫак глаголсене иртнӗ вӑхӑтра 
лартса ҫырӑр.

Т ё с л ё х: Ӗҫлерем (ӗҫленӗ). Вӑйлантӑм (вӑйланнӑ).

f Ӗҫле ... Верен ... Сыхла ... Юрла ... Кала Кур 
Кул ... Саван ... Хаваслан ... Вӑйлан ...

172- мӗш хӑнӑхтару. Ҫак глаголсене пулас вӑхӑтра 
лартса ҫырӑр.

Т ё с л ё х: Ҫитӗнӗп, Пуҫтарӑп.
Ҫитӗн... Ӳс... Ҫыр ... Хастарлан ... Кул... Чуптар,.’. 

Тавар ... ^Туртгар ... Ҫут... Ҫур ... Виҫ ...

173- мӗш хӑнӑхтару. Ҫак предложенисенчи иртнё вӑхӑт- 
ри глаголсене хальхи вӑхӑта куҫарӑр.

Т ё с л ё х: Ванюк шкулта вӗренет.

Ванюк шкулта вӗреннӗ. Вӑл пур гТредметсемпе те 
лайӑх вӗреннӗ. Ванюк уроксене йӗркеллӗ хатёрленсе 
пынӑ. Учитель ыйтсан, вӑл яланах тӗрӗс ответ панӑ. 
Ванюк хӑйӗн юлташӗсене те вӗренӳре пулӑшса пынӑ.

174- мӗш хӑнӑхтару. Ҫак сӑвӑри хальхи вӑхӑтри глагол
сене пулас вӑхӑта куҫарса парӑр.

Т ӗ с л ё х: Шавлӗ, кашле сем вӑрман. вӗҫӗ хӗрри курӑнмӗ.

Вӑрманта.

Шавлать, кашлать сём вӑрман, 
вӗҫӗ хӗрри курӑнмасть. 
Кутсӑр-пуҫсар ҫил тухсан, 
чарӑнассӑн туйӑнмасть.

Тапхӑр-тапхӑр ҫил килет, 
пӑлтӑр-палтӑр ҫавӑрса. 
Тёттём вӑрман ӳхӗрет, 
ҫӗре ҫитех аванса.

Хура пӗлӗт пӗрмаях 
шӑвать вӑрман тӑрринче. 
Ярать ҫиҫӗм ҫӗр ҫурсах 
хура пӗлӗт хушшинче.

Аҫа ҫапать, шартлатать, 
пётём тӗнче кисренет. 
Ҫумӑр ҫырма пек юхать, 
лупашкасенче кёрлет.

175-мӗш хӑнӑхтару. Ҫак статьяра тӗл пулакан глагол- 
сен вӑхӑтне кӑтартса парӑр.

Ёлёк ӗҫ ҫыннисем патша чиновникӗсен, буржуазии, 
кулаксен пусмӑрӗнче пурӑннӑ. Ӗҫ ҫынни, темен чухлӗ 
ӗҫлесен те, ҫителӗклӗ пурнӑҫпа пурӑнайман.

Халь ӗҫ ҫыннисен пурнӑҫӗ пӗтӗмпех урӑхланчӗ. 
Совет влаҫӗ ӗҫ ҫыннисене ирёке кӑларчӗ. Хресченсем 
колхозсене пӗрлешрӗҫ. Хресченсем колхозра хӑйсен 
телейне тупрӗҫ. Вӗсем халь пуян пурнӑҫпа пурӑнаҫҫӗ. 
Фабрикӑсем, заводсем государство аллинче тӑраҫҫӗ. 
Рабочисем кунне 7—8 сехет ӗҫлеҫҫӗ.

Пурнӑҫ ҫулсерен лайӑхланса пырать. Малашне вӑл 
тата телейлӗрех, тата ҫутӑрах пуле.

176-мӗш хӑнӑхтару. Паллӑ тунӑ глаголсен вӑхӑчӗсене 
кӑтартса парӑр.

Сӑпка юрри.
Пӗчӗк ывӑлӑмҫӑм, ҫывӑр, 
тутлӑ тӗлӗк кур.
Ӳсӗн эс паттӑр та сывӑ, 
ҫитӗнӗн маттур.

Емӗтсем таҫтах вӗҫеҫҫӗ, 
питӗ инҫене.
Пулӑн эс, ачам, вӗҫевҫӗ, 
пулӑн инженер.

Кайӑн тинӗс-океанӑн 
пӑрӗсем урлах.
Ҫавӑнпа аннӳ халь санӑн 
савӑнса юрлать.

Ҫитӗн эс сив тинӗс урлӑ 
ҫурҫӗрӗн вӗҫне.
Сан ҫинчен пин юрӑ юрлӗҫ, 
ырлӗҫ сан ӗҫне.

32 §. Глаголсем хальхи вӑхӑтра 
■сӑпатланни.

Перреллӑ хисеп.

1 мӗш сӑпат.
2- мӗш сӑпат.
3- мӗш сӑпат.

Эпӗ кур-ат-ӑп, 
Эсӗ кур ат ӑн,
Вӑл кур-ать,

илт-ет-ӗп. 
илт ет-ён 
илт-ет.

1- мёш сӑпат.
2- мӗш сӑпат.
3- мёш сӑпат.

Эпӗ шутла-т-ӑп, ӗҫле-т-ӗп. 
Эсӗ шутла-тӑн, ӗҫле-т-ӗн. 
Иӑл шупгла-ть, еҫле т.

Нумайлӑ хисеп.

1- мёш сӑпат.
2- мӗш сӑпат.
3- мӗш сӑпат.
1- мӗш сӑпат.
2- мёш сӑпат.
3- мӗш сӑпат.

Эпир кур-ат-пӑр, 
Эсир кур ат-ӑр, 
Вёсем кур-аҫ-ҫӗ,
Эпир шутла-пгпӑр, 
Эсир шутла-т-ӑр, 
Вёсем исугпла-ҫ ҫе,

илт-етпӗр. 
илт-ет-ӗр, 
илт-еҫ-ҫӗ. 
ӗҫле-т-пӗр. 
еҫле-т-ӗр. 
ӗҫле-ҫ-ҫе.

Глаголан хальхи вӑхӑт аффиксӗсем.
Пӗрреллӗ хисеп.

1- мёш сӑпатра: атӑп, етёп
тӑп. тӗп

2- мӗш сӑпатра: атак, етӗн
тӑн., тёп

3- мӗш сӑпатра: ать, ет
ть, т

177 мӗш хӑнӑхтару. Сӑвӑри 
ҫырса илӗр.

Вёсен сӑпатне кӑтартса парӑр.

Нумайлӑ хисеп.

атпӑр, етпёр 
тпӑр, тпӗр 
атӑр, етёр 
тар, тёр 
аҫҫӗ, еҫҫӗ, ҫҫӗ (яҫҫӗ).

хальхи вӑхӑтри глаголсене

П а х ч а.
Шарлатса юхать ҫырма. 
Хӗрринче ун хурама, 
аякра кӑтра вӑрман.
Лапӑра ача-пӑча 
ӳстерет пӗчӗк пахча.
Пит хитре: йёркен-йёркен 
чавса тунӑ йӑрансем.
Ав унта йёркен йӗркен 
ҫитӗнеҫҫӗ ҫимӗҫсем.
Шав ӗҫлеҫҫӗ ачасем. 
Ӳркенмеҫҫӗ ҫамрӑксем.

178-мӗш хӑнӑхтару. Ҫак глаголсене хальхи вӑхӑтра 
сӑпатласа тухӑр.

Эпӗ хазасланатӑп. Эпӗ хӗпӗртетӗп. Эпӗ ӗмӗтленетӗа. 
Эпӗ васкагап.

179мӗш хӑнӑхтару. Ҫакӑнти паллӑ тунӑ хальхи вӑхӑт
ри глаголсене мӗнле ҫырмаллине асӑрхӑр.

Куллен вӑйланать, ҫитӗнет, ҫирӗпленет пирӗн тӑ- 
ван ҫӗршыв. Халиччен ҫын пурӑнман вырӑнсенче халь 
ҫӗнӗ заводсем лараҫҫӗ, ҫӗнӗ хуласем лараҫҫӗ, элек
тричество ҫути йӑлтӑртатать. Пирӗн ҫӗршывра темӗн 
чухлӗ ҫӗнӗ заводсемпе фабрикӑсем ӗҫлеҫҫӗ, ҫӗнӗ ял
сем, хуласем чечекленеҫҫӗ. Ҫӗршывзн оборонине 
ҫирӗплетес тӗлӗшпе хӗрӳ ӗҫ пырать.

Глагол хытӑ сӑмах пулсан, ун вӗҫӗнче виҫҫе- 
мёш сӑпатра пӗрреллӗ хисепре ать ҫырмалла, 
нумайлӑ хисепре аҫҫе ҫырмалла: чупать, чупаҫҫӗ.

Глагол ҫемҫе сӑмах пулсан, ун вӗҫӗнче виҫҫӗ- 
мӗш сӑпатра пӗрреллӗ хисепре ет ҫырмалла, ну
майлӑ хисепре еҫҫӗ ҫырмалла: веҫет, вӗҫеҫҫӗ.

180- мӗш. хӑнӑхтару. Сӑвва ҫырса илӗр. Ҫырса пётермен 
глаголсене ҫырса пётерсе пырӑр.

Вӗҫевҫӗсем ҫурҫӗрелае васка...
Сад пахчинче ӗҫле... аслӑ пахчаҫӑ.
Хӑй пахчинчи кашни йывӑҫах 
ҫитӗнтер... ҫак тимлӗхлӗ хуҫа.
Кайӑкӗсем пахча тулли юрла. . 
Юррипеле пахчаҫа ырла...
Ҫак ҫӗр ҫинчи чи хаклӑ тӑван ят 
юрӑсенче хӗвел пек шӑран...

181- мӗш хӑнӑхтару. 180-мӗш хӑнӑхтару пекех тӑвӑр.

Хӗрӳллӗ ӗҫ.
Ӗҫле..., шавла... вӗр-ҫӗнӗ станоксем, 
металл шӑрат... гигант домнӑсем.

Васка..., чуп... вӑрӑм псездсем, 
тем тӗрлӗ тавар турттар... вӗсем.
Кёрле... хурҫӑ трактор колхоз хирӗнче, 
шавла... молотилка пуян йӗтемре. 
Комбайнӗ хир тарах хуҫа пек ҫӳре..
Васка... ӗҫчен халах хӗрӳллӗ ӗҫре.

33 §. Глаголсем пулас вӑхӑтра 
сӑпатланни.

182-мӗш хӑнӑхтару. Ҫакӑнта паллӑ тунӑ глаголсем 
мёнле вӑхӑта пёлтерниве, мёнле аффикссем йышӑннине кала
са парӑр.

Хула урамӗ тӑрӑх виҫӗ пионер, пырать. Вӗсенчен 
пери калать: „Эпё лётчик пулӑп. Ӳсӗп, вӗренӗп, само
лёт ҫинче вӗҫӗп“,— тет.

Иккёмёшё калать: „Эпӗ инженер пулӑп. Ҫӗнӗ хула 
тӑвӑп, ҫутӑ вокзал тӑвӑп, шыв урлӑ кёперсем хывап“,— 
тет.

Виҫҫӗмӗшӗ калать: „Эпӗ художник пулӑп. Ҫав ҫутӑ 
вокзала картина ҫине ӳкерӗп. Клуба картинӑсем туса 
ҫакӑп",—тет. Виҫҫӗшӗ те вӗсем тӑван ҫӗршывшӑн 
усӑллӑ ҫынсем пулма ӗмӗтленеҫҫӗ.

Пулӑп, вӗҫӗп, вӗренӗп, ӳсӗп—пулас вӑхӑтри глаголсем. 
Глаголсем пулас вӑхӑтра ҫапла сӑпатланаҫҫӗ:

Пёрреллё хисеп.

1- мёш сӑпат.
2- мёш сӑпат.
3- мӗш сӑпат.

Эпӗ ҫыр-ӑп,
Эсӗ ҫыр-ӑн,
Вӑл ҫыр-ӗ,

вулӑп, 
вулӑн, 
вул-ё,

ӳс-еп. 
ӳс-ӗн. 
усе.

Нумайлӑ хисеп.

1- мёш сӑпат. Эпир
2- мёш сӑпат. Эсир
3 мёш сӑпат. Вӗсем

ҫыр-ӑпӑр, вул-ӑпӑр, ӳс-ӗпӗр. 
ҫыр-ӑр, вул-ӑр, ӳс-ер. 
ҫыр-ӗҫ, вул-еҫ, ӳс-ӗҫ.

Пулас вӑхӑт аффиксӗсем.

Пӗрреллӗ хисеп. Нумайлӑ хисеп.

1- мӗш сӑпатра: ӑп, еп
2- мӗш сӑпатра: ӑн, ӗн
3- мӗш сӑпатра: ё

ӑпӑр, ёпёр 
ӑр, ёр
ӗҫ

183- мӗш хӑнӑхтару. Тӗслӗхе пӑхса, ҫак глаголсене пу
лас вӑхӑтра сӑпатласа тухӑр.

Эпӗ юрлӑп. Эпӗ еҫлеп. Эпӗ ҫитӗнӗп. Эпӗ ҫӗршы
ва сыхлӑп.

184- мӗш хӑнӑхтару. Паллӑ тунӑ глаголсен вӑхӑтне, хи- 
сепне, сӑлатне кӑтартса парӑр.

Иран пирӗн шкулта вечер пулать. Эпӗ вечерта 
сӑвӑсем вулӑп, эсӗ юрӑсем юрлӑн, Коля кулӑшла ка- 
лавсем каласа паре. Пурте эпир хамӑр ҫитӗнӳсене 
кӑтартӑпӑр. Хамӑр та савӑнӑпӑр, ҫынсем те савӑнӗҫ.

185- мӗш хӑнӑхтару. Ҫак предложенисенчи глаголсене 
пулас вӑхӑтра перреллӗ хисепре те, нумайлӑ хисепре те 
сӑпатласа тухӑр.

Эпӗ поездсене ертсе ҫӳрӗп. Эпӗ учитель пулӑп. Эпӗ 
дирижабльпе вӗҫӗп. Эяӗ командир пулма вӗренӗп.

34 §. Иртнӗ вӑхӑт.
186-мӗш хӑнӑхтару. Ҫакӑнта паллӑ тунӑ глаголсем мӗн

ле вӑхӑта пӗлтереҫҫӗ?

Октябрьти Аслӑ социализмла революци 1917-мёш 
ҫулта пулчӗ.

Партин вунсаккӑрмӗш съезчӗ 1939-мӗш ҫулхи мар- 
тӑн вуннӑмӗшӗнче пуҫланчӗ. Съезд партии ҫӗнӗ уставне 
йышӑнчӗ, партии Центральнӑй Комитетне суйларӗ.

Октябрьти Аслӑ социализмла революци 1917-мӗш 
ҫулта пулнӑ.

Партин вунсаккӑрмӗш съезчӗ 1939-мёш ҫулта мар- 
тӑн вуннӑмӗшӗнче пуҫланнӑ. Съезд партии ҫӗнӗ устав- 
не йышӑннӑ, партии Центральная Комитете суйланӑ.

Чӑваш чӗлхинче глаголсен курса иртнӗ вӑхӑт 
тата курмасӑр иртнӗ вӑхӑт пулать.

1. Калаканни пулса иртнӗ ӗҫе хӑй курнӑ пек 
калать пулсан, глаголсем курса иртнӗ вӑхӑтра 
пулаҫҫӗ: пуҫланчӗ, пулчё, суйларё.

2. Калаканни пулса иртнӗ ӗҫе хӑй курман пек 
калать пулсан, глаголсем курмасӑр иртнӗ вӑхӑтра 
пулаҫҫӗ: пуҫланнӑ, пулнӑ, суйланӑ.

187-мӗш хӑнӑхтару. Ҫак тӗслбхсенче скобкӑра лартнӑ 
икб сӑмахран хӑшне каламалла?

а) Эпӗ кӑҫал ҫулла пионерсен лагерӗнче (пулнӑ, 
пултӑм). Унта пире питӗ аван (пӑхрӗҫ, пӑхнӑ). Кун- 
не тӑватӑ хутчен апат (ҫитеретчӗҫ, ҫитернӗ). Вӑйӑсем 
выляма, юрӑсем юрлама (вёрентнё, вӗрентрӗҫ).

ӑ) Майӑн пӗрремӗшне уявласси 1889-мӗш ҫултан 
пуҫланса (кайрё, кайнӑ'). Гарри Айзман Америкӑри 
шкулта (вӗренчӗ, вӗреннӗ). Кунта вӑл пионер отрячӗ 
(тунӑ, турё). Ҫав отряда шкулта вӗренекен рабочи 
ачисем пурте (кӗчӗҫ, кёнё). Гарри пур ачасене те ра- 
бочисен ӗҫӗшӗн кӗрешӗве тухма (чӗнчӗ, чённё).

Курса иртнӗ вӑхӑтри глагол 
сӑпатланни.

П еррелл б хисе п.

1- мёш сӑпат. Эпӗ вула-рӑм.
2- мӗш сӑпат. Эсӗ вула-рӑн
3- мёш сӑпат. Вӑл вула-рӗ

1- мёш сӑпат. Эпӗ ҫыр-тӑм.
2- мӗш сӑпат. Эсӗ ҫыр-тӑн
3- мӗш сӑпат. Вӑл ҫыр-чӗ

ӗҫле-рӗм 
ӗҫлерӗн 
ӗҫле-рӗ

пёл-тём 
пёл-тён 
пёл-чё

Нумайлӑ хисеп.

1- мӗш сӑпат. Эпир вула-рӑмӑр
2- мӗш сӑпат. Эсир вула-рӑр
3- мёш сӑпат. Вӗсем вула-рӗҫ

1- мӗш сӑпат. Эпир ҫыр-тӑмӑр
2- мӗш сӑпат. Эсир ҫыр-тӑр 
З мӗш сӑпат. Вӗсем ҫыр-чӗҫ

ӗҫле-ремер 
еҫле-рер 
ӗҫле-реҫ

пӗл-темӗр 
пел-тер 
пӗл-чӗҫ

Курса иртнӗ вӑхӑт аффиксӗсем.

Пӗрреллӗ хисеп.

1- мӗш сӑпатра: рӑм, рем;
тӑм, тем;

2- мӗш сӑпатра: ран, рен;
тӑн, тён\

3- мӗш сӑпатра: рӗ, не;

Нумай лӑ хисеп

рӑмӑр, рёмёр\ 
тӑмӑр, тёмёр\ 
рӑр, рёр;
тӑр, тёр;
рӗҫ, чӗҫ.

Глагол р, л, н сасӑпа пӗтет пулсан, пӗрремӗшпе 
иккӗмӗш сӑпат аффиксӗсенче курса иртнӗ вӑхӑтра р 
вырӑнне т пулать: ҫыр-тӑм, ӗнер тӗм, пул-тӑм, 
кил-тӗм, кан-тӑм, чён-тём.

Виҫҫӗмӗш сӑпат аффиксӗсенче т сасӑ ч сасса ку- 
ҫать: ҫыр-чӗ, ҫыр-чӗҫ\ ил-чё, ил-чӗҫ.

189- мӗш хӑнӑхтару. Ҫак сӑвӑри паллӑ тунӑ глаголсем 
мёнле вӑхӑтрине, хӑш сӑпатрине, мёнле хисеприне каласа

188- мӗш хӑнӑхтару. Иш, ярӑн, кур, вёрен глагол- 
сене курса иртнӗ вӑхӑтра сӑпатласа тухӑр. Сӑпатланине 
тёслёх ҫине пӑхса тӗрӗслӗр.

парӑр.
Пахчана ирех эп тухрӑм 
уҫҫӑн-уҫҫӑн сывлама.
Эп тумлам-тумламӑн пухрӑм, 
шӑрҫаларӑм сывлӑма. 
Шурӑмпуҫӗпе ҫӗклентӗм, 
хёвел тухрӗ васкаса.
Шӑпчӑк сассине итлерӗм, 
хам та ятӑм юрласа.

190-мӗш хӑнӑхтару. Ҫак предложенисене вуласа тухӑр. 
Паллӑ тунӑ глаголсене ҫырса илёр. Вӗсем мӗнле вӑхӑтрине, 
хӑш сӑпатрине, мӗнле хисепре тӑнине каласа тухӑр.

Тӗслӗх: ларчӗ—глагол, курса иртнӗ вӑхӑтра, виҫҫӗмӗш 
сӑпатра, пӗрреллӗ хисепре тӑрать.

Хӗвел анса ларчӗ. Каҫ пулчӗ. Акӑ аякра купӑс 
сасси илтӗнчӗ. Уйӑх тухрӗ.

Пӳртри хӑй ҫутисем сӳнчӗҫ, Вӑйӑри ҫамрӑксем тӗр- 
лӗ юрӑсем юрларӗҫ те саланчӗҫ.

Курмасӑр иртнӗ вӑхӑтри глаголсем улшӑнманни.

191 -мӗш хӑнӑхтару. Курмасӑр иртнӗ вӑхӑт мӗнле аф
фикс йышӑннине асӑрхӑр.

Эпӗ ҫыр-нӑ, пёл-нё.
Эсӗ ҫыр-нӑ, пёл-нё.
Вӑл ҫыр-нӑ, пёл-нё.

Эпир ҫыр-нӑ, пёл-нё. 
Эсир ҫыр-нӑ, пёл-нё. 
Вӗсем ҫыр-нӑ, пёл-нё.

Курмасӑр иртнӗ вӑхӑтри глагол тӗпӗ ҫумне нӑ, 
нё аффикс хушӑннипе пулать Курмасӑр иртнӗ 
вӑхӑтри глагол сӑпат тӑрӑх та, хисеп тӑрӑх та 
улшӑнмасть.
192-мёш хӑнӑхтару. Ҫак сӑвӑри паллӑ тунӑ глаголсем 

хӑш вӑхӑтра тӑнине каласа парӑр.

Пирӗн Конституци.
Ӑна кӗтнӗ ҫӗршыв, кӗтнӗ ҫутӑ тӗнче, 
ӗмӗт ҫуннӑ пирте шёл кӑваррӑн. 
Баррикадӑсенче*, чул купи хӳттинче 
ӑна чӗннӗ Париж коммунарё. 
Ӗмӗтленнӗ ӑна инҫетри ёмёрсем, 
ӑна кӗтнӗ-шыранӑ этемлӗх. 
Капитал никӗсне тёпёнчен кисретсе, 
ун ҫулне уҫса панӑ Маркс, Энгельс. 
Тракторсем уй-хирте кӑпкалатнӑ ҫӗре,— 
уй-хирсем ҫӑра пурлӑхпа тулччӑр!

* Баррикада — хула урамӗсенче тӑшман пырса кёреерен тэта ӑна хирӗҫ 
ҫапӑҫма хӑвЗрг, тёрлё япала купаласа тӑвакан хӳтлӗх.

Ӳссе ҫитӗнчӗ вӑл ҫак хӗрӳллӗ ӗҫре
пирӗн ёмёт — пирӗн Конституци.

193-мӗш хӑнӑхтару. Сылтӑм енчи глаголсем сӑпатлан- 
нине сулахай енчи глаголсем сӑпатланнипе танлаштарса 
пӑхӑр. Вёсен уйрӑмлӑхӗсене асӑрхӑр.

Пӗрреллӗ хисеп.

1- мӗш с. ҫыр-тӑм, ӳкер-тӗм
2- мӗш с. ҫыр-тӑн, укер-тён
3- мёш с. ҫыр-чӗ, ӳкер-чӗ

пы-тӑм, кё-тем 
пы-тӑн, кё-тён 
пы-чё, ке-чё

Нумайлӑ хисеп.

1- мёш с. ҫыр-тӑмӑр, ӳкер-тӗмӗр
2- мӗш с. ҫыр-тӑр, ӳкер-тӗр
3- мӗш с. ҫыр-чӗҫ, ӳкер-чӗҫ

пы-тӑмӑр, кё-тёмёр 
пы-тӑр, кё-тёр 
пы-чӗҫ, кӗ-чӗҫ

Курмасӑр иртнӗ вӑхӑтри глаголсем.

Эпӗ ҫыр-нӑ, ӳкер-нӗ 
Эпир ҫыр-нӑ, ӳкер-не

Эсӗ пы-нӑ, кё-нё 
Эсир пы-нӑ, кё-нё

Тӗпӗ р сасӑпа пётекен хӑш-пӗр глаголсем ирт
нӗ вӑхӑтра (икӗ формӑра та) ҫав р сасса ҫухатаҫҫӗ: 
пыр — пытӑм, пынӑ', тӑр — тӑтӑм, тӑнӑ; кӗр— 
ьётём,кёнё;пер—петём, пене; кӳр—кӳтӗм.

Кун пек глаголсем нумаях мар.

194-мӗш хӑнӑхтару. Ҫак глаголсене курса иртнӗ вӑхӑт
ра тата курмасӑр иртнӗ вӑхӑтра туса улӑштарӑр. Хӑш гла- 
голсен тӗпӗнчи р тухса ӳкет?

Хур, пар, ҫур, вӗр.

195 мӗш хӑнӑхтару. Ҫулталӑк вӑхӑтне кура, скобкӑри 
глаголсенчен пӗрне суйласа илсе, ҫырса илӗр.

Ҫуркунне (ҫитрӗ, ҫитет, ҫитнӗ, ҫитӗ).
Кунеем (вӑрӑмланӗҫ, вӑрӑмланчӗҫ, вӑрӑмланаҫҫӗ, 

вӑрӑмланнӑ).

Юр кайса (пӗтрӗ, пӗтет, пӗтӗ, пӗтнӗ).
Симӗс курӑк (тухать, тухрӗ, тухӗ, тухнӑ). 
Ҫураки (пуҫланчӗ, пуҫланӗ, луҫланнӑ, пуҫланать, 

пӗтрӗ, пӗтнӗ, пӗтет, пӗтӗ).

35 §. Глаголсен тӗпӗ.
196- мӗш хӑнӑхтару. Глаголсен кашни ушкӑнне пӑхса 

тухӑр. Кашни ушкӑнри глаголсен пёр пек пайӗсене асӑрхӑр.

Вула-тӑп, вула-тӑн, вула-ть, вула-тпӑр, вула-тӑр, 
вула ҫҫӗ, вула-нӑ, вула-рӑм.

Ӗҫле-тӗп, ӗҫле-тӗн, ӗҫле-т, ӗҫле-тпӗр, ӗҫле-тӗр, 
ӗҫле-ҫҫӗ, ӗҫлен-ӗ, ӗҫле-рӗм.

Глаголсен кашни ушкӑнӗн улшӑнман пӗр пек 
пайсем пур. Вӑл пайсем глаголан тӗппӗлтерӗшӗ 
пулаҫҫӗ. Глаголӑн тӗп пӗлтерӗшне пӗлтерекен ул
шӑнман пайне глагол тӗпӗ теҫҫӗ {вула, еҫле, кур, 
кил, чуп, ҫӳре, вёрен).

Глаголӑн улшӑнакан пайне глагол аффиксе теҫҫӗ.
197- мӗш хӑнӑхтару. Ҫак предложенисене ҫырса илӗр. 

Глаголсен тёпне аялтан йёр туртса паллӑ тӑвӑр.

Кашни ҫулах майӑн 1-мӗш кунӗнче тёнчери ӗҫ ха- 
лӑхӗ урама тухать, митингсем, демонстрацисем туса 
ирттерет. Пирён ҫӗршывра пур ҫӗрте те хӗрлӗ ялав- 
сем вӗлкӗшеҫҫӗ, хаваслӑ юрӑсем янӑраҫҫӗ. Ӗҫ халӑхӗ 
савӑнать, хаваслӑ пурнӑҫ панӑшӑн коммунистсен пар- 
тине, унӑн аслӑ ҫулпуҫне Сталина тав тӑвать.

198- мӗш хӑнӑхтару. Ҫак сӑвӑри пӗр тёпрен кӑна тӑра
кан глаголсене (аффикссӑр глаголсене) ҫырса илёр.

Ҫӗршыв, янӑра ҫурхи май юррипе! 
Вӗҫ, вӗҫ, май юрри, Советсен ҫӗрӗпе! 
Ҫӗн пурнӑҫ хӗвел пек ҫиҫсе улӑхать, 
ҫӗршыв манӑн тулӑххӑн сарӑлса выртать. 
Ешер, ман хӗвеллӗ ҫӗршывӑм, ялан! 
Юрла, шӑпчӑк, уҫҫӑн ҫӗршыв садӗнче! 
Кам халь чӗрипе, чунӗпе те пуян,— 
шӑпчӑк пек юрла эс ҫамрӑклӑх ҫинчен.

36 §. Пулманнине е пулас ҫуккине 
пӗлтерекен глаголсем.

199-мӗш хӑнӑхтару. Сулахай енчи глаголсемпе сылтӑьг 
енчи глаголсен пелтерӗшӗн уйрӑмлӑхне асӑрхӑр.

Эпӗ ҫыру ҫыратӑп.
Енер ҫумӑр ҫурӗ.
Хурсем шывра ишеҫҫӗ. 
Кайӑксем ҫӳле вӗҫеҫҫӗ. 
Часах ҫулла пуле.

Эпӗ ҫыру ҫырмастӑп.
Паян ҫумӑр ҫумаре. 
Чӑхсем шывра ишмеҫҫӗ. 
Кӑпшанкӑсем ҫӳлех вӗҫмеҫҫӗ. 
Текех сивӗ пулмё.

Сулахай енчи глаголсем ӗҫ пулнине е пулассине 
пӗлтереҫҫӗ, сылтӑм енчи глаголсем ӗҫ пулманнине 
е пулас ҫуккине пӗлтереҫҫӗ.
200-мӗш хӑнӑхтару. Ҫакӑнти глаголсене ӗҫ пулманнипе- 

пулас ҫуккине пӗлтерекен туса улӑштарӑр.

Ҫанталӑк ӑшӑтрӗ. Ҫумӑр ҫӑвать. Хӗвел пӑхать. Шыв 
юхать. Ҫиҫӗм ҫиҫет. Аслати авӑтать. Ҫил вӗрет. Юр 
ҫӑвать. Тӑм ӳкет. Шыв шӑнать.

Пулманнине тата пулас ҫуккине пӗлтерекен 
глаголсем сӑпатланни.

Пӗрреллӗ хисеп.
Хальхи вӑхӑт. Иртнӗ вӑхӑт. Пулас вӑхӑт.

1 с. Эпӗ кай-мас-т-ӑп, най-ма-р-ӑм, кай-м-ӑп.
Эпӗ кил-мес-т-ёп, кил-ме-р-ём, кил-м-ёп.

2 с. Эсӗ каи-мас-т-ӑн, кай-ма-р-ӑн, кай-м-ӑн.
Эсӗ кил-мес-т ён, кил-ме-р-ён, кил-м-ӗн.

3 с. Вӑл кай-мас-ть, кай-ма-р-ӗ, кай-м-ӗ.
Вӑл кил-мес-т, кил-ме-р-ё, кил-м-ё.

Нумайлӑ хисеп.

1

2

3

с. Эпир кай-мас-т-пӑр,
Эпир кил-мес-т-пӗр, 

с. Эсир кай-мас-т-ӑр,
Эсир килмес-т-ёр, 

с. Вӗсем кай-маҫ-ҫӗ,
Вӗсем кил-меҫ-ҫӗ,

каи-ма-р-амар, каи-м-апар
кил-ме-р-ёмёр, 
кай-ма-р-ӑр, 
кил-ме-р-ӗр, 
кай-ма-р-ӗҫ, 
кил-ме-р-ӗҫ,

кил-м-ӗпер, 
кай-м-ӑр. 
кил-м-ёр. 
кай-м-ӗҫ. 
кил-м-ӗҫ.

Ӗҫ пулманнине пӗлтерме хальхи вӑхӑтра глагол 
тӗпӗ ҫумне мае, мес аффикс хушӑнать, иртнӗ 
вӑхӑтра ма, ме аффикс хушӑнать, ӗҫ пулас ҫуккине 
пӗлтерме пулас вӑхӑтра м аффикс хушӑнать.
201- мӗш хӑнӑхтару. Ҫак статьяна ҫырса илӗр. Пулман

нине пӗлтерекен глаголсене аялтан йӗр туртса паллӑ тӑвӑр. 
Вал глаголсен вӑхӑтне, сӑпатне, хисепне каласа парӑр.

Ют ҫӗршывеенчи революциллӗ рабочисем пирён 
тӑван ҫӗршыври пурнӑҫ епле юсанса пынине асӑрха- 
са тӑраҫҫӗ. Пирён Совет Союзне тӗнчери мӗнпур ра- 
бочи хӑйӗн тӑван ҫӗршывӗ тесе хисеплет.

Капитализмла государство рабочишён тӑван ҫӗршыв 
пулма пултараймасть. Капитализмлӑ государствӑра ра- 
бочи телейлӗ пурнӑҫ кураймасть. Унта нумай рабо
чисем хӑйсене тӑранмалӑх ӗҫ те тупаймаҫҫӗ.

Совет Союзе тӗнчери мӗнпур пролетарисен тӑван 
ҫӗршывӗ пулса тӑрать. «Пире ют ҫӗр пёр пусӑм та 
кирлё мар. Анчах хамӑр ҫӗре, хамӑр ҫӗре пӗр вершук 
та никама та памастпӑр1*. (Сталин).

202- мӗш хӑнӑхтару. Ҫак предложенисене ҫырса илёр. 
Пулнине пӗлтерекен глаголсене пӗр йёрпе, пулманнине пӗл
терекен глаголсене икё йёрпе аялтан туртӑр.

Пире капиталистсем кураймаҫҫӗ. Вӗсем пирён ҫӗр- 
шывра власть рабочисемпе хресченсен аллинче тӑнине 
юратмаҫҫӗ. Ирсӗр Гитлер пирён ҫине сёмсёррён кил- 
се тапӑнчӗ. Анчах пирён совет ӗҫ халӑхӗ, пирён Совет 
Ҫарӗ ӑна хирӗҫ ҫӗкленчӗ. Нимӗҫ фашисчӗсен ӗҫ тухма- 
рӗ. Пирён паттӑр Ҫар нимӗҫ фашисчӗсене ҫапса ҫӗ- 
мӗрчӗ.

203-мӗш хӑнӑхтару. Ҫак глаголсене хире-хирӗҫле пӗл 
терӗшлӗ глаголсем тупӑр.

Вулать —вуламасть.
Вылять—...
Шавлать —...
Ывӑнать — ..
Пырать —...
Килет —...
Вӗҫет —..

Пӑхмасть—пӑхать.
Утмасть —...
Шутламасть —...
Пытанмасть —...
Вӗрмест —...
Ешермест—...
Пиҫмест —...

Ӗҫ пулманнине пёлтерекен глаголсен вӗҫӗнче 
виҫҫӗмӗш сӑпатра хальхи вӑхӑтра, пӗрреллӗ хисеп
ре хытӑ сӑмахра масть, ҫемҫе сӑмахра мест ҫыр- 
малла; нумайлӑ хисепре хытӑ сӑмахра маҫҫӗ, ҫем
ҫе сӑмахра меҫҫӗ ҫырмалла.
204- мӗш хӑнӑхтару. Ҫак глаголсене кӗртсе, ҫуркунне 

ҫинчен тӗрлӗ предложенисем тӑвӑр.

Хёртет. Пӗҫертет. Вӗрмест. Курӑнмасть. Кӑтиклет. 
Юрлать. Хӗпӗртеҫҫӗ. Выляҫҫӗ.

Предложенисем тума пулӑшакан япала ячӗсем: юр, хӗвел, 
ҫил, чах, тӑри, ачасем.

205- мёш хӑнӑхтару. а) Сӑвва ҫырса илёр. ӑ) Глаголсене 
аялтан йӗр туртса паллӑ тӑвӑр.

Ҫут ирёк хӗвел тӑвӑл витёр ҫутатрӗ, 
тӑван аслӑ Ленин кӑтартрӗ ҫула. 
Пире халӑх тивҫӗшӗн Сталин ӳстерчӗ, 
ҫӗклерӗ ӗҫе, чӗнчӗ паттӑр пулма.

Чаплӑ, мухтавлӑ пул, ирӗк Ҫӗршывӑмӑр, 
халӑх телейӗн хӑвачӗ санра!
Халӑх ялавӗпе, совет ялавӗпе 
паттӑр утар ҫӗнтерсе малалла!

37 §. Глагол предложенире 
сказуемӑй пулни.

Глаголсем предложенире сказуемӑй пулаҫҫӗ.

206- мӗш хӑнӑхтару. Предложенисене вулаеа тухӑр, 
глагол-сказуемӑйсене кӑтартса парӑр.

1. Тулӑ пучах кӑларать. 2. Ыраш хумханать. 3. Вӑр
ман кашлать. 4. Ҫил вӑйлӑн вӗрет. 5. Хирте тырӑсем 
ӳсеҫҫӗ. 6. Улӑхра курӑк ешерет. 7. Шыв шӑнкӑртатса 
юхать.

207- мӗш хӑнӑхтару. Калава ҫырса илӗр, глагол-сказуе
мӑйсене аялтан йӗр туртса паллӑ тӑвӑр.

У п а.
Кӗркунне упа вӑрман чӑтлӑхне чи шала кӗрсе кайрӗ. 

Унта вӑл пер чӑрӑш айне шӑтӑк чаврӗ. Шӑтӑк тӗпне 
упа вӗтӗ туратсем сарчё. Ҫиеле вӑл ҫапӑ витрӗ. Вара 
упа шӑтӑка кӗрсе выртрӗ.

Хӗл ҫитрӗ. Юр пӗтӗм вӑрмана витсе хучё. Ҫил- 
тӑмансем улама тытӑнчӗҫ. Анчах упа тёлёрсе ҫеҫ 
выртать. Шӑтӑкра ӑна ӑшӑ.

Вӗреннине аса илмелли ыйтусем.
1. Глагол тесе мӗнле сӑмахсене калаҫҫӗ?
2. Глаголсем мӗнле улшӑнаҫҫӗ?
3. Хальхи вӑхӑтри глагол ӗҫ хӑҫан пулнине пӗлтерет?
4. Иртнӗ вӑхӑтри глагол мӗнле ӗҫе пӗлтерет?
5. Глаголсем тата мӗнле вӑхӑта пӗлтерме пултараҫҫӗ?
6. Глаголӑн мӗнле пайне глагол тӗпӗ теҫҫӗ?
7. Глагол аффиксё тесе глаголӑн мӗнле пайне калаҫҫӗ?
8. Глагол предложенире мӗнле член пулать?

38 §. Вӗреннине аса илсе 
ҫирӗплетмелли хӑнӑхтарусем.

208-мёш хӑнӑхтару Ҫак предложенисене хӑвӑртан 
сӑмахсем хушса, пӗчӗк калав ҫырӑр.

Утӑ ҫинче.
Ҫулла. Ҫанталӑк уяр. Хӗвел пӗҫертет. Курӑк ҫитӗнсе 

ҫитнӗ. Колхозниксем ҫулаҫҫӗ. Ҫавасем шӑхӑраҫҫӗ. Утӑ 
типет. Ачасем выляҫҫӗ.

209-мӗш хӑнӑхтару. Ҫак сӑвӑри предложенисенче под- 
лежащисене тата сказуемӑйсене кӑтартса парӑр.

Шупка шурӑмпуҫӗ 
шуса хӑпарать.
Ирхи ҫӑлтӑр вучӗ 
сӳнсе ҫухалать.
Ҫӳлелле шӑваҫҫӗ 
кӑвак тӗтресем.
Улӑха васкаҫҫӗ 
хурсен картисем.

л л ах и ир.
Йӑлтӑр сывлӑмланчӗҫ 
чечек-курӑксем. 
Ҫерем ҫине анчӗҫ 
уйри кӗтӳсем.
Хӗвел курӑнайчӗ, 
ҫӗршыв савӑнать.
Ял ҫынӗ вӑранчӗ, 
ӗҫе тытӑнать.



210мӗт хӑнӑхтару. Ҫак статьяна ҫырса илӗр. Предло
женисенче подлежащисемпе сказуемӑйсене тупӑр. Подлежа
щисене аялтан пӗр йӗр, сказуемӑйсене икӗ йӗр туртса паллӑ 
тӑвӑр.

Аякра, ҫурҫӗр енче, Сольвычегодск ятлӑ хула 
ларать. Елӗк патша влаҫӗ кунта революционерсене 
ссылкӑна янӑ. Патша тарҫисем Сталин юлташа та 
революци ӗҫне ӗҫленӗшӗн ҫак хуланах янӑ. Кунта 
Сталин икӗ ҫула яхӑн пурӑннӑ. Унӑн хваттерё хула 
хёрринчи пӗчӗк пӳртре пулнӑ. Полицисем, час-часах 
унта пыра-пыра, вулама чарнӑ кӗнекесем, революциллӗ 
ҫырусем шыранӑ. Каҫсерен Сталин юлтащ пӗрмаях 
кӗнеке вуланӑ, ҫырнӑ. Вӑл ҫак аякри вырӑнтан тарма 
май шыранӑ. Пӗр каҫхине, ҫӗр тӗттӗммипе усӑ курса, 
вӑл унтан тарнӑ.

Сталин ссылкӑра пурӑннӑ ҫурта халӗ совет влаҫӗ 
музей тунӑ.

211- мӗш хӑнӑхтару. Ҫак статьяна вуласа тухӑр. Кашни 
предложенире сказуемӑйне тупӑр.

Ту ҫине хӑпарни.
Эпир ту ҫине икӗ кун хӑпаратпӑр ӗнтӗ. Хӑпарнӑ- 

ҫемӗн ту аякки чӑнкӑланса пырать. Хӑпарса ҫитесси 
тата ҫур километр юлчӗ. Анчах пирӗн ҫула стена пек 
чул пӳлчӗ. Хамӑра хамӑр пӗр-пӗринчен вӗренсемпе 
ҫыхрӑмӑр. Майӗпе ҫӳлелле кармашатпӑр. Акӑ пӑр ҫине 
кӗтӗмӗр. Пӑр ҫинче утма майӗ те ҫук. Пуртӑпа каса- 
каса картлашкасем тӑватпӑр. Сывлама йывӑрланчӗ. 
Сывлӑш ҫитмест. Пуҫ ыратать. Ӑш пӑтранать.

Акӑ эпир, юлашки вӑя хурса, ту тӑррине ҫитрӗмӗр. 
Пирӗн умра пӗтӗм тӗнче уҫӑлса кайрӗ. Таҫти инҫете 
ҫитиех тусем тӑсӑлаҫҫӗ. Юрпа витӗннӗ ту тӑррисем 
темӗн ҫӳллӗш тӑраҫҫӗ.

212- мӗш хӑнӑхтару. Ҫак статьяна ҫырса илӗр. Пред
ложенисенчи кӗҫӗн членсене аялтан туртӑр.

Сиве енче.
Иква ирхине юртан тунӑ пӳртре вӑранчӗ. Вӑл тир- 

тен ҫӗленӗ тумтирне тӑхӑнчӗ. Иква шӑтӑкран упаленсе 
туда тухрӗ. Ҫанталӑк сивӗ, тӗттӗм. Кунта хӗвел хёлле 

темиҫе уйӑх хушши пёрре те тухмасть. Ҫулла хёвел 
темиҫе уйӑх хушши пёрре те анмасть.

Хунта йывӑҫ ӳсмест. Ҫавӑнпа ҫынсем пӳрте юртан 
тӑваҫҫӗ. Ҫулла вӗсем тирсенчен ӳплесем тӑваҫҫӗ.

213- мӗш хӑнӑхтару. Ҫак предложенисенче пӗр тёпрен 
иулнӑ сӑмахсене тупӑр. Вёсене ҫырса илёр. Сӑмах тёпне 
аффиксёнчен кёске йёрпе уйӑрса ҫырӑр.

Тёслёх: пахча-ҫӑ.

Пирен колхозра пит ӑста пахчаҫӑ пур. Ӑна пурте 
пахчаҫӑ Хветут теҫҫӗ. Колхозӑн пахча питӗ пысӑк. 
Хветут пахчара темён те пӗр ӳстерет. Кунӗ-кунӗпе 
вӑл пахчгран тухмасть. Эпир пахчана пырсан, пахчаҫӑ 
Хветут пире тутлӑ улмасем, ҫырласем ҫитерет.

214- мӗш хӑнӑхтару. Ҫак аффикссӑр сӑмахсем ҫумне 
лӑ, ле аффикссем хушса, аффикслӑ сӑмахсем тӑвӑр.

ваи телей сӑрт ӑрат
хӑват ӑс тӗрӗ шыв
май йёрке чул вут
мел тӗрек ан сёт

215-мёш хӑнӑхтару.' Ҫак сӑмахсем ҫумне лӑх е лӗх 
аффикссем хушса, аффикслӑ сӑмахсем тӑвӑр.

V v авас ӑста арпа тирпей
яшка пур тӗрӗс тӑван
кӗпе ирӗк тӗме карта
эрне хӑва шӑп вёрен

216- мӗш хӑнӑхтару. Ҫак сыпӑкри япала ячёсене уйӑрса 
илёр. Кашни япала ячё мёнле падежрине каласа парӑр.

Отечественнӑй вӑрҫӑ ҫулӑмӗнче советсен ҫӗнӗ бое- 
цёсемпе командирӗсем, лӗтчиксем, артиллеристсем, 
миномётчиксем, танкистсем, пехотиненсем, моряксем 
пиҫӗхсе ҫитӗнчӗҫ. Совет Ҫарӗ—тёреклё те вӑйлӑ ҫар 
пулса тӑчӗ.

217- мӗш хӑнӑхтару. Ҫак сӑвва ҫырса илёр. Сӑвӑри япала 
ячӗсем предложенире мёнле член пулнине кӑтартӑр.

Ҫӗкленчӗ асамат кёперё 
ярӑмланса тӳпе ҫине.

Ӑш ҫумӑр ҫитрӗ те йӗпетрӗ 
паян каллех уй-хирсене. 
Тасалчӗ сывлӑш ҫумӑр хыҫҫӑн, 
чечек шӑрши тавралӑхра. 
Хаваслӑн та илемлён, уҫ;ӑн 
юрӑ янӑрарӗ улӑхра. 
Юрлать шӑпчӑк, куккук та уҫҫӑн 
чарӑна пелмесёр авӑгать. 
Хӗвел пахать. Каллех хавассӑн 
ӗҫе бригада тытӑнать.

218-мӗш хӑнӑхтару. Ҫак статьяна вулаеа тухӑр. Паллӑ 
тунӑ кетӳ сӑмах кашни предложенире мёнле падежра тӑнине 
каласа парӑр.

Колхоз кӗтӗвӗ.

Аслӑ хирте пысӑк кёту ҫӳрет. Кӗтӳре икҫӗр аллӑ 
ёне. Сам^р ёнесем сӗтеклӗ ҫӳллӗ курӑка ҫисе ҫӳреҫҫӗ. 
Курӑк лайӑх пирки пӗр ӗни те кӗтӳрен тарма шугла- 
масть. Кӑнтӑр ҫитрӗ. Кӗтӗвӗн канмалла. Кӗтӳҫӗ кӗтӗве 
шыв хӗррине тапӑра антарать.

219-мӗш хӑнӑхтару. Сӑвва ҫырса илӗр. Паллӑ тунӑ 
пулӑ сӑмах кашни предложенире м&нле падежра тӑнине каласа 
парӑр.

П
Хӗвел пӑхать тӳпере, 
пулӑ вылять кӳлӗре. 
Пулӑҫ ларать вӑлтапа, 
пулла тытать ӑманпа.
Пуллӑн туглӑ какай те, 
пуллӑн тутлӑ вӑлчи те.
220 мӗш хӑнӑхтару. Ҫак 

ри паллӑ ячӗсене ҫырса и 
мӗнле ыйтура тӑнине ҫырӑр.

{л ӑ.
Пулӑҫ туртать вӑлтине, 
пулла ярать витрене. 
Пула тулчё витрине, 
старик утрӗ хӑй килне. 
Каҫалапа пулӑран 
шурпе пиҫрӗ пит аван.

статьяна вулаеа тухӑр. Статья- 
p. Скобка ӑшне вёсем кашни

Т ё с л ё х: Ҫуллахи (хӑҫанхи?)

Ҫуллахи ӗҫсем.

Ҫуллахи вӑхӑтра колхозра ӗҫ пите нуиай. Хирти 
ҫум курӑкӗсене ҫумламалла. Улӑхри курӑка ҫулса утӑ 
тумалла. Типӗ утга капана хывмалла. Кёрхи тырӑсене 

вырса пуҫтарас пулать. Кӗрхи тырӑсене вырса пӗтернӗ 
ҫӗре ҫуртыррисем те пулса ҫитеҫҫӗ. Колхозсен аслӑ 
пахчисенче те ҫулла ӗҫ нумай. Ҫавӑнпа хресченсем 
ҫуллахи вахӑта ӗҫҫи теҫҫӗ.

221- мӗш хӑнӑхтару. Ҫак сӑвва вуласа тухӑр. Паллӑ 
тунӑ местоименисем мёнле сӑпатрине, мӗнле падежра тӑнине 
каласа парӑр.

Тупа тӑвап эпӗ ленинец пулма,
Ленин пек хӗрӳллӗ кӗрешме, пурӑнма. 
Хаваслӑн тапать манӑн телейлӗ чӗрем: 
эп Сталина куртӑм тӑван Кремльте. 
Ун ҫирӗп маттур аллине тӑванла 
тытса чӑмӑртарӑм таса кӑмӑлтан. 
Ҫав алӑпа Сталин аттемӗр пире 
кӑтартрӗ мӑн ҫул—хёвеллё ире.
Ӑсӗпе вӑл ҫӳллӗ Памир тӑвӗнчен. 
Ун кӑмӑлӗ кашни этем чӗринчех. 
Хӗвел пек хӗрӳ те ачаш кӑмӑлпа 
савса ӑшӑтать вӑл кашни халӑха.

222- мӗш хӑнӑхтару. Ҫак статьяна ҫырса илӗр. Глагол
сене аялтан йер туртса паллӑ тӑвӑр. Кашни глаголӑн вӑхӑтне, 
сӑпатне, хисепне каласа парӑр.

Рабочисем фабрикӑсенче, заводсенче, шахтӑсенче 
ӗҫлеҫҫӗ. Вӗсем машинӑсем тӑваҫҫӗ, ҫӗр кӑмрӑкӗ, нефть 
кӑлараҫҫӗ, ӗҫ ҫыннисене кирлӗ тӗрлӗ таварсем тӑваҫҫӗ.

Колхозниксем колхозсенче ӗҫлеҫҫӗ. Вӗсем тӗрлӗ 
тырӑ акаҫҫӗ, тӗрлӗ пахча ҫимӗҫ лартса ӳстереҫҫӗ, выльӑх 
ӗрчетеҫҫӗ.

Рабочисем хулара пурӑнаҫҫӗ. Колхозниксем ялта 
пурӑнаҫҫӗ. Ялпа хула ҫирӗп ҫыхӑну тытаҫҫӗ. Хула яла 
машинӑсем, тӗрлӗ таварсем парса тӑрать. Ял хулана 
тӗрлӗ тырӑ, пахча ҫимӗҫсем, аш-какай, сӗт-ҫу парса 
тӑрать.

223- мӗш хӑнӑхтару. Ҫак сӑвӑра тӗл пулакан кашни 
глаголӑн вӑхӑтне, сӑаатне, хисенне кӑтартса парӑр.

Хурҫӑ ут.
Кӗр-кӗр-кӗр! кӗрлерӗ Тухрӗ вӑл колхоз хирне.

трактор. Тӗпренех пуҫларӗ паттӑр

ҫавӑрмашкӑн тӑприне. 
Сухапуҫ чысне ҫухатрӗ, 
машинлатпӑр уйсене. 
Хурчӑ ут тухса аркатрё 
ёмёрхи йарансене.

Хурҫӑ ут чупать хир урлӑ, 
хир питие чёлет, сёвет. 
Машинӑпа акнӑ тырпулӑ 
уйсене илем кӳрст.

224-мӗш хӑнӑхтару. Ҫак предложенисе.нчен пулманнине 
пӗлтерекен глаголсене ҫырса илӗр.

Эпӗ ӗҫрен хӑрамастӑп, вёренме те, ӗҫлеме те ӳр- 
кенместӗп. Шкултан таврӑнсан, урамра нумай выляса 
ҫӳреместӗп. Кӑшт выляса кансан, уроксем хатёрлетёа. 
Кёнекесене чёрместёп, тетрадьсене вараламастӑп, таса 
тытатӑп. Эпӗ шкулта пёрре те начар отметка илмен.

Пушӑ вӑхӑтра эпё атте аннене килти ӗҫсене тума 
пулӑшатӑп. Хам йёркеллё пулнӑ пирки, мана атте те, 
анне те ягламаҫҫӗ.

225-меш хӑнӑхтару. Ҫак глаголсене хире-хирӗҫле пбл 
терӗшлӗ глаголсем тупӑр.

Кашлать—кашламасть.
Сӗрлет—...
Чупать—...
Шаккать—...
Кёрлет—...
Ҫӗмӗрлет—...
Чашкӑрать—...
Хӗрелет—...
Вӗрӗ—...
Ҫитӗ—...

Авӑрмасть—авӑратъ.
Янрамасгь—...
Авӑтмасть—...
Мӗкӗрмест—.., 
Кёмсёртегмест—..
Авӑнмасть—...
Пиҫмест— ...
Вӗҫмест—...
Хускалмӗ—... 
Ҫӗкленмӗ—...

226-мёш хӑнӑхтару. Ҫак предложенисенче пӗрйышши 
членсене тупӑр. Вӗсем мёнле член пулса тӑнине каласа парӑр.

1. Варианта упа, кашкӑр, мулкач, тилё пурӑнать.
2. Чӑрӑш ҫулла та, кӗркунне те, хӗлле те, ҫуркунне 
те симёс пулать. 3. Ҫӑкӑра эпир ырашрьн та, тулӑран 
та тӑватпӑр. 4. Пирён анне яшка ҫине ҫӗрулми, аш, 
купЗста, сухан, тӑвӑр ярать. 5. Рабочисем заводсенче 
тракторсем, автомобильсем, авгобуссем, трамвайсем 
туса кӑлараҫҫӗ.

